
ᓯᑎᐱᕆ 8, 2008 
 
 
ᐲᑕ ᕿᓚᕝᕙᖅ, ᒪᓕᒐᓕᐅᖅᑎ 
ᐅᖃᖅᑎ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ 
ᑎᑎᕋᕐᕕᖓ ᐅᖃᖅᑎᐅᑉ 
ᒪᓕᒐᓕᐅᖅᑎᑦ ᑲᑎᒪᔨᖏᑕ ᐱᓕᕆᕕᐊᓂ 
ᐃᖃᓗᐃᑦ, ᓄᓇᕗᑦ 
X0A 0H0 
 
 
ᐅᖃᖅᑎ ᕿᓚᕝᕙᕐᒧᑦ: 
 
 
ᒪᓕᒃᓗᒍ ᓈᓴᐅᑎᖓ 44 ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᕐᒥ,  ᐊᐅᓪᓚᖅᑎᓯᔭᕋ ᐅᓂᒃᑳᓕᐊᕋ ᐱᔾᔪᑎᖃᖅᑐᖅ ᒥᔅᑕ ᑕᐃᕕᑦ 
ᓯᒪᐃᓚᑦᒥᒃ, ᒪᓕᒐᓕᐅᖅᑎᓄᑦ ᑲᑎᒪᔨᐅᖃᑕᐅᔪᖅ. 
 
ᑎᑎᕋᖅᑐᖅ, 
 
 
ORIGINAL SIGNED BY 
 
 
ᓄᐊᒪᓐ ᐱ. ᐱᑯᓪ 
ᐊᑕᑲᐃᓐᓇᖅᑐᖅ ᓱᓕᑦᓯᐊᕐᓂᕐᒧᑦ ᑲᒥᓴᓇᐅᓂᕐᒧᑦ ᓄᓇᕗᒥ 
 
 
 
 
 
 
 



ᐱᔾᔪᑎᖃᖅᑐᖅ: ᒥᔅᑕ ᑕᐃᕕᑦ ᓯᒪᐃᓚᑦᒥᒃ, ᒪᓕᒐᓕᐅᖅᑎᓄᑦ ᑲᑎᒪᔨᐅᖃᑕᐅᔪᖅ 
 
ᑐᒃᓯᕋᐅᑎ ᕿᒥᕐᕈᓇᖁᔨᓂᕐᒧᑦ: 
 
ᑖᓐᓇ ᕿᒥᕐᕈᓂᐅᔪᖅ ᒪᓕᒃᓯᒪᕗᖅ ᓈᓴᐅᑎᖓᓂᒃ 36 ᓱᓕᑦᓯᐊᕐᓂᕐᒧᑦ ᐱᖁᔭᕐᔪᐊᖓᓐᓂᒃ ᓄᓇᕗᒥ (ᑖᓐᓇ ᑕᐃᔭᐅᔪᖅ 
“ᐱᖁᔭᕐᔪᐊᒥᒃ”). 
 
ᒥᔅᑕ ᕼᐊᓐᑐ ᑐᑐ ᐊᐱᕆᓯᒪᓕᕐᒪᑦ ᐅᕙᓐᓄᑦ ᕿᒥᕐᕈᓇᖁᔨᓪᓗᓂ ᒥᔅᑕ ᑕᐃᕕᑦ ᓯᒪᐃᓚᐅᑉ ᐱᓂᐊᕐᓂᕆᓚᐅᖅᑕᖓᓂᒃ. 
 
ᒥᔅᑕ ᑐᑐ ᐃᓚᒋᔭᐅᔪᖅ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ (ᑕᐃᔭᐅᖃᑕᐅᔪᖅ “ᒪᓕᒐᓕᐅᖅᑎᓄᑦ ᑲᑎᒪᔨᐅᖃᑕᐅᔪᓄᑦ) 
ᐃᖃᓗᐃᑦ ᕿᑎᖓᓄᑦ ᐊᒻᒪ ᐃᒃᓯᕙᐅᑕᕆᔭᐅᓪᓗᓂ ᒪᓕᒐᓕᐅᖅᑎᑦ ᑲᑎᒪᔨᖏᑕ ᑲᑎᒪᔨᕋᓛᖏᓐᓄᑦ ᒐᕙᒪᒃᑯᑦ 
ᐊᐅᓚᓂᖓᓐᓄᑦ ᓵᑕᒃᓴᐅᓂᖏᓐᓄᓪᓗ. 
 
ᒥᔅᑕ ᑕᐃᕕᑦ ᓯᒪᐃᓚᑦ ᒪᓕᒐᓕᐅᖅᑎᓄᑦ ᑲᑎᒪᔨᐅᖃᑕᐅᔪᖅ ᖃᒪᓂᑦᑐᐊᕐᒧᑦ ᐊᒻᒪ ᒥᓂᔅᑕᓄᑦ 
ᑲᑎᒪᔨᐅᖃᑕᐅᓚᐅᕐᓯᒪᓪᓗᓂ. 
 
 
ᑲᖐᒋᔭᐅᔪᓄᑦ ᐸᒃᓯᓯᕈᑏᑦ: 
 
ᒥᔅᑕ ᑐᑐ ᑲᖐᓱᖕᓂᒃᑯᑦ ᐸᓯᒃᓯᖅᐳᖅ ᒥᔅᑕ ᓯᒪᐃᓚᑦ ᓯᖁᒥᑦᓯᓚᐅᕐᓂᖓᓂᒃ ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᒥᒃ ᐊᒻᒪ 
ᐱᓗᐊᖅᑐᒥᒃ ᐅᑯᓂᖓ: 
 
 1. ᑖᒃᑯᓂᖓ ᓇᖕᒥᓂᖅ ᐱᓕᕆᕝᕕᖕᒥᓂᒃ ᑐᓂᓯᓯᒪᑲᐃᓐᓇᕐᓗᑎᒃ ᐸᐸᑦᓯᔨᒧᑦ ᐱᖁᔭᕐᔪᐊᖓ; 
 
 2. ᐊᔭᐅᖅᑐᐃᓂᕐᒧᑦ ᒪᓕᒐᕆᔭᐅᔪᑦ ᐱᖁᔭᕐᒥ; 
 
 3. ᐃᒻᒥᒧᑦ ᐊᒡᕕᐊᕈᑎᖃᖅᑕᐃᓕᕐᓂᒧᑦ ᒪᓕᒐᖏᑦ ᐱᖁᔭᕐᔪᐊᓂ; ᐊᒻᒪ 
 
 4. ᒪᓕᒐᖏᑦ ᐅᖃᕐᓯᒪᔪᑦ ᒥᓂᔅᑕ ᐃᓚᐅᖃᑦᑕᕆᐊᖃᖏᓐᓂᖓᓂᒃ ᑯᐊᐳᕆᓴᐅᔪᑦ ᑎᓕᓯᔾᔪᑎᖏᓐᓄᑦ. 
 
 
ᒪᓕᒐᖏᑦ ᐊᐅᓚᔾᔭᐃᒋᐊᕐᓂᕐᒧᑦ ᕿᒥᕐᕈᖁᔨᓪᓗᑎᒃ  ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖓᑎᒍᑦ: 
 
ᓈᓴᐅᑎᖓ 36 ᐱᖁᔭᕐᔪᐊᕐᒥ ᐱᔪᓐᓇᖅᑎᑦᑎᔪᖅ ᑭᓇᑐᐃᓐᓇᕐᒥᒃ, ᐱᖃᓯᐅᑎᓪᓗᒍ ᒪᓕᒐᓕᐅᖅᑎᓄᑦ ᑲᑎᒪᔨᐅᖃᑕᐅᔪᑦ, 
ᐊᐱᕐᓱᕈᓐᓇᖁᓪᓗᒍ ᓱᓕᑦᑎᐊᕐᓂᒧᑦ ᑲᒥᓴᓇᒥᒃ ᕿᒥᕐᕈᓇᖁᓪᓗᒋᑦ ᐱᓂᐊᕐᓂᕆᓚᐅᖅᑕᖓᓂᒃ ᐊᓯᖓᑕ ᒪᓕᒐᓕᐅᖅᑎᓄᑦ 
ᑲᑎᒪᔨᐅᖃᑕᐅᔫᑉ. 
 
ᒪᓕᒐᖅᑕᖃᐅᕐᒪᑦ ᐊᑐᖅᑕᐅᔭᕆᐊᓕᖕᓂ ᐱᖁᔭᕐᔪᐊᒥ ᐊᖑᒻᒪᑎᔭᐅᔭᕆᐊᖃᖅᑐᑦ ᓯᕗᕐᖓᒍᑦ ᓱᓕᑦᑎᐊᕐᓂᕐᒧᑦ ᑲᒥᓴᓇ 
ᕿᒥᕐᕈᓇᓚᐅᖅᑳᖅᑎᓐᓇᒍ.  ᑕᐃᒪᓕ ᑐᒃᓯᕋᖅᑎ ᐊᓯᐊᓂᓐᖔᖅᐸᑦ ᓯᕗᓕᖅᑎᐅᑉ ᐅᕝᕙᓗᓐᓂᑦ ᒪᓕᒐᓕᐅᖅᑎᑦ 
ᑲᑎᒪᔨᖏᓐᓄᑦ. 
 

1. ᑭᓇᑐᐃᓐᓇᖅ ᑐᒃᓯᕋᖅᑐᖅ ᕿᒥᕐᕈᓇᖁᔨᓗᓂ ᐱᔾᔪᑎᒃᓴᖏᑦ ᑐᓐᖓᕕᖃᑦᓯᐊᕆᐊᖃᖅᑐᑦ ᐅᒃᐱᕈᓱᒡᓗᑎᒃ 
ᓯᖁᒥᑦᓯᓯᒪᓂᖏᓐᓂᒃ ᐱᖁᔭᕐᔪᐊᒥᒃ; 

 
2. ᑐᒃᓯᕋᐅᑎᐅᔪᖅ ᓱᓕᑦᑎᐊᕐᓂᕐᒧᑦ ᑲᒥᓴᓇᒧᑦ ᑎᑎᕋᕐᓯᒪᔪᒃᑰᕆᐊᖃᖅᑐᖅ; ᐊᒻᒪᓗ 
 



3. ᓴᖅᑭᑦᑎᔾᔪᑎᓄᑦ ᐱᔾᔪᑎᐅᔪᑦ ᐃᑲᔪᕐᓯᔾᔪᑕᐅᔪᑦ ᑲᖐᓱᒡᓗᑎᒃ ᐸᓯᒃᓯᕐᓂᕐᒧᑦ ᐅᖃᐅᓯᐅᓯᒪᔪᓄᑦ 
ᓱᓕᓂᕋᕈᑎᒃᑰᕆᐊᓕᒃ. 

 
 
 
 
ᑭᖑᓂᑦᑎᓐᓂ ᖃᓄᐃᓚᐅᕐᒪᖔᑦ: 
 
ᒪᐃ 30, 2008-ᖑᑎᓪᓗᒍ, ᑲᑎᒪᔨᕋᓛᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᓵᑕᒃᓴᐅᓂᖏᓐᓄᓪᓗ ᐊᖏᕐᓯᓚᐅᕐᓯᒪᔪᑦ 
ᐱᖁᔨᕗᖔᕈᑎᒥᒃ ᐃᑲᔪᖅᑐᖅᑕᐅᔾᔪᑎᒃᓴᖓᓂᒃ ᒥᔅᑕ ᑐᑐ, ᐃᒃᓯᕙᐅᑕᖓᑦ ᑲᑎᒪᔨᕋᓛᑦ, ᑎᑎᖅᑲᑎᒍᑦ 
ᑐᒃᓯᕋᐅᑎᓕᐅᓕᕐᖢᓂ ᓱᓕᑦᓯᐊᕐᓂᕐᒧᑦ ᑲᒥᓴᓇᒧᑦ ᒪᓕᒃᓗᒍ ᓈᓴᐅᑎᖓ 36 ᐱᖁᔭᕐᔪᐊᑉ ᒪᓕᒃᓗᒋᑦ ᑎᑎᕋᕐᓯᒪᔪᑦ 
ᐱᔭᐅᓚᐅᕐᓯᒪᔪᑦ ᓇᓗᓇᐃᕐᓯᔾᔪᑎᓂ A ᐊᒻᒪ B-ᒥ ᓱᓕᓂᕋᕈᑎᓂ ᑎᑎᕋᖅᑕᐅᓚᐅᖅᑐᓂ ᔫᓂ  30, 2008-ᖑᑎᓪᓗᒍ. 
 
ᑎᒃᑯᐊᖅᑕᐅᓚᐅᕐᓯᒪᕗᖓ ᓱᓕᑦᑎᐊᕐᓂᕐᒧᑦ ᑲᒥᓴᓇᐅᑲᐃᓐᓇᕐᓂᐊᓕᖅᑎᓪᓗᖓ ᓄᓇᕗᒧᑦ ᔪᓚᐃ 3, 2008-ᖑᑎᓪᓗᒍ. 
 
ᔪᓚᐃ 7, 2008-ᖑᑎᓪᓗᒍ, ᑎᑎᖅᑲᐅᓯᐊᓚᐅᖅᑐᖓ ᓱᒃᑲᔪᒃᑯᑦ ᒥᔅᑕ ᕼᐊᓐᑐ ᑐᑐᒥᑦ.  ᑎᑎᖅᑲᓄᑦ 
ᐱᖃᓯᐅᔾᔭᐅᓯᒪᓚᐅᖅᑐᖅ ᓱᓕᓂᕋᕈᑎᓄᑦ ᑎᑎᖅᑲᐃᑦ ᓇᓗᓇᐃᖅᑕᐅᓚᐅᖅᑐᑦ ᔫᓂ 30, 2008-ᖑᑎᓪᓗᒍ. 
 
ᔪᓚᐃ 10, 2008-ᖑᑎᓪᓗᒍ, ᑕᐃᓐᓇ ᑎᑎᕋᓐᖓᓚᐅᖅᑕᖓ ᒥᔅᑕ ᑐᑑᑉ ᓱᓕᓂᕋᕐᓗᓂ ᑎᑎᕋᕐᓯᒪᔭᖓ, ᐱᖃᓯᐅᑎᓪᓗᑎᒃ 
ᓇᓗᓇᐃᕐᓯᔾᔪᑎᓄᑦ ᓴᖅᑭᔮᖅᑎᑦᓯᔾᔪᑎᑦ A, B ᐊᒻᒪ C ᑲᑎᓐᖓᐅᕐᖢᑎᒃ, ᑎᑭᓚᐅᖅᑐᑦ ᓱᒃᑲᔪᒃᑯᑦ ᑎᑎᖅᑲᕐᓂᐊᕐᕕᒃᑯᑦ. 
 
ᓇᓗᓇᐃᕐᓯᔾᔪᑎᓄᑦ ᑕᑯᒃᓴᐅᑎᑦᓯᔾᔪᑎᑦ A ᐊᒻᒪ B ᒪᕐᕉᒃ ᑎᑎᕋᕐᓯᒪᔪᓄᑦ ᑳᕆᔭᐅᔪᑦ ᐃᓗᓕᖃᕐᖢᑎᒃ ᑎᑎᖅᑲᓂᒃ 
ᐱᔭᐅᓚᐅᖅᑐᑦ ᑎᑎᕋᖅᑎᖓᓐᓂᑦ ᒥᓂᔅᑕᐃᑦ ᑲᑎᒪᔨᖏᑕ ᒪᕐᕉᒡᓗ ᓴᖅᑭᖁᔭᐅᔾᔪᑎᐅᔪᑦ ᑐᓂᓚᐅᖅᑕᖏᑦ ᑲᑎᒪᔨᕋᓛᖏᑕ 
ᒐᕙᒪᒃᑯᑦ ᐊᐅᓚᓂᖏᓐᓄᑦ ᓵᑕᒃᓴᐅᓂᖏᓐᓄᓪᓗ.  ᐱᖃᓯᐅᔾᔭᐅᓯᒪᓚᐅᖅᑐᑦ ᐃᓗᓕᖏᓐᓂ ᑎᑎᖅᑲᐃᑦ ᖃᕆᑕᐅᔭᒃᑯᑦ 
ᑎᑎᕋᖅᑕᐅᖃᑦᑕᖅᑐᕕᓂᐅᔪᑦ ᐅᓄᑲᓪᓚᒃᑐᑦ. 
 
ᓇᓗᓇᐃᕐᓯᔾᔪᑎᑦ ᓴᖅᑭᔮᖅᑎᑕᐅᔪᓄᑦ C ᐅᓂᒃᑳᓕᐊᖑᓯᒪᔪᖅ ᕿᒥᕐᕈᓇᓚᐅᖅᑎᓪᓗᒍ ᓯᕗᓪᓕᐅᓚᐅᖅᑐᖅ ᓱᓕᑦᑎᐊᕐᓂᕐᒧᑦ 
ᑲᒥᓴᓇᐅᓚᐅᖅᑐᖅ, ᕌᐳᑦ ᓯᑖᓐᐱᐅᕆᒧᑦ. 
 
ᔪᓚᐃ 19, 2008-ᖑᑎᓪᓗᒍ, ᐊᐅᓪᓚᖅᑎᑦᓯᓚᐅᖅᑐᖓ ᖃᕆᑕᐅᔭᒃᑯᑦ ᑎᑎᖅᑲᓂᒃ ᒥᔅᑕ ᓯᒪᐃᓚᑦᒧᑦ, ᐅᖃᐅᑎᓪᓗᒍ 
ᐱᓚᐅᖅᑕᓐᓂᒃ ᒥᔅᑕ ᑐᑐᒥᑦ, ᐊᐱᕆᓪᓗᒍᓗ ᐊᔾᔨᖏᓐᓂᒃ ᒥᔅᑕ ᑐᑑᑉ ᓱᓕᓂᕋᕈᑎᖏᓐᓄᑦ ᓇᓗᓇᐃᕐᓯᔾᔪᑎᓂᒃ ᑎᑎᖅᑲᓂᒃ 
ᐱᑎᑕᐅᓐᓂᕐᒪᖔᑦ ᐊᒻᒪ ᐃᓕᖃᓯᐅᑎᓪᓗᒋᑦ ᓇᓗᓇᐃᕐᓯᔾᔪᑎᓄᑦ ᑕᑯᒃᓴᐅᑎᑦᓯᔾᔪᑎᐅᔪᓄᑦ.  ᐅᖃᐅᑎᓪᓗᒍᓗ 
ᐱᔪᒪᕝᕕᒋᓪᓗᒍ ᑭᒡᒍᓯᕆᔭᖏᓐᓂᒃ ᑲᖐᒋᔭᐅᓪᓗᓂ ᐸᓯᔭᐅᔾᔪᑎᖓᓐᓄᑦ ᒥᔅᑕ ᑐᑐᒧᑦ. 
 
ᔪᓚᐃ 24, 2008ᖑᑎᓪᓗᒍ ᖃᕆᑕᐅᔭᒃᑯᑦ ᑎᑎᕋᐅᓯᐊᓚᐅᖅᑐᖓ ᒥᔅᑕ ᓯᒪᐃᓚᑦᒥᑦ ᐅᖃᕐᖢᓂ ᐊᔾᔨᖏᓐᓂᒃ ᒥᔅᑕ ᑐᑑᑉ 
ᓱᓕᓂᕋᕈᑎᓄᑦ ᑎᑎᕋᖏᓐᓂᒃ ᐱᓯᒪᖏᓐᓂᕋᕐᖢᓂ.  ᑕᐃᒪᐃᒻᒪᑦ ᔪᓚᐃ 25, 2008-ᖑᑎᓪᓗᒍ, ᐊᐅᓪᓚᖅᑎᑦᓯᕕᒋᓚᐅᖅᑕᕋ 
ᒥᔅᑕ ᑐᑑᑉ ᓱᓕᓂᕋᕈᑎᓄᑦ ᑎᑎᕋᕐᓯᒪᔪᖁᑎᖏᓐᓂᒃ ᒥᔅᑕ ᓯᒪᐃᓚᑦ. 
 
ᒥᔅᑕ ᓯᒪᐃᓚᐅᑉ ᑎᑎᖅᑲᑎᒍᑦ ᑭᐅᔾᔪᑎᒥᓂᒃ ᐊᐅᓪᓚᖅᑎᑦᓯᕕᒋᓚᐅᖅᑖᖓ ᐊᒡᒌᓯ 17, 2008-ᖑᑎᓕᖅᑎᓪᓗᒍ. 
 
ᑲᑎᒪᖃᑎᒋᓚᐅᖅᑕᕋ ᒥᔅᑕ ᓯᒪᐃᓚᑦ ᐊᒡᒌᓯ 20, 2008-ᖑᑎᓪᓗᒍ. 
 
ᐅᑯᐊ ᐊᐱᕐᓱᓚᐅᕐᒥᔭᒃᑲ ᑕᑯᓐᓇᖃᑦᑕᐅᑎᓪᓗᑕ (ᐊᑎᖏᑦ ᑎᑎᕋᕐᓯᒪᔪᑦ ᖃᓪᓗᓈᑎᑐᑦ ᐱᒋᐊᕐᓂᖏᑦ ᒪᓕᒃᑕᐅᓪᓗᑎᒃ): 
 
ᒥᔅᑕ ᔨᐅᕈᑦ ᐊᐃᕗᕆ  -  ᓇᖕᒥᓂᖅ ᐱᓕᕆᕝᕕᖓᓂᒃ ᑐᓂᔭᐅᓯᒪᑲᐃᓐᓇᖅᑐᖅ ᒥᔅᑕ  ᓯᒪᐃᓚᑦᒧᑦ  

ᐊᖏᕈᑎᑎᒍᑦ 
 



 ᐸᐅᓪ ᐅᑲᓕᖅ   - ᓯᕗᓕᖅᑎ 
 
 ᕌᐳᑦ ᓯᑖᓐᐱᐅᕆ   - ᐃᒻᒥᒧᑦ ᐊᒡᕕᐊᕈᑎᖃᖅᑕᐃᓕᓂᕐᒧᑦ ᑲᒥᓴᓇ ᓄᓇᕗᒥ 
 
 ᒥᔅᑕ ᕼᐊᓐᑐ ᑐᑐ   - ᒪᓕᒐᓕᐅᖅᑎ ᐊᒻᒪ ᐃᒃᓯᕙᐅᑕᖓᑦ ᑲᑎᒪᔨᕋᓛᖏᑕ 

ᒐᕙᒪᒃᑯᑦ ᐊᐅᓚᓂᖏᓐᓄᑦ ᓵᑕᒃᓴᐅᓂᖏᓐᓄᓪᓗ 
 
 
ᑭᖑᓂᑦᑎᓐᓂ ᖃᓄᐃᓚᐅᕐᒪᖔᑕ ᐱᓂᐊᓂᐅᔪᑦ: 
 
ᒥᔅᑕ ᑕᐃᕕᑦ ᓯᒪᐃᓚᑦ ᓂᕈᐊᖅᑕᐅᓚᐅᕐᓯᒪᔪᖅ ᓄᓇᕗᒥ ᑐᒡᓕᖓᓂ ᓂᕈᐊᖅᑕᐅᑎᓪᓗᒋᑦ ᒪᓕᒐᓕᐅᖅᑎᑦ ᑲᑎᒪᔨᖏᑦ 
ᕖᕝᕗᐊᕆ 16, 2004-ᖑᑎᓪᓗᒍ ᑭᒡᒐᖅᑐᐃᓂᐊᕐᓗᓂ ᖃᒪᓂᑦᑐᐊᕐᒥᐅᓄᑦ.  ᒫᔾᔨ 9, 2004-ᖑᑎᓪᓗᒍ, 
ᒥᓂᔅᑕᕈᖃᑕᐅᓚᐅᖅᑐᖅ ᐊᒻᒪ ᐃᓚᒋᔭᐅᓕᕐᖢᓂ ᐊᐅᓚᑦᓯᔨᑦ ᑲᑎᒪᔨᖏᓐᓄᑦ.  ᒥᓂᔅᑕᐅᖏᓐᓇᓚᐅᖅᑐᖅ ᒫᔾᔨ 9, 2004-
ᒥᑦ ᑎᑭᓪᓗᒍ ᑎᓯᐱᕆ 11, 2007, ᒥᔅᑕ ᓯᒪᐃᓚᑦ ᐊᔾᔨᒌᖏᑦᑐᓂᒃ ᒥᓂᔅᑕᐅᕝᕕᖃᓚᐅᖅᑐᖅ, ᐱᖃᓯᐅᑎᓪᓗᑎᒃ 
ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ ᐱᕙᓪᓕᐊᔪᓕᕆᔨᒃᑯᓐᓄᑦ, ᓄᒃᑕᐅᓯᕆᔨᒃᑯᓐᓄᑦ, ᐆᒻᒪᖅᑯᑎᓕᕆᓂᕐᒧᑦ ᐊᒻᒪ 
ᑮᓇᐅᔭᓕᕆᓂᕐᒧᑦ. 
 
ᓯᕗᕐᖓᒍᑦ ᒪᓕᒐᓕᐅᖅᑎᓄᑦ ᓂᕈᐊᖅᑕᐅᓚᐅᖏᓐᓂᖓᓂ, ᒥᔅᑕ ᓯᒪᐃᓚᑦ ᖃᐅᔨᒪᔭᐅᓪᓚᕆᒃᑐᓂ ᓇᖕᒥᓂᖅ 
ᐱᓕᕆᕝᕕᖃᓚᐅᕐᒪᑦ ᐱᔅᓇᓯᒥᒃ.  ᑕᐃᑦᓱᒪᓂ ᓂᕈᐊᖅᑕᐅᑎᓪᓗᒍ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ, ᐅᓄᑲᓪᓚᒃᑐᓂᒃ 
ᐱᓕᕆᖃᑕᐅᓚᐅᕐᓯᒪᔪᖅ ᑯᐊᐳᕆᓴᐅᔪᓂ. 
 
ᓈᓴᐅᑎᖓ 5 ᐱᖁᔭᕐᔪᐊᕐᒥ ᐅᖃᕐᓯᒪᕗᖅ ᐃᓗᓐᓇᖏᑦ ᒪᓕᒐᓕᐅᖅᑎᓄᑦ ᑲᑎᒪᔨᐅᖃᑕᐅᔪᑦ ᑕᑕᑎᕆᒋᐊᖃᕐᒪᑕ 
ᑎᑎᕋᕐᓗᒋᑦ ᐱᔅᓇᓯᖓᓄᑦ ᓴᖅᑭᑦᑎᔾᔪᑎᓂᒃ ᐱᖃᓯᐅᔾᔨᓯᒪᓪᓗᑎᒃ (ᐃᓚᖏᑦ ᑭᑭᑕᐅᒐᓗᐊᖅᑐᑎᒃ) ᑎᑎᕋᕐᓯᒪᓪᓗᑎᒃ 
ᑲᑎᒪᔨᐅᖃᑕᐅᔫᑉ ᐱᖁᑎᒋᔭᖏᓐᓂᒃ ᑮᓇᐅᔭᓕᐅᕈᑎᒋᓪᓗᒋᑦ. 
 
ᒥᔅᑕ ᓯᒪᐃᓚᑦ ᐱᔭᕇᕐᓯᓚᐅᖅᑐᖅ ᐊᕐᕌᒍᑕᒫᓐ ᑕᖅᑲᒃᑯᓄᖓ ᓴᖅᑭᑦᑕᕆᐊᖃᖅᐸᒃᑐᓂᒃ ᑎᑎᕋᕐᓯᒪᔪᓂᒃ ᒫᔾᔨ 2, 2004-
ᖑᑎᓪᓗᒍ ᑕᐃᑦᓱᒪᓂ ᑎᑎᕋᓚᐅᕐᓯᒪᔪᖅ ᐊᒃᑐᐊᖃᑕᐅᓂᕋᕐᖢᓂ ᐱᖓᓱᓄᑦ ᓇᖕᒥᓂᐅᓪᓗᑎᒃ ᑲᒻᐸᓂᐅᔪᓄᑦ.  
ᐅᑯᐊᖑᓪᓗᑎᒃ: 
 
 1. The Land Store (1991) Ltd. ᓂᐅᕕᕐᕕᒃ; 
 
 2. ᖃᒪᓂᑦᑐᐊᖅ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕆᓴᓐ; ᐊᒻᒪ 
 
 3. ᐃᓚᒌᒃᑯᑦ ᓕᒥᑎᑦ 
 
ᒫᔾᔨ 2004-ᖑᑎᓪᓗᒍ ᑕᖅᑲᒃᑯᓄᖓ ᐊᕐᕌᒍᑕᒫᕐᓯᐅᒻᒧᑦ ᓴᖅᑭᑦᑎᓂᕐᒧᑦ ᑎᑎᕋᕐᓯᒪᔭᖓ ᒥᔅᑕ ᓯᒪᐃᓚᐅᑉ ᐱᕇᕐᓯᒪᔪᖅ 
ᑕᑯᒃᓴᐅᑎᑦᓯᒃᑲᓐᓂᓚᐅᖅᑐᑦ ᐊᓯᖏᓐᓂᒃ ᐱᖓᓱᓂᒃ ᑲᒻᐸᓂᐅᔪᓂᒃ ᑖᒃᑯᐊ ᐱᖓᓱᐃᑦ ᖁᓛᓂ ᑎᑎᕋᕐᓯᒪᔭᖏᑦ 
ᐊᒃᑐᐊᕕᒋᓂᕋᕐᖢᓂᒋᑦ. ᑖᒃᑯᐊᑦᑕᐅᖅ ᑲᒻᐸᓂᐅᓂᕋᓚᐅᖅᑕᖏᑦ ᐱᖓᓱᑦ ᐅᑯᐊ: 
 
 1. ᐱᕈᕐᓴᐃᔩᑦ ᓕᒥᑎᑦ; 
 
 2. ᑕᐱᕇᑦ ᐱᕙᓪᓕᐊᔪᓕᕆᔨᑦ ᓕᒥᑎᑦ; ᐊᒻᒪ 
 
 3. ᐃᑭᓐᖑᑎᒌᑦ ᓕᒥᑎᑦ. 
 
(ᖃᐅᔨᒪᔪᖓ ᕿᒥᕐᕈᓇᒃᑕᐅᓚᐅᕐᒪᑕ ᑕᐃᕕᑦ ᓯᒪᐃᓚᑦ ᐱᓂᐊᕐᓂᕆᓚᐅᖅᑕᖏᑦ ᕌᐳᑦ ᓯᑖᓐᐱᐅᕆᒧᑦ.  ᕿᒥᕐᕈᓇᖕᓂᐊᓂ 
ᖃᐅᔨᓚᐅᖅᑐᖅ ᒥᔅᑕ ᓯᒪᐃᓚᑦ ᐃᓚᑯᓂᒃ ᓴᖅᑭᑦᑎᖃᑦᑕᓚᐅᕐᓂᖓᓂ ᐊᕐᕌᒍᑕᒫᕐᓯᐅᒻᒧᑦ ᓴᖅᑭᑕᖏᓐᓄᑦ ᑎᑎᕋᕐᓯᒪᔪᓂᒃ.  



ᐅᑎᕐᕕᒋᔪᒪᓗᒍ ᑐᒃᓯᕋᖏᑦᑐᖓ ᕿᒥᕐᕈᓇᒃᑕᐅᓚᐅᕐᓂᖓ ᒥᔅᑕ ᓯᑖᓐᐱᐅᕆᒧᑦ.  ᐅᓂᒃᑳᓕᐊᖓ ᐅᓪᓗᓕᕐᓯᒪᓪᓗᓂ 
ᔮᓐᓄᐊᕆ 3, 2008-ᒥ, ᐱᖃᓯᐅᑎᓯᒪᔪᖅ ᓇᓗᓇᐃᕐᓯᔾᔪᑎᓄᑦ ᓴᖅᑭᔮᖅᑎᑦᓯᔾᔪᑎᓂ C-ᒥᒃ ᓇᓗᓇᐃᒃᑯᑕᖃᕐᖢᓂ ᒥᔅᑕ 
ᑐᑑᑉ ᓱᓕᓂᕋᕈᑎᓄᑦ ᑎᑎᕋᕐᓯᒪᔭᖏᓐᓄᑦ, ᑖᒃᑯᐊ ᐃᒻᒥᓂᒃ ᐅᖃᓕᒫᕐᓗᒋᑦ ᓇᓗᓇᐃᕈᓐᓇᖅᑐᑦ.) 
 
ᓈᓴᐅᑎᖓ 14 (2) ᐱᖁᔭᕐᔪᐊᕐᒥ ᐃᒪᓐᓇ ᐅᖃᕐᓯᒪᕗᖅ: 
 

“ᓇᓕᐊᑐᐃᓐᓇᖅ ᑲᑎᒪᔨᐅᖃᑕᐅᔪᖅ ᐊᒃᑐᐊᓂᖃᕆᐊᖃᖏᑦᑐᖅ ᑕᐱᖃᖃᑎᖃᕋᓗᐊᕈᓂ ᐱᔅᓇᑎᒍᑦ ᐅᕝᕙᓗᓐᓂᑦ 
ᓇᖕᒥᓂᖅ ᑲᒻᐸᓂᒋᔭᐅᔪᒧᑦ ᐱᓕᕆᖃᑕᐅᔪᒧᑦ ᑳᓐᑐᕌᑎᒍᑦ (ᓄᓇᕗᑦ) ᒐᕙᒪᒃᑯᖏᓐᓄᑦ (ᑖᒃᑯᐊ ᐱᖃᓯᐅᔾᔨᔪᑦ 
ᒐᕙᒪᒃᑯᑦ ᑎᒥᖁᑎᖏᓐᓄᑦ) ᐊᑖᒎᖅᑐᓂᒃ ᐱᓕᕆᖃᑎᒌᒃᑐᑦ ᐅᕝᕙᓗᓐᓂᑦ ᑲᒻᐸᓂᐅᔪᑦ ᐃᑲᔫᓯᐊᖅᑕᖅᑐᑦ.” 

 
ᐃᓚᖏᑦ ᐱᔅᓇᓯᐅᔪᑦ ᒥᔅᑕ ᓯᒪᐃᓚᐅᑉ ᐊᒃᑐᐊᓂᖃᕐᕕᒋᓚᐅᖅᑕᖏᑦ ᑳᓐᑐᕌᒃᑕᐅᓯᒪᓚᐅᖅᑐᑦ ᓄᓇᕗᑦ ᒐᕙᒪᒃᑯᖏᓐᓄᑦ. 
 
ᓈᓴᐅᑎᖓ 14 (8) ᐱᖁᔭᕐᔪᐊᕐᒥ ᐃᒪᓐᓇ ᐅᖃᕐᓯᒪᖕᒪᑦ: 
 

“ᐃᓚᕈᑎᖓᑕ ᓈᓴᐅᑎᖓ (2) ᐊᑐᖏᑦᑐᖅ ᑭᓯᐊᓂ ᒪᓕᒐᓕᐅᖅᑎᓄᑦ ᑲᑎᒪᔨᐅᖃᑕᐅᔪᑦ ᑐᓂᓯᓐᓂᕈᓂ 
ᐊᒃᑐᐊᓂᕆᔭᒥᓂᒃ ᑳᓐᑐᕌᑎᒍᑦ ᐅᕝᕙᓗ ᑕᐱᕇᓄᑦ ᐊᒃᑐᐊᓂᕆᔭᖓᓄᑦ ᐅᕝᕙᓗ ᓇᖕᒥᓂᖅ ᑲᒻᐸᓂᐅᔪᒧᑦ 
ᐊᑕᐅᓯᕐᒧᑦ ᐅᕝᕙᓗ ᐅᓄᕐᓂᖅᓴᓄᑦ ᐸᐸᑦᓯᔨᐅᖃᑕᐅᔪᓄᑦ ᐅᑯᐊ ᒪᓕᒃᓗᒋᑦ: 

 
a) ᒪᓕᒐᖓ ᑐᓂᓯᓯᒪᑲᐃᓐᓇᕐᓂᕐᒧᑦ ᓇᖕᒥᓂᕆᔭᖏᓐᓂᑦ ᐊᖏᖅᑕᐅᓯᒪᔭᕆᐊᖃᖅᐳᖅ  

ᓱᓕᑦᓯᐊᕐᓂᕐᒧᑦ ᑲᒥᓴᓇᒥᑦ; 
 
b) ᐸᐸᑦᑎᔨᐅᔪᑦ ᑭᓇᒃᑯᑐᐃᓐᓇᐃᑦ ᐊᒃᑐᐊᓂᖃᕆᐊᖃᖏᑦᑐᑦ ᑲᑎᒪᔨᐅᖃᑕᐅᔪᒧᑦ …; 
 
c) ᐸᐸᑦᑎᔨᐅᔪᑦ ᑐᓴᕋᓱᐊᕆᐊᖃᖏᑦᑐᑦ ᑲᑎᒪᔨᐅᖃᑕᐅᔪᒧᑦ ᐱᔾᔪᑎᒋᓪᓗᒍ ᒥᐊᓂᕆᔭᐅᓂᖓ  

ᐸᐸᑕᐅᑎᓪᓗᒍ ᓇᖏᒥᓂᖁᑎᒋᔭᖓ (ᒪᓕᒃᓗᒋᑦ ᐃᓚᖏᑦ ᑭᑭᑦᑎᔾᔪᑎᐅᔪᑦ, ᑖᒃᑯᐊ 
ᐊᑕᖏᕐᖢᑎᒃ ᑕᕝᕙᓂ ᐊᑐᖏᑦᑐᑦ) ; 

 
d) ᐸᐸᑦᓯᔨᐅᔪᑦ ᑐᓴᕋᓱᐊᕈᓐᓇᖅᑐᑦ ᓱᓕᑦᑎᐊᕐᓂᕐᒧᑦ ᑲᒥᓴᓇᒥᑦ ᐱᔾᔪᑎᒋᓪᓗᒍ ᒥᐊᓂᕆᔭᐅᓂᖓ  

ᓇᖕᒥᓂᕆᔭᐅᔪᖅ ᐸᐸᑕᐅᔪᖅ; 
 
e) ᐊᕐᕌᒍᑕᒫᓐ, ᐸᐸᑦᓯᔨᐅᔪᑦ ᑐᓂᓯᖃᑦᑕᕆᐊᖃᖅᐳᑦ ᓱᓕᑦᑎᐊᕐᓂᕐᒧᑦ ᑲᒥᓴᓇᒧᑦ ᑎᑎᕋᕐᓯᒪᔪᓂᒃ  

ᐅᓂᒃᑳᓕᐊᓂᒃ; 
 
f) ᐸᐸᑦᓯᔨᐅᔪᑦ ᑐᓂᓯᖃᑦᑕᕆᐊᖃᖅᑐᑦ ᑲᑎᒪᔨᐅᖃᑕᐅᔪᒧᑦ ᑐᓴᒐᒃᓴᓂᒃ ᓈᒻᒪᒃᑐᓂᒃ  

ᑐᓂᔭᐅᔪᓐᓇᕐᓂᐊᕐᒪᑕ ᐃᓐᑲᒪᑖᒃᓯᓄᑦ ᑕᑕᑎᕆᐊᓕᖕᓄᑦ ᑎᑎᕋᖅᑕᐅᔭᕆᐊᖃᖅᐸᒃᑐᓄᑦ …; 
 
g) ᐸᐸᑦᓯᔨᐅᔪᑦ ᑐᓂᓯᔭᕆᐊᖃᖅᐳᑦ ᓱᓕᑦᓯᐊᕐᓂᕐᒧᑦ ᑲᒥᓴᓇᒧᑦ ᐊᔾᔨᖏᓐᓂᒃ ᐃᓗᓐᓇᖏᓐᓂᒃ  

ᑐᓴᒐᒃᓴᓂᒃ ᐊᒻᒪ ᐅᓂᒃᑳᕐᓯᒪᔪᓂᒃ ᑲᑎᒪᔨᐅᖃᑕᐅᔪᒧᑦ ᑐᓂᔭᐅᓚᐅᖅᑐᓂᒃ.” 
 
ᓈᓴᐅᑎᖓ 16 (1) ᐱᖁᔭᕐᔪᐊᕐᒥ ᐅᖃᕐᓯᒪᕗᖅ ᐃᒪᓐᓇ “ᒥᓂᔅᑕᐅᔪᖅ ᐃᒪᐃᓕᐅᕆᐊᖃᓐᖏᓚᖅ 
 

a) ᐱᓕᕆᖃᑕᐅᓗᓂ ᐃᖅᑲᓇᐃᔭᖅᑎᑖᕐᓂᕐᒧᑦ …; 
 
b) ᐱᓕᕆᖃᑕᐅᓗᓂ ᒥᐊᓂᕆᔭᐅᓂᖓᓄᑦ ᐱᓕᕆᐊᖑᔪᑦ ᑯᐊᐳᕆᓴᐅᔪᒧᑦ; 
 
c) ᐱᓕᕆᖃᑕᐅᓗᓂ ᑕᐱᕇᒃᑑᓪᓗᑎᒃ ᐱᓕᕆᑎᓪᓗᒋᑦ ᐅᕝᕙᓗ ᐃᓄᑑᓗᓂ ᓇᖕᒥᓂᖅ  

ᐱᓕᕆᕕᒋᒐᓗᐊᖅᐸᒍ; ᐅᕝᕙᓗ 



 
d) ᑎᒍᒥᐊᕐᓯᓗᓂ ᑲᑎᒪᔨᐅᖃᑕᐅᓂᕐᒥᓂᒃ (ᑯᐊᐳᕆᓴᐅᔪᒥ, ᑖᒃᑯᐊ ᐃᓚᖏᑎᒍᑦ ᑭᑭᑕᐅᔪᓐᓇᕐᒥᖕᒪᑕ  

ᐱᖁᔭᕐᔪᐊᑎᒍᑦ, ᑭᓯᐊᓂ ᑖᒃᑯᐊ ᑕᕝᕙᓂ ᐊᑐᕐᓂᖃᖏᑦᑐᑦ).” 
 
 
ᓈᓴᐅᑎᖓ 16 (2) ᐱᔪᓐᓇᖅᑎᑦᑎᕗᖅ ᐊᑐᓐᖏᑲᐃᓐᓇᕐᓂᕐᒥᒃ ᓈᓴᐅᑎᖓᓂᒃ 16 (1) (c) ᐸᐸᑦᓯᓂᕐᒥᒃ 
ᐋᖅᑭᒡᓱᐃᓂᐊᖅᐸᑕ ᐊᔾᔨᑲᓴᒋᓗᓂᐅᒃ ᓇᓗᓇᐃᖅᑕᐅᓯᒪᓂᖓᑕ ᓈᓴᐅᑎᖓᓂ 14 (8).  ᒪᐃ 6, 2004-ᖑᑎᓪᓗᒍ, ᒥᔅᑕ 
ᓯᒪᐃᓚᑦ ᐊᑎᓕᐅᓚᐅᖅᑐᖅ ᓇᖕᒥᓂᖅ ᐱᓕᕆᕝᕕᖓ ᑐᓂᓯᒪᑲᐃᓐᓇᕐᓗᓂᐅᒃ ᐸᐸᑕᐅᔾᔪᑎᖏᓐᓄᑦ ᐊᖏᕈᑎᓂᒃ ᑖᒃᑯᐊ 
ᓄᒃᑎᕆᓚᐅᖅᑐᑦ ᐊᐅᓚᑦᑎᔾᔪᑎᖓᓂᒃ ᐊᒻᒪ ᒥᐊᓂᕐᓯᔾᔪᑎᖓᓂᒃ ᐱᔅᓇᓯᖁᑎᒥᓄᑦ ᐊᒃᑐᐊᓂᕆᔭᒥᓂᒃ 
ᐸᐸᑦᓯᔨᐅᓂᐊᖅᑐᒧᑦ, ᒥᔅᑕ ᔨᐅᕈᑦ ᐊᐃᕗᕆᒧᑦ. 
 
ᑖᒃᑯᐊ ᐊᒃᑐᐊᓂᖃᖅᑐᑦ ᖃᕆᑕᐅᔭᒃᑯᑦ ᑎᑎᕋᕈᑎᕕᓂᐅᔪᑦ ᐃᓗᐊᓂᑦᑐᑦ A ᐊᒻᒪ B ᓇᓗᓇᐃᕐᓯᔾᔪᑎᓄᑦ 
ᓴᖅᑭᔮᖅᑎᑦᑎᔾᔪᑎᓄᑦ ᐱᒋᐊᓚᐅᕐᓯᒪᔪᑦ ᐄᑉᐳ 2004-ᖑᑎᓪᓗᒍ ᐊᒻᒪ ᐃᓱᓕᓚᐅᖅᑐᑦ ᔫᓂ 2007-ᖑᑎᓪᓗᒍ. 
 
ᐃᓚᖏᑦ ᖃᕆᑕᐅᔭᒃᑯᑦ ᑎᑎᕋᐅᔪᑦ ᑐᒃᓯᕋᖃᑦᑕᓚᐅᖅᑐᑦ ᒥᔅᑕ ᓯᒪᐃᓚᐅᑉ ᑎᑎᕋᕐᕕᖓᓐᓄᑦ ᐋᖅᑭᒡᓯᖁᔨᓪᓗᑎᒃ 
ᑲᑎᒪᖃᑎᖃᕐᓂᒃᓴᒥᒃ ᐊᔾᔨᒌᖏᑦᑐᓂᒃ, ᐱᖃᓯᐅᑎᓪᓗᒋᑦ ᐃᓚᖏᑦ ᒥᓂᔅᑕᐃᑦ ᑲᑎᒪᔨᖏᓐᓄᑦ ᐃᓚᐅᖃᑕᐅᔪᑦ.  ᐊᓯᖏᑦ 
ᖃᕆᑕᐅᔭᒃᑯᑦ ᑎᑎᕋᐅᓯᐊᖑᓚᐅᖅᑐᑦ ᐃᓗᓕᖃᖃᑦᑕᓚᐅᖅᑐᑦ ᑐᓴᒐᒃᓴᓂᒃ ᐱᔅᓇᓯᖓᑕ ᒥᒃᓵᓄᑦ ᑖᑦᓱᒪ ᒥᔅᑕ ᓯᒪᐃᓚᐅᑉ 
ᐊᒃᑐᐊᓂᖃᕐᕕᒋᔭᖏᑦ.  ᖃᕆᑕᐅᔭᒃᑯᓪᓗ ᑎᑎᕋᐅᓯᐊᑦ ᐱᖃᓯᐅᔾᔨᓯᒪᖃᑦᑕᓚᐅᖅᑐᑦ ᐃᖅᑲᓇᐃᔭᖅᑖᕈᓐᓇᕐᒪᖔᑦ 
ᐱᖃᓐᓇᕆᔭᖓ ᒥᔅᑕ ᓯᒪᐃᓚᐅᑉ. ᑖᒃᑯᐊ ᐅᐊᑦᑎᐊᕈ ᐱᓕᕆᐊᕆᓂᐊᖅᑕᕗᑦ ᖃᕆᑕᐅᔭᒃᑯᑦ ᑎᑎᕋᐅᓯᐊᕕᓂᖏᑦ 
ᐃᓗᓕᑯᓗᔭᖃᕐᓂᖅᓴᐅᓗᑎᒃ ᑕᕝᕙᓂ ᐅᓂᒃᑳᓂ. 
 
ᕖᕝᕗᐊᕆ 2005-ᖑᑎᓪᓗᒍ – 11 ᑕᖅᑭᑦ ᐊᓂᒍᕐᓯᒪᓕᖅᑎᓪᓗᒋᑦ ᒥᓂᔅᑕᓄᑦ ᑲᑎᒪᔨᐅᖃᑕᐅᓂᕆᓕᓚᐅᖅᑕᖓ, 
ᖃᐅᔨᓕᓚᐅᖅᑐᑦ ᑕᐃᕕᑦ ᓯᒪᐃᓚᑦ ᓱᓕ ᑲᑎᒪᔨᐅᖃᑕᐅᓂᕋᖅᑕᐅᓪᓗᓂ ᑎᑎᕋᖅᑕᐅᓯᒪᓪᓗᓂ ᐊᑕᐅᓯᕐᒥ 
ᑯᐊᐳᕆᓴᖁᑎᖓᓐᓂ. 
 
 
ᐱᔾᔪᑎ: 
 
ᑖᓐᓇ ᕿᒥᕐᕈᓂᐅᔪᖅ ᖃᐅᔨᓴᕈᑎᐅᔪᖅ ᒥᔅᑕ ᓯᒪᐃᓚᑦ ᓯᖁᒥᑦᓯᓐᓂᕐᒪᖔᑦ ᓱᓕᑦᓯᐊᕐᓂᕐᒧᑦ ᐱᖁᔭᕐᔪᐊᒥᒃ. 
 
 
ᓱᓕᑦᓯᐊᕐᓂᕐᒧᑦ ᐱᖁᔭᕐᔪᐊᖅ: 
 
ᐱᔾᔪᑎᖓ ᓱᓕᑦᓯᐊᕐᓂᕐᒧᑦ ᐱᖁᔭᕐᔪᐊᖅ ᐊᖏᕐᓯᔾᔪᑎᒋᔭᐅᓪᓗᓂ ᐱᖁᔭᕐᔪᐊᑎᒍᑦ ᐊᖏᕐᓯᓯᒪᓂᖏᓐᓂᒃ ᐊᑐᓂ 
ᓂᕈᐊᖅᑕᐅᓯᒪᔪᑦ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᐱᔨᑦᓯᖁᓪᓗᒋᑦ ᑭᓇᒃᑯᓕᒫᑦ ᐊᑲᐅᓛᕆᔭᖏᓐᓄᑦ ᐊᑐᕐᓗᑎᒃ ᓄᓇᕗᒥᐅᑦ 
ᐱᐅᓯᑐᖃᖏᓐᓂᒃ ᐊᓐᓂᕆᔭᖏᓐᓂᒃ ᐊᒻᒪ ᐃᓱᒪᕐᓱᕐᓗᑎᒃ ᓂᕈᐊᕈᓐᓇᕐᓂᒃᑯᑦ ᐊᖅᑯᑎᒋᔭᐅᔪᓂᒃ. 
 
ᐱᒻᒪᕆᐅᔪᑦ ᐱᖁᔭᕐᔪᐊᒧᑦ ᐃᓚᖏᑦ ᑐᓐᖓᕕᖏᑕ ᐃᒪᓐᓇ ᐅᖃᕐᓯᒪᖕᒪᑕ: 
 
 1. ᓱᓕᑦᑎᐊᕐᓂᖅ ᓯᕗᓪᓕᐅᕗᖅ ᐊᒻᒪ ᖁᑦᓯᖕᓂᖅᐹᖑᕗᖅ ᐱᓕᕆᐊᒃᓴᖏᓐᓂᑦ ᓂᕈᐊᖅᑕᐅᓯᒪᔪᑦ; 
 
 2. ᓂᕈᐊᖅᑕᐅᓯᒪᔪᑦ ᑲᑎᒪᔨᐅᖃᑕᐅᔪᑦ ᐱᓕᕆᐊᖃᖃᖃᑦᑕᕆᐊᓕᑦ ᓂᕈᐊᖅᑕᐅᓯᒪᓂᖅᑎᒍᑦ  

ᐱᓕᕆᐊᒃᓴᖏᓐᓂᒃ ᐊᒻᒪ ᐋᖅᑭᒡᓱᐃᖃᑦᑕᕐᓗᑎᒃ ᓇᖕᒥᓂᖅ ᐱᓕᕆᐊᕆᔭᖏᓐᓂᒃ 
ᑲᔪᖏᖅᓴᐃᔾᔪᑎᖃᕐᓗᑎᒃ ᑕᖅᑲᒃᑯᓄᖓ ᑕᑎᒋᔭᐅᔪᓐᓇᕐᓂᕆᔭᖏᓐᓂᒃ ᐊᑐᓂ ᑲᑎᒪᔨᐅᖃᑕᐅᔫᑉ 
ᐱᓂᐊᕐᓂᖏᓐᓂ; ᐊᒻᒪ 

 
4. ᓂᕈᐊᖅᑕᐅᓯᒪᔪᑦ ᑲᑎᒪᔨᐅᖃᑕᐅᔪᑦ ᐋᖅᑭᒡᓱᐃᖃᑦᑕᕆᐊᖃᖅᑐᑦ ᓂᕈᐊᖅᑕᐅᒪᓪᓗᑎᒃ ᐱᓕᕆᐊᒃᓴᒥᖕᓂᒃ  



ᐊᒻᒪ ᐃᒻᒥᒧᑦ ᑐᕌᖓᔪᓂᒃ ᐱᓕᕆᐊᒃᓴᖏᑦ ᒪᑐᐃᖓᑦᓯᐊᕐᓗᑎᒃ, ᑐᕌᒐᒃᓴᖃᑦᓯᐊᕐᓗᑎᒃ ᐊᒻᒪ 
ᑕᑉᐱᕐᓱᐃᓯᒪᖏᓪᓗᑎᒃ ᓇᓕᐊᖕᓂᒃ. 

 
ᓈᓴᐅᑎᖓ 4 (b) ᐱᖁᔭᕐᔪᐊᕐᒥ ᐊᑐᕆᐊᖃᖅᑎᑦᓯᕗᖅ ᐊᑐᓂ ᓂᕈᐊᖅᑕᐅᓯᒪᔪᑦ ᑲᑎᒪᔨᐅᖃᑕᐅᔪᑦ ᐃᒪᐃᓕᐅᕆᐊᖃᖅᐳᑦ 
“ᐱᓂᐊᕐᓂᖃᕐᓗᑎᒃ ᑕᖅᑲᒃᑯᓄᖓ ᖃᐅᔨᓴᖅᑕᐅᓕᕋᓗᐊᕈᑎᒃ ᐊᒃᑐᐃᓂᖃᖏᓐᓂᖅᐹᖑᓂᐊᖅᑐᑎᒍᑦ.” 
 
 
ᐸᓯᔭᐅᔾᔪᑎᓄᑦ ᓴᖅᑭᑦᑎᔾᔪᑎᑦ ᐊᒻᒪ ᒪᓕᒐᖏᑦ ᓇᓗᓇᐃᕐᓯᔾᔪᑎᓄᑦ ᓴᖅᑭᔮᖅᑎᑦᓯᔾᔪᑎᓄᑦ: 
 
ᐃᒪᐃᒐᔪᒃᑐᖅ ᑭᓇᑐᐃᓐᓴᖅ ᐸᓯᒃᓯᖅᐸᑦ ᑲᖐᓱᒡᓗᓂ ᑲᑎᒪᔨᐅᖃᑕᐅᔪᖅ ᓂᕈᐊᖅᑕᐅᓯᒪᔪᖅ ᓯᖁᒥᑦᓯᓯᒪᔪᕆᓗᒍ 
ᐱᖁᔭᕐᔪᐊᕐᒥᒃ ᑲᖐᓱᒍᑎᒥᒃ ᐸᓯᒃᓯᕈᑎᖏᑦ ᓇᓗᓇᐃᕐᓯᒪᑦᓯᐊᕆᐊᖃᕐᒪᑕ ᐊᒻᒪ ᐅᒃᐱᕐᓇᕐᓗᑎᒃ ᓴᖅᑭᑦᑎᔾᔪᑎᒋᔭᖏᑦ 
ᓇᓗᓇᐃᕐᓯᔾᔪᑎᓄᑦ.  ᒪᓕᒐᖓᑦ ᓇᓗᓇᐃᕐᓯᔾᔪᑎᓄᑦ ᓴᖅᑭᑦᔮᖅᑎᑦᓯᔾᔪᑎᓄᑦ ᐊᒃᓱᐊᓗᒃ ᖁᕝᕙᓯᖕᒪᑦ. 
 
 
ᓇᖕᒥᓂᖅ ᐱᓕᕆᕕᖁᑎᒥᓂᒃ ᑐᓂᓯᓯᒪᑲᐃᓐᓇᕐᓂᒧᑦ ᐸᐸᑦᓯᔨᒧᑦ ᐱᔾᔪᑎ: 
 
ᐅᖃᓚᐅᕋᒪᐃᓛᒃ, ᒥᔅᑕ ᓯᒪᐃᓚᑦ ᐊᑎᓕᐅᕈᑎᖃᓚᐅᕐᒪᑦ ᓇᖕᒥᓂᖅ ᐱᓕᕆᕝᕕᖁᑎᖓ ᑎᒍᒥᐊᖅᑕᐅᑲᐃᓐᓇᕐᓂᐊᕐᓂᖓᓄᑦ 
ᐸᐸᑦᓯᔨᒧᑦ ᐊᖏᕈᑎᓂᒃ ᒪᐃ 6, 2004-ᖑᑎᓪᓗᒍ ᓄᒃᑎᕆᓪᓗᓂ ᐊᐅᓚᑦᓯᔾᔪᑎᒥᓂᒃ ᐊᒻᒪ ᒥᐊᓂᕐᓯᔾᔪᑎᒥᒃ ᓇᖕᒥᓂᖅ 
ᐱᓕᕆᕕᖁᑎᒥᓄᑦ ᐊᒃᑐᐊᓂᕆᔭᒥᓂᒃ ᑲᑎᒪᔨᒧᑦ, ᒥᔅᑕ ᔨᐅᕈᑦ ᐊᐃᕗᕆᒧᑦ. 
 
 
ᓇᖕᒥᓂᖅ ᐱᓕᕆᕕᖁᑎᒥᓂᒃ ᑐᓂᓯᓯᒪᑲᐃᓐᓇᕐᓂᒧᑦ ᐸᐸᑦᓯᔨᒧᑦ ᐱᔾᔪᑎ - ᑲᖐᓱᖕᓂᒃᑯᑦ ᐸᓯᒃᓯᕐᓂᕐᒧᑦ: 
 
ᒥᔅᑕ ᑐᑑᑉ ᑲᖐᓱᒡᓗᓂ ᐸᓯᒃᓯᕈᑎᒋᔭᖓ ᓯᖁᒥᑦᓯᓂᖓᓄᑦ ᓈᓴᐅᑎᖓᓂᒃ 16 (2) (c) ᐱᖁᔭᕐᔪᐊᕐᒥ. ᑖᓐᓇ ᓈᓴᐅᑎᖓ 
ᐱᖁᔭᕐᔪᐊᕐᒥ ᐊᔪᖅᑎᑦᑎᔪᖅ ᐸᐸᑦᓯᔨᒥᒃ ᑐᓴᕋᓱᐊᕐᓂᕐᒥᒃ ᒥᓂᔅᑕᓄᑦ ᑲᑎᒪᔨᐅᖃᑕᐅᔪᒥᒃ ᐱᔾᔪᑎᖃᕐᓗᓂ ᒥᐊᓂᕆᔭᐅᓂᖓ 
ᓇᖕᒥᓂᖅ ᐱᓕᕆᕝᕕᖁᑎᖓᓄᑦ.  
 
ᑭᓯᐊᓂᓕ, ᓈᓴᐅᑎᖓ 16 (2) (c) ᐱᖁᔭᕐᔪᐊᕐᒥ ᑕᐃᓯᓯᒪᖕᒪᑦ ᑭᓯᐊᓂ ᓈᓴᐅᑎᖓᓂᒃ 16 (2)-ᒥ ᐸᐸᑕᐅᔪᓄᑦ. 
ᓈᓴᐅᑎᖓ 16 (2) ᐸᐸᑕᐅᔪᓄᑦ ᐊᒃᑐᐊᓂᖃᕐᒪᑦ ᑭᓯᐊᓂ ᒥᓂᔅᑕᐅᑉ ᐱᔅᓯᓇᓯᖓᓂᒃ ᐱᓕᕆᐊᖑᓪᓗᓂ ᑕᐱᖓᒍᑦ 
ᐅᕝᕙᓗ ᐃᓄᑐᐊᖑᓪᓗᓂ ᓇᖕᒥᓂᖅ ᐱᓕᕆᕕᐅᔪᒃᑯᑦ, ᐊᒻᒪ ᐊᒃᑐᐊᓂᖃᖏᑦᑐᖅ ᐱᓕᕆᐊᖑᔪᓂᒃ ᐊᖅᑯᑎᖃᕐᓗᑎᒃ 
ᑯᐊᐳᕆᓴᐅᔪᓂᒃ. 
 
ᓇᓗᓇᖏᑦᑐᖅ ᒥᔅᑕ ᓯᒪᐃᓚᐅᑉ ᓇᖕᒥᓂᖅ ᐱᓕᕆᕝᕕᖁᑎᖓ ᑎᒍᒥᐊᖅᑕᐅᑲᐃᓐᓴᕐᓂᖓᓄᑦ ᐸᐸᑦᓯᔨᒧᑦ ᐊᖏᕈᑎᐅᔪᓂᑦ 
ᐊᒻᒪ ᑕᐃᑲᓐᖓᑦ ᐊᕐᕌᒍᑕᒫᓐ ᓴᖅᑭᑦᑎᔾᔪᑎᖏᓐᓂ ᑎᑎᖅᑲᓂ ᒥᔅᑕ ᓯᒪᐃᓚᑦ ᐱᓕᕆᐊᖃᓚᐅᕐᒪᑦ ᐱᔅᓇᓯᒥᓂᒃ 
ᐊᖅᑯᑎᒋᓪᓗᒍ ᑯᐊᐳᕆᓴᐅᔪᖅ. ᑕᐃᒪᐃᒻᒪᑦ, ᒥᔅᑕ ᓯᒪᐃᓚᑦ ᓯᖁᒥᑦᓯᒪᐅᖏᑦᑐᖅ ᓈᓴᐅᑎᖓᓂᒃ 16 (2) ᐸᐸᑦᓯᓂᕐᒧᑦ 
ᑐᕌᖓᔪᓂᒃ. 
 
ᓈᓴᐅᑎᖓ 14 (8) ᐸᐸᑦᓯᓂᕐᒧᑦ, ᐊᐃᑉᐸᖓᒍᑦ, ᐊᑐᖅᑕᐅᓪᓗᓂ ᐃᓗᓐᓇᖏᓐᓄᑦ ᐱᓕᕆᐊᖃᖅᑎᓪᓗᒍ ᐱᔅᓇᓯᐅᔪᒧᑦ, 
ᐱᖃᓯᐅᑎᓪᓗᒋᑦ ᓇᖕᒥᓂᖅ ᐱᓕᕆᕝᕕᒋᓪᓗᒋᑦ ᑯᐊᐳᕆᓴᐅᔪᓄᑦ.  ᑕᐃᒪᐃᒻᒪᑦ, ᒥᔅᑕ ᓯᒪᐃᓚᐅᑉ ᐊᑐᕋᔭᖅᑕᖓ ᓈᓴᐅᑎᖓ 
14 (8) ᐸᐸᑦᓯᓂᕐᒧᑦ ᑐᕌᖓᔪᓂ. 
 
ᑕᐃᒪᓕ ᒥᔅᑕ ᑐᑐ ᑕᐃᓯᓚᐅᖏᒻᒪᑕ ᑲᖐᓱᒡᓗᓂ ᐸᓯᒃᓯᕈᑎᖏᓐᓂ ᒥᔅᑕ ᓯᒪᐃᓚᑦ ᓯᖁᒥᑦᓯᓂᕕᓂᖓᓂᒃ ᓈᓴᐅᑎᖓᓂᒃ 
14 (8) (c)-ᒥᒃ - ᑖᓐᓇ ᐃᓚᒋᔭᐅᔪᖅ ᓈᓴᐅᑎᖓᓄᑦ 16 (2) (c)-ᒧᑦ - ᑐᑭᖃᓕᖅᐸᓖ ᑕᒪᑐᒧᖓ ᐱᔾᔪᑕᐅᔪᖅ 
ᐃᓱᓕᓐᓂᖓᓂᒃ?  ᐋᒃᑲ - ᒪᕐᕉᖕᓂᒃ ᐱᔾᔪᑎᖃᕐᖢᓂ. 
 



ᓯᕗᓪᓕᕐᒥ, ᒥᔅᑕ ᑐᑐ ᑲᖐᓱᒡᓗᓂ ᐸᓯᒃᓯᓚᐅᖅᑎᓪᓗᒍ ᒥᔅᑕ ᓯᒪᐃᓚᑦ ᓯᖁᒥᑦᓯᓯᒪᓂᖓᓂᒃ ᐃᓚᖏᓐᓂᒃ ᐱᖁᔭᕐᔪᐊᑉ 
ᓈᓴᐅᑎᖏᓐᓂᑦᑐᓂᒃ, ᓂᓪᓕᐅᑎᖃᓚᐅᕐᒪᑦ ᓇᓕᐊᖕᓄᑐᐃᓐᓇᖅ ᓇᓗᓇᐃᕐᓯᒪᖏᑦᑐᓂᒃ ᓱᓕᓂᕋᕈᑎᓄᑦ 
ᑎᑎᕋᕐᓯᒪᔭᖁᑎᖏᓐᓂ: 
 

“ᓇᖕᒥᓂᕐᓕ ᐅᒃᐱᕈᓱᒃᑐᖓ ᒥᔅᑕ ᓯᒪᐃᓚᑦ ᓯᖁᒥᑦᓯᓚᐅᕐᓂᖓᓂᒃ ᐃᓗᓕᖏᓐᓂᒃ ᓱᓕᑦᓯᐊᕐᓂᕐᒧᑦ ᐱᖁᔭᕐᔪᐊᑦ.” 
 
ᐃᓚᒋᓪᓗᓂᐅᒃ ᓱᓕᓂᕋᕐᓂᕐᒧᑦ ᑎᑎᕋᖏᓐᓂ, ᒥᔅᑕ ᑐᑐ ᐱᖃᓯᐅᔾᔨᓚᐅᖅᑐᖅ ᐊᑦᑕᑕᖃᓯᐅᑎᓯᒪᓪᓗᒋᑦ ᒪᕐᕉᓕᖅᑲᖓᔪᓂᒃ 
ᖃᕆᑕᐅᔭᒃᑯᑦ ᑎᑎᕋᐅᓯᐊᕕᓂᕐᓂᒃ.  ᑖᒃᑯᐊ ᓈᓴᐅᑎᖏᑦ 36 (2) ᐊᒻᒪ (3) ᐃᒪᓐᓇᐃᑦᑕᕆᐊᖃᖅᑎᑦᑎᖕᒪᑦ ᑭᓇᑐᐃᓐᓇᖅ 
ᑐᒃᓯᕋᖅᑐᖅ ᕿᒥᕐᕈᓇᖁᔨᓗᓂ ᐋᖅᑭᒡᓯᖁᔭᐅᓪᓗᓂ ᑐᓐᖓᕕᖏᓐᓂᒃ ᐅᒃᐱᕈᓱᖕᓂᖓᑕ ᐱᖁᔭᕐᔪᐊᕐᒥᒃ 
ᓯᖁᒥᑦᓯᔪᖃᕐᓂᕕᓂᖓᓄᑦ, ᑕᐃᒪᓕ ᖃᐅᔨᓴᓚᐅᖅᑐᒋᑦ ᖃᐅᔨᕙᒃᑲ ᑎᑎᕋᕐᓯᒪᔪᓄᑦ ᐃᓚᓕᐅᑎᓯᒪᔪᑦ, ᑎᑎᕋᕐᓯᒪᔪᓂ 
ᐃᓗᓕᑐᐃᓐᓇᕆᓐᖏᑕᖏᓐᓂ ᑲᖐᓱᒡᓗᓂ ᐸᓴᒍᓱᒃᑑᑉ ᓱᓕᓂᕋᕈᑎᓄᑦ ᑎᑎᕋᕐᓯᒪᔪᖁᑎᖏᓐᓂᑦᑐᑦ, ᐊᑐᖅᑕᐅᔪᓐᓇᖅᑐᑦ 
ᐃᑲᔪᕐᓯᔾᔪᑕᐅᓗᑎᒃ ᐅᒃᐱᕈᓱᖕᓂᕆᔭᖓᓂᒃ. 
 
ᑐᒡᓕᐊᓂ ᐱᔾᔪᑎᐅᔪᖅ ᐅᖃᖅᑎᓪᓗᖓ ᑕᐃᒪᓐᓇ ᑲᔪᓯᓗᒋᑦ ᕿᒥᕐᕈᓇᒍᓐᓇᖅᑕᒃᑲ ᑕᒪᑐᒧᖓ ᐱᔾᔪᑎᐅᔪᖅ ᑖᓐᓇ 
ᓈᓴᐅᑎᖓ 40 ᐱᖁᔭᕐᔪᐊᕐᒥ ᐱᕕᒃᓴᖃᖅᑎᑦᓯᖕᒪᑦ ᓱᓕᑦᓯᐊᕐᓂᕐᒧᑦ ᑲᒥᓴᓇᐅᔪᖅ ᑐᓐᖓᕕᖃᕐᓗᓂ ᐊᐅᓚᔾᔭᐃᒋᐊᕈᓐᓇᕐᒪᑦ 
ᓇᖕᒥᓂᖅ ᕿᒥᕐᕈᓇᒍᑎᒋᓂᐊᖅᑕᖓᓂᒃ.  ᑕᐃᒪᓕ ᐱᕐᔪᐊᕐᒥᒃ ᓴᖅᑭᑦᑎᔪᖃᖅᐸᑦ ᐅᕙᓐᓄᑦ ᕿᒥᕐᕈᓇᒃᑎᓪᓗᖓ, 
ᐃᒃᓯᓐᓇᕐᓯᒪᓂᐊᓐᖏᑕᕋ.  ᐃᓱᒪᒃᓴᕐᓯᐅᕈᑎᒋᒐᔭᖅᐸᕋ ᖃᐅᔨᒋᐊᕐᓗᖓ ᐃᑲᔪᖅᑐᐃᖕᒪᖔᑦ ᖃᐅᔨᓴᐃᓂᖃᕐᓂᓐᓄᑦ 
ᓯᖁᒥᑦᓯᔪᖃᕐᓂᕐᒪᖔᑦ ᐱᖁᔭᕐᔪᐊᕐᒥᒃ. 
 
ᑐᓐᖓᕕᒋᓪᓗᖏᑦ ᑕᑯᓯᒪᔭᒃᑲ ᖃᕆᑕᐅᔭᒃᑯᑦ ᑎᑎᕋᐅᓯᐊᖑᓚᐅᖅᑐᑦ ᐃᓗᐊᓂᑦᑐᑦ ᓇᓗᓇᐃᕐᓯᔾᔪᑎᓄᑦ 
ᑕᑯᒃᓴᐅᑎᑦᓯᔾᔪᑎᓂᒃ A-ᒥ ᐊᒻᒪᓗ B-ᒥ, ᖃᐅᔨᓴᓚᐅᖅᑐᒋᑦ ᖃᐅᔨᕗᖓ ᑐᓐᖓᕕᖃᑦᓯᐊᕐᒪᑦ ᐅᕙᖓ 
ᑲᔪᓯᑎᑦᑎᔾᔪᑎᒃᓴᖏᓐᓂᒃ ᕿᒥᕐᕈᓇᖕᓂᕐᒥᒃ ᖃᐅᔨᒋᐊᕐᓗᖓ ᒥᔅᑕ ᓯᒪᐃᓚᑦ ᓯᖁᒥᑦᓯᓐᓂᕐᒪᖔᑦ ᐱᖁᔭᕐᔪᐊᕐᒥᒃ 
ᐱᔾᔪᑎᒋᓪᓗᒍ ᓇᖕᒥᓂᖅ ᐱᓕᕆᕝᕕᖓᓄᑦ ᑐᓂᓯᓯᒪᑲᐃᓐᓇᕐᓂᕐᒧᑦ ᐸᐸᑦᓯᔨᐅᓂᐊᖅᑐᒧᑦ ᐊᖏᖃᑎᒌᒍᑎᑦ. 
 
 
ᓇᖕᒥᓂᖅ ᐱᓕᕆᕝᕕᖁᑎᒥᓂᒃ ᑐᓂᓯᓯᒪᑲᐃᓐᓇᕐᓂᒧᑦ ᐸᐸᑦᓯᔨᒧᑦ ᐱᔾᔪᑎ - ᑭᓱᑐᐃᓐᓇᕐᓄᑦ ᑐᕌᖓᔪᑦ ᐱᓂᐊᓂᐅᔪᑦ: 
 
ᑖᒃᑯᐊ ᐊᑑᑎᔪᑦ ᐃᓚᖏᑦ ᒥᔅᑕ ᓯᒪᐃᓚᐅᑉ ᓇᖕᒥᓂᖅ ᐱᓕᕆᕝᕕᖁᑎᒥᓂᒃ ᑐᓂᓯᓯᒪᑲᐃᓐᓇᕐᓂᕐᒧᑦ ᐸᐸᑦᓯᔨᒧᑦ 
ᐊᖏᖃᑎᒌᒍᑎᑦ ᐃᒪᐃᓕᖓᖕᒪᑕ: 
 

“ᐃᒪᐃᒻᒪᑦ... (ᑕᐃᕕᑦ ᓯᒪᐃᓚᑦ) ᐊᑐᕆᐊᖃᖅᑎᑕᐅᓯᒪᖕᒪᑦ ᓴᒃᑯᐃᓗᓂᒋᑦ ᓂᐅᕐᕈᑎᖃᕐᓂᕐᒧᑦ ᐊᒻᒪ 
ᑮᓇᐅᔭᓕᐅᕈᑎᖃᕋᓱᐊᕐᓂᒧᑦ ᑎᒍᒥᐊᖅᑕᖏᑦ ᐸᐸᑦᓯᔨᐅᔪᒧᑦ ᐃᒻᒥᒧᑦ ᐊᒡᕕᐊᕈᑎᖃᑐᐃᓐᓇᕆᐊᖃᕐᓂᐊᖏᒻᒪᑦ 
ᐃᒻᒥᒧᑦ ᑐᕌᖓᔪᓂᒃ ᐊᒻᒪ ᓂᕈᐊᖅᑕᐅᓯᒪᓪᓗᓂ ᐱᓕᕆᐊᒃᓴᕆᔭᖏᓐᓄᑦ”; 
 
“ᐊᒻᒪ ᐃᒪᐃᒻᒪᑦ (ᑕᐃᕕᑦ ᓯᒪᐃᓚᑦᓱ ᓄᒃᑎᕆᔪᒪᓂᖓᓂᒃ ᐊᐅᓚᑦᓯᔾᔪᑎᓄᑦ ᐊᒻᒪ ᒥᐊᓂᕐᓯᔾᔪᑎᓂᒃ (ᐱᔅᓇᓯᖓᓄᑦ 
ᑎᒍᒥᐊᖅᑕᖏᓐᓂᒃ) ᐸᐸᑦᓯᔨᒧᑦ ….” 
 
“10. (ᓇᖕᒥᓂᖅ ᐱᓕᕆᕝᕕᖁᑎᖓᒍᑦ ᐱᖁᑎᖏᑦ) ᑐᑭᒧᐊᒃᑎᑕᐅᔭᕆᐊᖃᖅᐳᑦ, ᐊᐅᓚᑕᐅᓗᑎᒃ ᐊᒻᒪ  

ᒥᐊᓂᕆᔭᐅᓗᑎᒃ ᐸᐸᑦᓯᔨᒧᑦ ᑕᐃᒪᓐᖓᓕᒫᖅ ᑭᑭᑕᐅᓯᒪᓗᓂ (ᑕᐃᕕᑦ ᓯᒪᐃᓚᑦ) ᐊᒻᒪ 
ᖃᖓᑐᐃᓐᓇᑦᓯᐊᒃᑯᑦ ᖃᓄᑐᐃᓐᓇᑦᓯᐊᕐᓗ ᐸᐸᑦᓯᔨᐅᔪᖅ ᕿᓂᕆᐊᖃᓐᖏᓚᖅ, ᑐᕌᖅᑐᒃᑯᑦ 
ᑐᕋᐃᓐᓇᖏᒃᑐᒃᑯᓪᓗᓐᓂᑦ, ᐅᖃᐅᔾᔭᐅᒋᐊᕐᓂᕐᒥᒃ, ᑎᓕᓯᓂᒃᑯᑦ ᐅᕝᕙᓗ ᖃᓄᐃᓕᐅᖁᔨᓂᒃᑯᑦ (ᑕᐃᕕᑦ 
ᓯᒪᐃᓚᕐᒥᑦ) ᐊᒃᑐᐊᓂᖃᕐᓂᐊᖅᐸᑦ (ᐱᔅᓇᓯᖓᓄᑦ ᐱᖁᑎᖏᓐᓄᑦ) ᒥᐊᓂᕐᓯᓂᒃᑯᑦ, ᓴᒃᑯᐃᓂᒃᑯᑦ 
ᐅᕝᕙᓗ ᑮᓇᐅᔭᓂᒃ ᐱᕈᕐᓴᐃᓇᓱᐊᕐᓂᒃᑯᑦ ᐱᖁᑎᖏᓐᓂ. ....ᑭᓯᐊᓂ ᓇᓗᓇᐃᖅᑕᐅᓯᒪᒃᐸᑕ ᑕᕝᕙᓂ, 
ᑎᑎᕋᕐᓯᒪᔪᓂᒃ ᑐᓂᓯᔭᕆᐊᖃᖏᑦᑐᑦ ᐸᐸᑦᓯᔨᒥᑦ  (ᑕᐃᕕᑦ ᓯᒪᐃᓚᑦᒧᑦ).” 

 
“22. (ᑕᐃᕕᑦ ᓯᒪᐃᓚᑦ ᐊᒻᒪ ᐸᐸᑦᓯᔨᐅᔪᖅ) ᐊᖏᖅᐳᑦ ᖃᐅᑕᒫᕐᓯᐅᑎᓄᑦ ᐊᐅᓚᑦᓯᔾᔪᑎᐅᔪᑦ The Land 
 Store (1991) Ltd ᓂᐅᕕᕐᕕᖕᒧᑦ....ᐊᐅᓚᑕᐅᓂᐊᕐᒪᑕ (ᐸᐸᑦᓯᔨᒧᑦ).  ...(ᐸᐸᑦᓯᐅᔪᖅ  



ᐱᓕᕆᐊᖃᕐᓂᐊᖅᐳᖅ) ᑐᓴᖅᑎᑦᓯᔭᕆᐊᖃᓐᖏᓚᖅ (ᑕᐃᕕᑦ ᓯᒪᐃᓚᑦᒧᑦ) ᑐᓴᒐᒃᓴᓂᒃ 
ᖃᓄᐃᑦᑐᑐᐃᓐᓇᕐᓂᒃ ᐊᒃᑐᐊᓂᖃᖅᑐᓂᒃ ᐊᐅᓚᑕᐅᓂᖓᓄᑦ ᓂᐅᕕᕐᕕᐅᑉ  [The Land Store 
(1991) Ltd.]” 

 
“23. ᐸᐸᑦᓯᔨᐅᔪᖅ ᐃᒪᐃᓕᐅᕆᐊᖃᖅᐳᖅ ... ᑐᓂᓯᓗᓂ ᓱᓕᑦᓯᐊᕐᓂᕐᒧᑦ ᑲᒥᓴᓇᒧᑦ ᐊᔾᔨᖏᓐᓂᒃ  

ᐃᓗᓐᓇᖏᑕ ᑐᓴᒐᒃᓴᐅᔪᑦ ᐊᒻᒪ ᐅᓂᒃᑳᓕᐊᖑᔪᑦ ᑐᓂᔭᐅᔪᑦ (ᑕᐃᕕᑦ ᓯᒪᐃᓚᑦᒧᑦ)” 
 
“25. ᐸᐸᑦᓯᔨᐅᔪᖅ ... ᐊᖏᖅᐳᖅ ᑐᓴᖅᑎᑦᓯᖃᑦᑕᕐᓂᐊᖏᓐᓂᕐᒥᓂᒃ (ᑕᐃᕕᑦ ᓯᒪᐃᓚᑦᒥᒃ) ᐱᔾᔪᑎᖃᖅᑐᓂᒃ  

(ᐱᔅᓇᓯᖓᓄᑦ ᐱᖁᑎᖏᓐᓂᒃ), ᑭᓯᐊᓂ ᐱᔪᓐᓇᕐᓗᑎᒃ ᑕᐃᒃᑯᐊ ᐱᔪᓐᓇᖅᑎᑕᐅᔪᑦ ᐱᖁᔭᕐᔪᐊᑉ  
ᐃᓗᓂᑦᑐᑦ.” 

 
ᐸᐸᑦᓯᔨᐅᔪᖅ, ᒥᔅᑕ ᔨᐅᕈᑦ ᐊᐃᕗᕆ, ᐃᓕᓴᕆᔭᐅᔾᔪᑎᖃᖅᑐᖅ ᑮᓇᐅᔭᓕᕆᔨᒻᒪᕆᐅᓂᕐᒥᒃ ᑮᓇᐅᔭᓕᕆᔨᐅᓂᕐᒧᓪᓗ 
ᐱᓕᕆᐊᖃᖅᑐᖅ ᔭᓗᓇᐃᒥ, ᓄᓇᑦᓯᐊᕐᒥ.  ᐃᓗᓐᓇᖏᓐᓂᑦ ᓴᖅᑭᑦᑎᔾᔪᑎᓄᑦ ᑕᑯᒃᓴᐅᑎᑕᐅᔾᔪᑎᑦ ᖃᐃᑕᐅᓚᐅᖅᑐᑦ 
ᐅᕙᓐᓄᑦ ᒪᓕᒃᓗᒋᑦ, ᓇᓗᓇᐃᕐᓯᔪᓐᓇᖅᐳᖓ ᒥᔅᑕ ᐊᐃᕗᕆ ᓯᖁᒥᑦᓯᓚᐅᕐᓯᒪᖏᓐᓂᖓᓂᒃ ᓇᖕᒥᓂᖅ ᐱᓕᕆᕝᕕᖁᑎᒥᓂᒃ 
ᑐᓂᓯᓯᒪᑲᐃᓐᓇᕐᓂᕐᒧᑦ ᐸᐸᑦᓯᔨᒧᑦ ᐊᖏᕈᑎᓂᒃ.  ᑐᓴᕋᓱᐊᕐᓂᖃᓚᐅᕐᓯᒪᖏᑦᑐᖅ ᐅᕝᕙᓗ ᑐᓴᖅᑎᑦᓯᒐᓱᐊᓚᐅᕐᓯᒪᖏᑦᑐᖅ 
ᒥᔅᑕ ᓯᒪᐃᓚᑦᒥᒃ ᓈᒻᒪᖏᑦᑐᒃᑯᑦ ᑐᓂᓯᓚᐅᕐᓯᒪᖏᑦᑐᕐᓗ ᑐᓂᔭᐅᔭᕆᐊᖃᖏᑦᑐᓂᒃ ᑐᓴᒐᒃᓴᓂᒃ ᒥᔅᑕ ᓯᒪᐃᓚᑦᒧᑦ. 
 
ᐱᖁᔭᕐᔪᐊᕐᒥ ᐅᕝᕙᓗᓐᓂᑦ ᓇᖕᒥᓂᖅ ᐱᓕᕆᕝᕕᖁᑎᒥᓂᒃ ᑐᓂᓯᓯᒪᑲᐃᓐᓇᕐᓂᕐᒧᑦ ᐸᐸᑦᓯᔨᒧᑦ ᐊᖏᕈᑎᓂ 
ᐅᖃᕐᓯᒪᔪᖃᖏᒻᒪᑦ ᐊᑐᕆᐊᖃᓐᖏᑕᖏᓐᓂᒃ ᓂᕈᐊᖅᑕᐅᓯᒪᔫᑉ ᐅᕝᕙᓗᓐᓂᑦ ᒥᓂᔅᑕᓄᑦ ᑲᑎᒪᔨᐅᖃᑕᐅᔪᖅ 
ᑐᓴᖅᑎᑦᓯᖃᑦᑕᖁᓇᒍ ᐅᕝᕙᓗ ᑐᓂᓯᖃᑦᑕᖁᓇᒍ ᑐᓴᒐᒃᓴᓂᒃ ᐸᐸᑦᓯᔨᐅᔪᒧᑦ. ᑭᓯᐊᓂᓕ, ᐊᑑᑎᖃᖅᑑᔭᖅᑐᖅ ᑕᐃᓐᓇ 
ᐸᐸᑦᓯᔨᐅᔪᖅ ᐱᓕᕆᐊᖃᕆᐊᖃᖏᑉᐸᑦ ᑭᓯᐊᓂ ᑭᒡᓕᖃᖅᑎᑕᐅᓗᑎᒃ ᖃᓄᐃᓐᓂᐅᔪᑦ, ᑖᓐᓇᑦᑕᐅᖅ ᓂᕈᐊᖅᑕᐅᓯᒪᔪᖅ 
ᑕᐃᒪᐃᓕᐅᕆᐊᖃᓐᖏᓚᖅ.  ᑕᐃᒪᐃᓕᓚᐅᖅᑎᓪᓗᖓ, ᖃᐅᔨᓴᓚᐅᖅᑎᓪᓗᖓ ᖃᐅᔨᕗᖓ ᒥᔅᑕ ᓯᒪᐃᓚᑦ 
ᑐᓴᖅᑎᑦᓯᒐᓱᐊᓚᐅᖏᑦᑐᖅ ᐅᕝᕙᓗ ᑐᓴᕋᓱᐊᕐᓂᖃᓚᐅᖏᑦᑐᖅ ᓈᒻᒪᖏᑦᑐᒃᑯᑦ ᐸᐸᑦᓯᔨᖓᓂᒃ ᖃᖓᑐᐃᓐᓇᑦᓯᐊᒃᑯᑦ. 
 
ᑭᓯᐊᓂᓕ, ᑐᓴᒐᒃᓴᓂᒃ ᑐᓂᓯᖃᑦᑕᓚᐅᕐᒪᑕ ᒥᔅᑕ ᓯᒪᐃᓚᑦᒧᑦ ᐊᒻᒪ ᐱᖃᑦᑕᓚᐅᕆᓪᓗᑎᒃ ᒥᔅᑕ ᓯᒪᐃᓚᒥᑦ ᐱᔾᔪᑎᒋᓪᓗᒋᑦ 
ᓇᖕᒥᓂᖅ ᐱᓕᕆᕝᕕᖓᓄᑦ ᐊᒃᑐᐊᓂᖃᖅᑐᓂᒃ.  ᑕᐃᒪᓕ ᐊᐱᖅᑯᑎᐅᓕᖅᐳᖅ ᑕᐃᒃᑯᐊ ᑐᓴᒐᒃᓴᐅᔪᑦ 
ᑐᓂᔭᐅᖃᑦᑕᓚᐅᖅᑐᑦ ᓯᖁᒥᑦᓯᖕᒪᖔᑕ ᓱᓕᑦᓯᐊᕐᓂᕐᒧᑦ ᐱᖁᔭᕐᔪᐊᓂᒃ.. 
 
 
ᓇᖕᒥᓂᖅ ᐱᓕᕆᕝᕕᖕᒥᓂᒃ ᑐᓂᓯᓯᒪᑲᐃᓐᓇᕐᓂᕐᒧᑦ ᐸᐸᑦᓯᔨᒧᑦ ᐱᔾᔪᑕᐅᔪᑦ - ᖃᓄᐃᓐᓂᐅᓚᐅᖅᑐᑦ - 
ᖃᕆᑕᐅᔭᒃᑯᓪᓗ ᑎᑎᕋᐅᓯᐊᑦ: 
 
ᒥᔅᑕ ᓯᒪᐃᓚᑦ ᐊᑎᓕᐅᓚᐅᖅᑐᖅ ᓇᖕᒥᓂᖅ ᐱᓕᕆᕝᕕᖕᒥᓂᒃ ᑐᓂᓯᓯᒪᑲᐃᓐᓇᕐᓂᕐᒧᑦ ᐸᐸᑦᓯᓂᕐᒧᑦ ᐊᖏᕈᑎᓂᒃ ᒪᐃ 6, 
2004-ᖑᑎᓪᓗᒍ. 
 
ᓇᓗᓇᐃᕐᓯᔾᔪᑎᓂ ᑖᒃᑯᓇᓂ ᓴᖅᑭᑦᓯᕗᖅ ᖃᕆᑕᐅᔭᒃᑯᑦ ᑎᑎᕋᖃᑦᑕᓚᐅᕐᓂᖓᓂᒃ Warwick Wilkinson-ᒥᑦ  ᑕᐃᕕᑦ 
ᓯᒪᐃᓚᑦᒧᑦ ᐅᓪᓗᖃᕐᖢᑎᒃ ᕖᕝᕗᐊᕆ 21, 2005-ᒥ ᓯᕗᓪᓕᖅᐹᖑᓪᓗᓂ ᖃᕆᑕᐅᔭᒃᑯᑦ ᑎᑎᖅᑲᓂᒃ ᑐᓂᓯᓪᓗᑎᒃ ᒥᔅᑕ 
ᓯᒪᐃᓚᑦᒧᑦ ᑐᓴᒐᒃᓴᓂᒃ ᓇᖕᒥᓂᖅ ᐱᓕᕆᕝᕕᖁᑎᐊᑕ ᒥᒃᓵᓄᖓᔪᓂᒃ. 
 
ᒥᔅᑕ Wilkinson ᑕᐃᑦᓱᒪᓂ ᐊᐅᓚᑦᓯᔨᐅᓚᐅᖅᑐᖅ ᐊᖓᔪᖅᑳᖑᓪᓗᓂ ᐱᕈᕐᓴᐃᔨᑦ ᓕᒥᑎᑦᑯᓐᓄᑦ, ᑖᓐᓇ ᐊᐅᓚᑦᓯᔨᐅᔪᖅ 
ᐅᓄᑲᓪᓚᒃᑐᓄᑦ ᐱᔅᓇᓯᐅᔪᓄᑦ ᒥᔅᑕ ᓯᒪᐃᓚᐅᑉ ᐊᒃᑐᐊᓂᖃᕐᕕᖏᓐᓄᑦ.  ᑎᑎᕋᖅᑎᐅᓪᓗᓂ ᑮᓇᐅᔭᓕᕆᔨᐅᓪᓗᓂ 
ᑖᒃᑯᓄᖓ ᐱᔅᓇᓯᐅᔪᓄᑦ ᓇᖕᒥᓂᖅ ᐱᓕᕆᕝᕕᒋᓪᓗᒋᑦ. 
 
ᒥᔅᑕ ᓯᒪᐃᓚᑦ ᐅᕙᓐᓄᑦ ᐅᖃᓚᐅᖅᑐᖅ ᒪᓕᒐᓕᐅᖅᑎᓄᑦ ᑲᑎᒪᔨᕈᓚᐅᖅᑎᓐᓇᒍ, ᒥᔅᑕ Wilkinson 
ᐅᓂᒃᑳᖃᑦᑕᓚᐅᕐᓯᒪᖕᒪᑦ ᒥᔅᑕ ᓯᒪᐃᓚᑦᒧᑦ ᐱᔾᔪᑎᒋᓪᓗᒋᑦ ᑕᐱᕇᑦ ᐱᕙᓪᓕᐊᑎᑦᓯᔨᑦ ᓕᒥᑎᒃᑯᖏᑦ, ᖃᒪᓂᑦᑐᐊᖅ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕆᓴᖓᓐᓂᒃ ᐊᒻᒪ ᐃᓚᒌᒃᑯᑦ ᓕᒥᑎᓐᖓᓐᓄᑦ ᐱᔾᔪᑎᒋᓪᓗᒍ - ᒥᔅᑕ ᓯᒪᐃᓚᑦ - 
ᐊᖓᔪᖅᑳᖑᓂᖓᓄᑦ ᐱᖓᓱᓄᑦ ᑲᒻᐸᓂᐅᔪᓄᑦ ᑖᒃᑯᓄᖓ. 



 
ᓯᕗᕐᖓᒍᑦ ᐊᐱᕐᓱᓚᐅᖅᑳᕐᓇᒍ ᒥᔅᑕ ᓯᒪᐃᓚᑦ, ᐅᖃᖃᑎᖃᕈᒪᓚᐅᕋᓗᐊᕋᒪ Warwick Wilkinson-ᒥᒃ. ᑭᓯᐊᓂᓕ 
ᑐᓵᓚᐅᕐᖢᒋᑦ ᒥᔅᑕ ᓯᒪᐃᓚᐅᑉ ᓴᖅᑭᓯᒪᔭᖏᑦ, ᐅᖃᖃᑎᒋᖏᒃᑲᓗᐊᕈᒃᑯ ᒥᔅᑕ Wilkinson ᖃᓄᐃᒍᓐᓂᓚᐅᖅᑐᖅ. 
 
ᕖᕝᕗᐊᕆ 21, 2005-ᖑᑎᓪᓗᒍ ᖃᕆᑕᐅᔭᒃᑯᑦ ᑎᑎᖅᑲᓂ, ᒥᔅᑕ Wilkinson ᑎᑎᖅᑲᐅᓯᐊᕕᓂᕐᓂᒃ ᖃᕆᑕᐅᔭᒃᑯᑦ 
ᐊᐅᓪᓚᖅᑎᑦᓯᓚᐅᖅᑐᖅ ᒥᔅᑕ ᓯᒪᐃᓚᑦᒧᑦ ᐱᔭᐅᓚᐅᖅᑐᓂᒃ ᒪᓕᒐᕐᓂᐊᖅᑎᖓᓐᓂᑦ ᑕᐃᓐᓇ ᑲᒪᒋᔭᖃᖅᑐᕕᓂᖅ 
ᓂᐅᕕᕐᕕᕐᒥᒃ ᐱᖁᑎᕐᔪᐊᓂᒃ ᐃᓚᖓᓐᓄᑦ ᐱᔅᓇᓯᐅᔪᓄᑦ ᒥᔅᑕ ᓯᒪᐃᓚᐅᑉ ᐊᒃᑐᐊᓂᖃᕐᕕᖓᓄᑦ.  ᑖᓐᓇ ᖃᕆᑕᐅᔭᒃᑯᑦ 
ᑎᑎᕋᐅᓯᐊᖑᔪᖅ ᒥᔅᑕ  Wilkinson-ᒥᑦ  ᖃᐅᔨᒋᐊᕈᑎᕕᓂᐅᔪᖅ ᐅᖃᖃᑎᖃᓚᐅᖅᑎᓪᓗᒍ ᐅᓪᓗᖓᓂ 
ᑕᕝᕙᓂᑦᓴᐃᓐᓇᖅ.  ᑕᐃᓯᓯᒪᖕᒥᔪᑦ ᑲᒻᐸᓂᐅᑉ ᒪᓕᒐᕐᓂᐊᖅᑎᖓ ᐅᖃᖃᑎᖃᓚᐅᕐᓂᖓᓂᒃ ᒥᔅᑕ ᐊᐃᕗᕆᒥᒃ, 
ᐸᐸᑦᓯᔨᐅᔪᖅ ᑕᐃᕕᑦ ᓯᒪᐃᓚᐅᑉ ᓇᖕᒥᓂᖅ ᐱᓕᕆᕝᕕᖓᓐᓂᒃ ᑐᓂᓯᓯᒪᑲᐃᓐᓇᕐᓂᖓᒍᑦ. 
 
ᓯᐊᕈᓐᖑᒃᑲᓐᓂᖅᑎᓪᓗᒍ ᕖᕝᕗᐊᕆ 21, 2005-ᖑᑎᓪᓗᒍ, ᒥᔅᑕ ᓯᒪᐃᓚᑦ ᑐᓂᔭᐅᓚᐅᖅᑐᖅ ᑐᒡᓕᐊᓂ ᖃᕆᑕᐅᔭᒃᑯᑦ 
ᑎᑎᕋᐅᓯᐊᕐᓂᒃ ᒥᔅᑕ Wilkinson-ᒥᑦ.  ᑕᐃᓐᓇᑦᑕᐅᖅ ᑐᓂᔭᐅᓚᐅᖅᑐᖅ ᒥᔅᑕ ᓯᒪᐃᓚᑦᒧᑦ ᐃᓗᓕᖃᓚᐅᖅᑐᖅ ᑐᓴᒐᒃᓴᓂᒃ 
ᐱᔾᔪᑎᖃᐅᖅᑐᓂᒃ ᓇᖕᒥᓂᖅ ᐱᓕᕆᕝᕕᖓᑕ ᐱᓕᕆᐊᖏᓐᓄᑦ. 
 
ᒫᔾᔨ 18-ᒥ ᐊᒻᒪ 24-ᒥ, ᔫᓂ 8 ᐊᒻᒪ 13, ᔪᓚᐃ 15, ᐊᒻᒪ ᐊᒡᒌᓯ 18, 2005-ᖑᑎᓪᓗᒍ, ᒥᔅᑕ Wilkinson 
ᐊᐅᓪᓚᖅᑎᑦᓯᒃᑲᓐᓂᓚᐅᖅᑐᖅ ᖃᕆᑕᐅᔭᒃᑯᑦ ᑎᑎᖅᑲᓂᒃ ᐃᓗᓕᖃᖅᑐᓂᒃ ᒥᔅᑕ ᓯᒪᐃᓚᐅᑉ ᓇᖕᒥᓂᖅ ᐱᓕᕆᕝᕕᖓᓐᓄᑦ 
ᐊᒃᑐᐊᓂᖃᖅᑐᓂᒃ. 
 
ᐃᒪᐃᓕᖓᓚᐅᖅᑐᖅ, ᔫᓂ 8, 2005 -ᒥ ᑎᑎᕋᐅᓯᐊᖅ ᖃᕆᑕᐅᔭᒃᑯᑦ “ᑖᒃᑯᐊ ᐊᑦᑕᑕᕐᓯᒪᔪᑦ ᐃᓕᖕᓂᒃ 
ᑐᓴᖅᑎᑦᓯᖓᓱᐊᖅᑐᑦ ᐅᓪᓗᒥᓯᐅᑎᓂᒃ ᓇᖕᒥᓂᖅ ᐱᓕᕆᕝᕕᒃᐱᑦ ᑮᓇᐅᔭᑎᒍᑦ ᐱᓕᕆᐊᖑᓚᐅᖅᑐᓂᒃ.” 
 
ᓯᑎᐱᕆ 16, 2005-ᖑᑎᓪᓗᒍ, ᒥᔅᑕ ᑯᕆᔅ ᓚᓛᓐ (ᑖᓐᓇ ᐃᑲᔪᖅᑎᐅᓪᓗᓂ ᑎᑎᕋᖅᑎᒋᓚᐅᖅᑕᖓ ᒥᔅᑕ ᓯᒪᐃᓚᐅᑉ) 
ᑐᓂᓯᓚᐅᖅᑐᖅ ᒥᔅᑕ ᓯᒪᐃᓚᑦᒧᑦ ᖃᕆᑕᐅᔭᒃᑯᑦ ᑎᑎᕋᐅᓯᐊᕕᓂᕐᒥᓂᒃ ᐃᒪᐃᓕᖓᔪᓂᒃ. 
 

“ᕼᐊᓗ ᑯᕆᔅ,  ᒥᓂᔅᑕ ᐊᑭᓱᒃ (ᑕᐃᑦᓯᓱᒪᓂ ᒥᓂᔅᑕᕆᔭᐅᓚᐅᕐᓯᒪᔪᖅ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᓐᓄᑦ) 
ᐊᖏᕐᓯᒪᓕᕐᒪᑦ ᑲᑎᒪᖃᑎᖃᕈᓐᓴᕐᓂᕋᕐᖢᓂ ᑕᐃᕕᑦ ᐅᓗᔪᒃᒥᒃ (ᑖᓐᓇ ᐊᖓᔪᖅᑳᕆᔭᐅᒧᖅ ᐃᓚᒌᒃᑐᑦ 
ᓕᒥᑎᑦᖓᓐᓄᑦ, ᑖᓐᓇ ᐃᓚᒋᔭᐅᔪᖅ ᑯᐊᐳᕆᓴᐅᔪᖅ ᒥᔅᑕ ᓯᒪᐃᓚᐅᑉ ᐊᒃᑐᐊᓂᖃᕐᕕᖓ ᑕᐃᑦᓱᒪᓂᐅᑎᓪᓗᒍ) 
ᐊᒻᒪ (Warwick) Wilkinson (ᐊᖓᔪᖅᑳᕆᔭᐅᓚᐅᖅᑐᖅ ᐱᕈᕐᓴᐃᔨᑦ ᓕᒥᑎᒃᑯᓐᓄᑦ, ᐃᓚᒋᔭᐅᖕᒥᔪᖅ ᒥᔅᑕ 
ᓯᒪᐃᓚᑦ ᐊᒃᑐᐊᓂᖃᖃᕐᕕᖏᓐᓄᑦ ᑕᐃᓱᒪᓂ) ᑲᑎᒪᓂᐊᖅᑎᓪᓗᒋᑦ ᐱᓇᓱᐊᖁᓯᐅᓂᐊᖅᑐᒥ ᐊᒡᒋᖅᑐᒥ.” 

 
ᒥᔅᑕ ᓯᒪᐃᓚᑦ ᐅᖃᓚᐅᖅᑐᖅ ᑖᒃᑯᓂᖓ ᑎᑎᕋᐅᓯᐊᕐᓯᒪᓂᕋᕐᖢᓂ. ᑭᓯᐊᓂᓕ ᐅᖃᓚᐅᖅᑐᖅ ᐱᔪᒪᓗᓂᖏᑦ 
ᐅᖃᓚᐅᕐᓯᒪᖏᓐᓂᖓᓂᒃ ᐊᒻᒪ ᓱᒋᐊᕐᓯᒪᓚᐅᖏᓐᓂᕋᕐᖢᓂᖏᑦ. 
 
ᑭᓯᐊᓂᓕ, ᓄᕕᐱᕆ 15, 2005-ᖑᑎᓪᓗᒍ, ᒥᔅᑕ Wilkinson ᐊᐅᓪᒪᖅᑎᑦᓯᓚᐅᖅᑐᖅ ᑕᐃᕕᑦ ᓯᒪᐃᓚᑦᒧᑦ ᖃᕆᑕᐅᔭᒃᑯᑦ 
ᑎᑎᖅᑲᓂᒃ ᐃᒪᐃᓕᖓᓪᓗᑎᒃ ᐃᓗᓕᖏᑕ ᐃᓚᖏᑦ: 
 

“ᕼᐊᓗ ᑕᐃᕕᑦ, ᖁᔭᓐᓇᒦᒃ ᐅᖄᓚᓚᐅᕋᕕᑦ ᐃᑉᐸᒃᓴᖅ... ᖁᔭᓕᑦᓯᐊᖅᐳᒍᑦ ᐃᑲᔪᓚᐅᕋᕕᑦ 
ᐋᖅᑭᒡᓯᓇᓱᐊᖅᑎᓪᓗᑕ ᑲᑎᒪᖃᑎᒋᓂᒃᓴᑦᑎᓐᓂᒃ ᒥᓂᔅᑕᖓᑦ ᐃᓗᓕᕆᔨᕐᔪᐊᒃᑯᑦ ᐊᒻᒪ 
ᐃᑲᔪᕐᓂᖃᒻᒪᕆᖕᓂᐊᕐᒥᔪᖅ ᑲᑎᒪᖃᑎᒋᔭᐅᒃᐸᑦ ᒥᓂᔅᑕᖓᑦ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᓯᖅᑐᒃᑯᑦ ᐊᒻᒪ 
ᐱᓕᕆᕕᖓᑦ ᐊᐅᓚᑦᓯᖃᑦᑕᕐᒪᑕ ᑮᓇᐅᔭᓕᐅᕋᓱᐊᖅᑎᑦ ᐊᑐᖅᑐᐊᖅᑕᐅᕕᖏᓐᓄᑦ ᓄᓇᐃᑦ.  
ᖃᐅᔨᒃᑲᕐᓂᐊᖅᐸᕐᒪᑦ ᖃᓄᖅ ᐱᖁᔨᖕᒪᖔᖅᐱᑦ ᐱᔾᔪᑎᒋᓪᓗᒍ, ᓯᕿᖑᔭᖅ ᖃᑦᓯᒧᐊᖅᐸᑦ ᑲᑎᒪᒐᔭᕐᒪᖔᑕ, 
ᓇᓂᓗ ᑲᑎᒪᕕᖕᒥ ᑲᑎᒪᓂᐊᕐᒪᖔᑕ, ᐊᓯᖏᓐᓄᓪᓗ.” 

 
ᐅᓪᓗᒥ ᑕᕝᕙᓂᑦᓴᐃᓐᓇᖅ ᓯᐊᕈᓐᖑᖅᑎᓪᓗᒍ, ᒥᔅᑕ ᓯᒪᐃᓚᑦ ᑭᓚᐅᖅᑐᖅ ᒥᔅᑕ Wilkinson-ᒧᑦ ᐃᒪᓐᓇ: 
 



 “ᑯᕆᔅ ᖃᐅᔨᒋᐊᖅᑎᓐᓂᐊᖅᐸᕋ ᖃᓄᖅ ᐋᖅᑭᒡᓯᔾᔪᔨᔪᓐᓇᕐᒪᖔᑦ ᐃᓕᖕᓄᑦ.... ᐊᖏᕐᓯᒪᒐᑦᑕ 
ᓂᕆᔭᖅᑐᖅᑐᐃᓐᓇᐅᓂᐊᕐᓗᑕ.... ᓇᒡᒐᔾᔭᐅᒥ... ᐃᓱᒪᔪᖓᓕ ᑲᑎᒪᖃᑎᒋᔭᐅᓂᕆᓂᐊᖅᑕᖓ ᐃᒡᓗᓕᕆᔨᒃᑯᑦ 
(ᒥᓂᔅᑕᖓᑦᑕ) ᐅᐸᓗᖓᐃᔭᐅᑎᑐᐃᓐᓇᐅᓂᐊᕐᒪᑦ ᑕᐃᒪᓐᓇ ᐋᖅᑭᓱᖅᑕᐅᓂᐊᖅᐳᑦ.  ᐃᓱᒪᔪᖓᓕ ᐃᕝᕕᑦ ᐊᒻᒪ 
ᑕᐃᕕᑦ (ᐅᓗᔪᒃ, ᐊᖓᔪᖅᑳᕆᔭᐅᔪᖅ ᐃᓚᒌᒃᑐᒃᑯᓐᓄᑦ - ᐃᓚᖓᑦ ᑲᒻᐸᓂᐅᔪᖅ ᒥᔅᑕ ᓯᒪᐃᓚᐅᑉ 
ᐊᒃᑐᐊᓂᖃᕐᕕᒋᓚᐅᖅᑕᖓ ᑕᐃᑦᓱᒪᓂ) ᑕᒻᒪᖏᑦᑐᒃᑯᑦ ᐃᓱᒪᓕᐅᓚᕐᓂᑦᓯᓐᓂᒃ.....” 

 
ᐅᓪᓗᕐᒥ ᑕᕝᕙᓂᑦᓴᐃᓐᓇᖅ ᓯᐊᕈᓐᖑᒃᑲᓐᓂᖅᑎᓪᓗᒍ, ᒥᔅᑕ Wilkinson ᑭᐅᓚᐅᖅᑐᖅ ᑕᐃᕕᑦ ᓯᒪᐃᓚᕐᒧᑦ ᐃᒪᓐᓇ: 
 

“ᕼᐊᓗ ᑕᐃᕕᑦ, ᖁᔭᓐᓇᒦᒃ.  ᐊᖏᖃᑎᖃᖅᐳᖓ, ᒥᓂᔅᑕᖓᑦ ᐃᒡᓗᓕᕆᔨᕐᔪᐊᒃᑯᑦ 
ᓯᕗᓪᓕᐅᑎᔭᕆᐊᖃᕐᓂᑦᑎᓐᓂᒃ ᐊᑏ ᐱᓕᕆᐊᖃᓕᖅᑕ ᐅᖃᐅᓯᕆᔭᕐᓂᒃ ᐊᒻᒪ ᐸᕐᓇᐃᓗᓂ ᑕᐃᒪᓐᓇ.  
ᑕᑯᓂᐊᖅᐸᒋᑦ ᐱᓇᓱᐊᕈᓯᐅᓂᐊᖅᑐᒥ.” 

 
ᒥᔅᑕ ᓯᒪᐃᓚᑦ ᑐᓂᔭᐅᒃᑲᓐᓂᓚᐅᖅᑐᖅ ᑐᓴᒐᒃᓴᓂᒃ ᓇᖕᒥᓂᖅ ᐱᓕᕆᕕᖓᓄᑦ ᐊᒃᑐᐊᓂᖃᖅᑐᒥᒃ ᑐᓐᓂᖅᑯᑎᒋᓯᒪᔭᖓᓄᑦ 
ᐸᐸᑦᓯᔨᒧᑦ.  ᐅᖃᐅᔾᔨᒋᐊᓚᐅᕐᒥᔪᖅ ᐊᖑᒻᒧᑦ ᐅᓂᒃᑳᖅᑐᒧᑦ ᑕᐃᑦᓱᒧᖓ ᓂᕈᐊᖅᑕᐅᓚᐅᖅᑳᕋᓂ ᓱᓕ ᒪᓕᒐᓕᐅᖅᑎᑦ 
ᑲᑎᒪᔨᖏᓐᓄᑦ.   
 
ᓄᕕᐱᕆ 15, 2005-ᖑᑎᓪᓗᒍ, ᑯᕆᔅ ᓚᓛᓐ ᐊᐅᓪᓚᖅᑎᑦᓯᓚᐅᖅᑐᖅ ᖃᕆᑕᐅᔭᒃᑯᑦ ᑎᑎᖅᑲᓂᒃ ᐃᒪᐃᓕᖓᔪᓂᒃ 
(ᐊᔾᔨᖏᓐᓂᒃ ᐊᐅᓪᓚᖅᑎᑦᓯᓪᓗᓂ ᒥᔅᑕ ᓯᒪᐃᓚᑦᒧᑦ) ᑎᑎᕋᖅᑎᖓᓐᓄᑦ ᒥᓂᔅᑕᖓᑦᑕ ᐃᒡᓗᓕᕆᔨᕐᔪᐊᒃᑯᑦ 
ᐃᒪᐃᓕᖓᔪᓂᒃ: 
 

“ᕼᐊᓗ ᑭᐅᕋᓐ, ᑕᐃᕕᑦ ᐅᓗᔪᒃ ᐃᓚᒌᒃᑐᒃᑯᓐᓂᑦ (ᑖᓐᓇ ᐃᓚᖓ ᑲᒻᐸᓂᐅᔪᖅ ᒥᔅᑕ ᓯᒪᐃᓚᑦ 
ᐊᒃᑐᐊᓂᖃᕐᕕᒋᔭᖓ) ᐅᑎᕐᓂᐊᓕᕐᒪᑦ ᐃᖃᓗᖕᓄᑦ 21-ᖑᓕᖅᐸᑦ ᐊᒻᒪ ᑲᑎᒪᖃᑎᖃᕈᒪᓪᓗᓂ ᒥᓂᔅᑕᕿᔭᕐᓂᒃ 
ᐱᔾᔪᑎᖃᕐᓗᓂ ᐊᑯᓂᐊᓗᒃ ᐱᔾᔪᑕᐅᓯᒪᓕᖅᑐᒥᒃ ᐱᔾᔪᑎᖃᖅᑐᒥᒃ ᐊᑭᓕᖅᑕᐅᓂᖏᓐᓄᑦ ᓇᓕᖅᑯᐃᑦ 
ᐃᖅᑲᓇᐃᔭᖅᑎᑦ ᐃᒡᓗᖃᖅᑎᑕᐅᓂᖏᓐᓄᑦ.  ᖃᐅᔨᒃᑲᕈᓐᓇᕐᓂᐊᖅᐱᖔ ᖃᖓᒃᑯᑦ ᒥᓂᔅᑕᐃᑦ 
ᑲᑎᒪᖃᑎᖃᕈᓐᓇᕐᓂᐊᕐᒪᖔᑦ ᑕᐃᑦᓱᒥᖓ.” 

 
ᕖᕝᕗᐊᕆ 16, 2006-ᖑᑎᓪᓗᒍ, ᒥᔅᑕ Wilkinson ᐊᐅᓪᓚᖅᑎᑦᓯᓚᐅᖅᑐᖅ ᖃᕆᑕᐅᔭᒃᑯᑦ ᑎᑎᖅᑲᓂᒃ ᒥᔅᑕ ᓯᒪᐃᓚᑦᒧᑦ 
ᐊᒻᒪ ᒥᔅᑕ ᓚᓛᓐᒧᑦ ᓇᓗᓇᐃᕐᓯᓪᓗᓂ ᐋᖅᑭᒡᓯᓂᖓᓂᒃ ᑲᑎᒪᓂᒃᓴᖓᓐᓂᒃ ᐃᒻᒥᓂᒃ ᐊᒻᒪ ᒥᔅᑕ ᐅᓗᔪᒃ ᐱᖃᑎᖃᕐᓗᑎᒃ 
ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕆᓴᖓᑦᑕ ᐃᖅᑲᓇᐃᔭᖅᑎᖓᓐᓂᒃ.  ᐋᖅᑭᒡᓯᖁᔨᓪᓗᓂ ᓇᓕᐊᖕᓂᑐᐃᓐᓇᖅ ᒥᔅᑕ 
ᓯᒪᐃᓚᑦᒥᑦ ᐅᕝᕙᓗ ᒥᔅᑕ ᓚᓛᓐᒥᒃ ᑲᑎᒪᖃᑎᒋᔭᐅᓂᐊᕐᒪᑦ ᒥᓂᔅᑕ ᑲᒪᔪᖅ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᓐᓄᑦ 
ᐃᖃᓗᖕᓂᓐᓂᖏᓐᓂ. 
 
ᒫᔾᔨ 6, 2006-ᖑᑎᓪᓗᒍ, Warwick Wilkinson ᐊᐅᓪᓚᖅᑎᑦᓯᓚᐅᖅᑐᖅ ᖃᕆᑕᐅᔭᒃᑯᑦ ᑎᑎᖅᑲᓂᒃ ᒥᓂᔅᑕ ᓚᕕᓂᐊ 
ᐳᕋᐅᓐᒧᑦ, ᑕᐃᑦᓱᒪᓂ ᒥᓂᔅᑕᕆᔭᐅᓚᐅᖅᑐᖅ ᐅᕐᓱᐊᓗᓕᕆᔨᒃᑯᑦ ᐱᓕᕆᕝᕕᖓᓐᓄᑦ. ᐅᑯᐊ ᐊᒃᑐᐊᓂᖃᖅᑐᑦ ᐃᒪᓐᓇ 
ᑎᑎᕋᕐᓯᒪᓚᐅᖅᑐᑦ: 
 

“ᐅᓪᓛᒃᑯᑦ ᓚᕕᓂᐊ, ᑕᐃᕕᑦ ᐅᓗᔪᖅ (ᐊᖓᔪᖅᑳᖓᑦ ᐃᓚᒋᒃᑯᑦ ᓕᒥᑎᖓᓐᓄᑦ, ᐃᓚᒋᔭᖓᑦ ᑖᓐᓇ ᑲᒻᐸᓂᐅᔪᖅ 
ᒥᔅᑕ ᓯᒪᐃᓚᐅᑉ ᐊᒃᑐᐊᓂᖃᕐᕕᒋᔭᖏᑦ - ᐃᒪᓐᓇᐃᑦᑐᖅ, ᒥᔅᑕ ᓯᒪᐃᓚᑦ ᐊᖓᔪᖅᑳᕆᔭᐅᓚᐅᖅᑐᖅ ᑕᐃᒃᑯᓄᖓ 
ᑭᓯᐊᓂ ᓂᕈᐊᖅᑕᐅᒐᒥ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ) ᐊᒻᒪ ᐅᖃᐅᓯᖃᕈᒪᓪᓗᖓ ᐃᓕᖕᓄᑦ ᐱᔾᔪᑎᖃᖅᑐᒥᒃ 
ᐊᒃᓱᐊᓗᒃ ᐱᕐᔪᐊᖑᔪᒥᒃ ᐱᕙᓪᓕᐊᑎᑕᐅᓂᖓᓄᑦ ᑯᐊᐳᕆᓴᐅᑉ (ᑖᒃᑯᐊ ᐱᖃᓯᐅᔾᔨᓯᒪᓪᓗᑎᒃ ᖃᒪᓂᑦᑐᐊᖅ 
ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕆᓴᖓᓐᓄᑦ, ᑖᓐᓇᑦᑕᐅᖅ ᑲᒻᐸᓂᐅᔪᖅ ᒥᔅᑕ ᓯᒪᐃᓚᐅᑉ ᐊᒃᑐᐊᓂᖃᕐᕕᒋᔭᖓ).  
ᑎᑎᖅᑲᓄᑦ ᐱᖃᓯᐅᑎᓯᒪᔪᑦ ᐱᓂᐊᖅᑕᑎᑦ ᐅᓪᓗᓂ ᐅᓄᖏᑦᑐᓂ... ᐃᒃᐱᒍᓱᒃᑲᑦᑕ ᐃᓚᐃᓐᓈᖅᑕᐅᓯᒪᓪᓗᑕ 
ᐱᓂᐊᕐᓂᖃᕐᕕᐅᓯᒪᔪᕆᓕᕋᑦᑕ ᓄᓇᕗᑦ ᒐᕙᒪᒃᑯᖏᓐᓄᑦ ᐊᒻᒪ ᑕᒪᓐᓇ ᐅᖃᐅᑎᒋᔪᒪᒐᓗᐊᕋᒃᑯ ᑕᑯᓐᓇᕐᓗᑎᑦ….” 

 
ᑎᑎᕋᖅ ᐱᖃᓯᐅᑎᔭᐅᓯᒪᔪᖅ ᖃᕆᑕᐅᔭᒃᑯᑦ ᑎᑎᖅᑲᐃᑦ ᑐᕌᖓᓚᐅᖅᑐᑦ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕆᓴᖓᓐᓄᑦ, 
ᐊᔾᔨᖏᓪᓗ ᐊᐅᓪᓚᖅᑎᑕᐅᓯᒪᓪᓗᑎᒃ ᒥᔅᑕ ᓯᒪᐃᓚᑦᒧᑦ.  ᐅᖃᐅᓯᖃᓚᐅᖅᑐᑦ ᐱᔾᔪᑎᒋᓪᓗᒍ ᐅᓄᖅᑐᓂᒃ ᑮᓇᐅᔭᓂᒃ 
ᐊᑭᓕᒃᓴᖃᕐᓂᖏᓐᓄᑦ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕆᓴᖓᑦ ᑲᒻᐸᓂᐅᔪᒧᑦ ᐱᖃᓯᐅᑎᓪᓗᒍ ᖃᒪᓂᑦᑐᐊᖅ 



ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕆᓴᖓᑦ ᐊᒻᒪ ᐃᓚᒌᒃᑐᑦ ᓕᒥᑎᖏᑦ, ᑖᒃᑯᐊ ᑲᒻᐸᓂᐅᔪᑦ ᐊᑭᓕᕐᓯᔪᓐᓇᐃᓪᓕᓂᖏᓐᓄᑦ 
ᐅᕐᓱᐊᓗᓕᕆᔨᒃᑯᑦ ᐱᓕᕆᕕᖁᑎᖓᓐᓄᑦ ᓄᓇᕗᑦ ᒐᕙᒪᒃᑯᖏᓐᓂ. 
 
ᒫᔾᔨ 6, 2006-ᖑᑎᓪᓗᒍ, ᒥᔅᑕ Wilkinson ᐊᐅᓪᓚᖅᑎᑦᓯᓚᐅᕐᒥᔪᖅ ᒥᔅᑕ ᓯᒪᐃᓚᑦᒧᑦ ᐊᔾᔨᖏᓐᓂᒃ ᖃᕆᑕᐅᔭᒃᑯᑦ 
ᑎᑎᖅᑲᓂᒃ ᐊᐅᓪᓚᖅᑎᑕᐅᓚᐅᖅᑐᓂᒃ ᒥᓂᔅᑕ ᓚᕕᓂᐊ ᐳᕋᐅᓐᒧᑦ.  ᐃᓗᓕᖏᑦ ᐊᒃᑐᐊᓂᖃᖅᑐᑦ ᖃᕆᑕᐅᔭᒃᑯᑦ 
ᑎᑎᖅᑲᓂ ᒥᔅᑕ ᓯᒪᐃᓚᑦᒧᑦ (ᑖᒃᑯᐊ ᐊᐅᓪᓚᖅᑎᑕᐅᓚᐅᕐᒥᔪᑦ ᒥᔅᑕ ᑕᒑᖅ ᑰᓕᒧᑦ, ᒪᓕᒐᓕᐅᖅᑎ ᑲᖏᕐᖠᓂᐅᑉ 
ᐅᐊᖕᓇᖓᓄᑦ) ᐃᒪᓐᓇ ᑎᑎᕋᕐᓯᒪᓚᐅᖅᑐᑦ: 
 

“ᐅᓪᓛᒃᑯᑦ ᑕᐃᕕᑦ ᐊᒻᒪ ᑕᒑᖅ, ᑐᓴᐅᒪᑎᑦᓯᔪᒪᕗᑦ ᖃᓄᐃᓕᖓᓕᕐᒪᖔᑕ ᐱᔾᔪᑎᐅᔪᑦ ᓴᖅᑭᑕᐅᓚᐅᖅᑐᑦ 
ᑲᑎᒪᖃᑎᒋᔭᐅᑎᓪᓗᒋᑦ (ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕆᓴᖓᑦ) ᐃᖃᓗᖕᓄᐊᕐᓯᒪᓚᐅᑲᒃᑎᓪᓗᑎᑦ.  
ᑕᐃᒪᐃᒻᒪᑦ, ᐊᔾᔨᖏᓐᓂᒃ ᑎᑎᖅᑲᐃᑦ ᐊᐅᓪᓚᖅᑎᑦᓯᓕᖅᐳᖓ ᐱᓂᐊᖅᑕᑎᑦ ᐅᓪᓗᐃᑦ ᐅᓄᖏᑦᑐᑦ ᐊᓂᒍᖅᐸᑕ 
ᐊᒻᒪ ᑭᒡᒍᓯᐅᔪᑦ ᐱᔭᐅᓚᐅᖅᑐᑦ (ᐅᕐᓱᐊᓗᓕᕆᔨᒃᑯᑦ ᐱᓕᕆᕝᕕᖓᓐᓂᑦ). ᐊᑖᓂᑦᑐᑦ ᑎᑎᖅᑲᐃᑦ ᐊᔾᔨᖏᑦ 
ᖃᕆᑕᐅᔭᒃᑯᑦ ᐊᐅᓪᓚᖅᑎᑕᐅᓚᐅᖅᑐᑦ ᒥᓂᔅᑕ ᓚᕕᓂᐊ ᐳᕋᒻᒧᑦ ᒥᓂᔅᑕᒋᔭᐅᖕᒪᑦ ᐅᕐᓱᐊᓗᓕᕆᔨᒃᑯᑦ 
ᐱᓕᕆᕝᕕᖓᓐᓄᑦ.  ᐃᑲᔪᖅᑕᐅᔪᓐᓇᕈᑦᑕ ᐅᖃᐅᔭᐅᒋᐊᕈᓐᓇᕈᑦᑕᓗ ᑕᒪᑐᒧᖓ ᐃᑲᔪᕐᓂᖃᒻᒪᕆᒐᔭᖅᑐᖅ 
ᖁᔭᒋᔭᐅᒻᒪᕆᒡᓗᓂᓗ.” 

 
ᑕᐃᑲᓐᖓᑦ ᓇᓗᓇᐃᕐᓯᔾᔪᑎᓂᒃ ᓴᖅᑭᔮᖅᑎᑦᓯᔾᔪᑎᐅᔪᓂᑦ ᖃᐅᔨᓴᖅᑕᓐᓂᑦ ᓵᓐᓂ, ᐱᓂᕐᓗᒃᑎᖃᓚᐅᖏᑦᑐᖅ ᖁᓛᓂ 
ᖃᕆᑕᐅᔭᒃᑯᑦ ᑎᑎᖅᑲᓂᒃ ᐊᐅᓪᓚᖅᑎᑕᐅᓪᓗᑎᒃ ᒥᔅᑕ ᑰᓕᒧᑦ ᐃᑲᔪᖅᑕᐅᔪᒪᓪᓗᑎᒃ ᐊᒻᒪ ᐅᖃᐅᔾᔭᐅᒋᐊᕈᒪᓪᓗᑎᒃ.  
ᑭᓯᐊᓂᓕ ᑖᓐᓇ ᖃᕆᑕᐅᔭᒃᑯᑦ ᑎᑎᕋᐅᓯᐊᖑᔪᖅ ᐃᓗᓕᖃᓚᐅᕐᒪᑦ ᑐᓴᒐᒃᓴᓂᒃ ᑐᓂᔭᐅᔪᑦ ᒥᔅᑕ ᓯᒪᐃᓚᑦᒧᑦ ᓇᖕᒥᓂᖅ 
ᐱᓕᕆᕝᕕᖁᑎᒥᓄᑦ ᐊᒃᑐᐊᓂᖃᖅᑐᓂᒃ. 
 
ᔫᓂ 12, 2006-ᖑᑎᓪᓗᒍ, ᒥᓂᔅᑕ ᐅᓛᔪᒃ ᐊᑭᓱᒃ ᐊᐅᓪᓚᖅᑎᑦᓯᓚᐅᖅᑐᖅ ᖃᕆᑕᐅᔭᒃᑯᑦ ᑎᑎᖅᑲᓂᒃ ᒥᔅᑕ ᓯᒪᐃᓚᑦᒧᑦ 
ᐅᖃᐅᔾᔨᓪᓗᓂ ᖃᑦᓯᑖᓚᓂᒃ ᑮᓇᐅᔭᓂᒃ ᐊᑭᓕᕐᓯᓯᒪᓕᕐᒪᖔᑕ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕆᓴᖓᑦ ᐃᓚᖓᓐᓄᑦ 
ᐊᑕᐅᓯᕐᒧᑦ ᑲᒻᐸᓂᐅᔪᒧᑦ ᒥᔅᑕ ᓯᒪᐃᓚᐅᑉ ᐊᒃᑐᐊᓂᖃᕐᕕᒋᔭᖓᓄᑦ.  ᒥᔅᑕ ᓯᒪᐃᓚᑦ ᐊᐅᓪᓚᖅᑎᑦᓯᓚᐅᖅᑐᖅ ᒥᔅᑕ 
ᐊᑭᓱᖕᒧᑦ ᖃᕆᑕᐅᔭᒃᑯᑦ ᑎᑎᖅᑲᓂᒃ ᔫᓂ 12, 2006-ᖑᑎᓪᓗᒍ ᖁᔭᓐᓇᒦᕐᖢᒍ. 
 
ᐊᒃᑑᕙ 23, 2006-ᖑᑎᓪᓗᖑ, ᐊᐅᓪᓚᖅᑎᑦᓯᓚᐅᖅᑐᖅ ᒪᕐᕉᖕᓂᒃ ᖃᕆᑕᐅᔭᒃᑯᑦ ᑎᑎᖅᑲᖕᓂᒃ ᒥᔅᑕ ᓯᒪᐃᓚᑦᒧᑦ 
ᑐᓴᖅᑎᓪᖢᓂᐅᒃ ᐃᓚᖏᓐᓂᒃ ᐊᒃᑐᐊᓂᖃᖅᑐᓂᒃ ᒥᔅᑕ ᓯᒪᐃᓚᐅᑉ ᓇᖕᒥᓂᖅ ᐱᓕᕆᕝᕕᖓᓄᑦ ᐊᒃᑐᐊᓂᖃᖅᑐᓂᒃ.  ᒥᔅᑕ 
ᓯᒪᐃᓚᑦ ᑭᐅᓚᐅᖅᑐᖅ ᐊᑐᓂ ᖃᕆᑕᐅᔭᒃᑯᑦ ᑎᑎᖅᑲᑎᒍᑦ ᐱᓚᐅᖅᑕᒥᓂᑦ ᒥᔅᑕ Wilkinson-ᒥᑦ. 
 
ᔫᓂ 27, 2007-ᖑᑎᓪᓗᖑ, ᑯᕆᔅ ᓚᓛᓐ ᖃᕆᑕᐅᔭᒃᑯᑦ ᐊᐅᓪᓚᖅᑎᑦᓯᓚᐅᖅᑐᖅ ᑎᑎᖅᑲᓂᒃ ᒥᔅᑕ ᓯᒪᐃᓚᑦᒧᑦ 
ᐅᖃᐅᑎᓪᓗᓂᒃ ᓄᑖᕈᕆᐊᖅᑕᐅᓂᖏᓐᓂᒃ ᐃᓚᖏᑦ ᑳᓐᑐᕌᖑᔪᑦ ᐊᒃᑐᐊᓂᖃᖅᑐᑦ ᐊᑕᐅᓯᕐᒧᑦ ᑲᒻᐸᓂᒧᑦ ᒥᔅᑕ ᓯᒪᐃᓚᐅᑉ 
ᐊᒃᑐᐊᓂᖃᕐᕕᒋᔭᖓᓄᑦ. 
 
 
ᓇᖕᒥᓂᖅ ᐱᓕᕆᕝᕕᖕᒥᓂᒃ ᑐᓂᓯᓯᒪᑲᐃᓐᓇᕐᓂᕐᒧᑦ ᐸᐸᑦᓯᔨᒧᑦ ᐱᔾᔪᑎᐅᔪᒧᑦ – ᕿᒥᕐᕈᓇᖕᓂᖅ : 
 
ᒥᓂᔅᑕᐃᑦ ᑲᑎᒪᔨᖏᓐᓄᑦ ᐃᓚᒋᔭᐅᔪᑦ ᐱᓕᕆᖃᑕᐅᔭᕆᐊᖃᖏᒻᒪᑕ ᐊᐅᓚᑕᐅᓂᖏᓐᓄᑦ ᓇᖕᒥᓂᖅ ᐱᔅᓇᓯᒋᔭᐅᔪᑦ 
ᑯᐊᐳᕆᓴᐅᔪᒧᑦ ᑲᒪᒋᔭᐅᑎᓪᓗᒋᑦ ᐊᒻᒪ ᐱᓕᕆᐊᖃᕆᐊᖃᖏᑦᑐᑦ ᐱᔅᓇᓯᒥᖕᓂᒃ ᐊᖅᑯᑎᖃᕐᓗᑎᒃ ᑕᐱᕆᔭᖓᓂᒃ ᐅᕝᕙᓗ 
ᓇᖕᒥᓂᖅ ᐃᓄᑑᓗᓂ ᐱᓕᕆᕕᒋᒐᓗᐊᕈᓂᐅᒃ.  ᐃᓚᒋᓪᓗᒍ, ᓈᓴᐅᑎᖓ 14 ᐊᔪᖅᑎᑦᓯᔪᖅ (ᐃᓚᓐᓇᖏᑦ 
ᑭᑭᑕᐅᓯᒪᓪᓗᑎᒃ ᐱᖁᔭᕐᔪᐊᒧᑦ) ᓇᓕᐊᑐᐃᓐᓇᖅ ᓂᕈᐊᖅᑕᐅᓯᒪᔪᖅ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ 
ᒥᓂᔅᑕᐅᖏᒃᑲᓗᐊᕈᓂ - ᐊᒃᑐᐊᓂᖃᕆᐊᖃᖏᒻᒪᑦ ᐱᔅᓇᓯᐅᑉ ᑲᒪᒋᔭᐅᓂᖓᓄᑦ - ᖃᓄᑐᐃᓐᓇᖅ ᐱᓕᕆᔭᐅᖓᓗᐊᖅᐸᑕ 
- ᑖᓐᓇ ᐊᒃᑐᐊᓂᖃᕐᒪᑦ ᑳᓐᑐᕌᖓᓐᓄᑦ ᓄᓇᕗᑦ ᒐᕙᒪᒃᑯᖏᑕ ᐅᕝᕙᓗ ᒐᕙᒪᒃᑯᑦ ᑎᒥᖁᑎᖓᓐᓄᑦ ᑖᒃᑯᐊ 
ᐊᑖᓂᖃᑕᐅᖕᒪᑕ ᓄᓇᕗᑦ ᒐᕙᒪᒃᑯᖏᑕ. 
 
ᑕᐃᒪᐃᒻᒪᑦ, ᒥᓂᔅᑕᐅᖃᑕᐅᓪᓗᓂ, ᒥᔅᑕ ᓯᒪᐃᓚᑦ ᐱᓕᕆᖃᑕᐅᔭᕆᐊᖃᖏᑦᑎᐊᖅᑐᖅ ᐱᔅᓇᓯᖓᓄᑦ ᐱᓕᕆᐊᓂᒃ ᐅᕝᕙᓗ 
ᐊᐅᓚᑕᐅᓂᖓᓄᑦ ᓇᖕᒥᓂᖅ ᐱᓕᕆᕕᒋᔭᖓ.  ᐃᓚᒋᓪᓗᒍ, ᒪᓕᒐᓕᐅᖅᑎᐅᖃᑕᐅᓪᓗᓂ, 



ᐊᒃᑐᐊᓂᖃᕆᐊᖃᖏᑦᑎᐊᒻᒪᕆᒃᑐᖅ ᓇᖕᒥᓂᖅ ᐱᓕᕆᕝᕕᖓᑕ ᑲᒪᖏᔭᐅᓂᖓᓄᑦ ᑳᓐᑐᕌᒃᑕᐅᓯᒪᑎᓪᓗᖏᑦ ᓄᓇᕗᑦ 
ᒐᕙᒪᒃᑯᖏᓐᓄᑦ. 
 
ᐃᓚᒋᑦ ᐱᔅᓇᓯᒥᓄᑦ ᒥᔅᑕ ᓯᒪᐃᓚᐅᑉ ᐊᒃᑐᐊᓂᖃᕐᕕᒋᔭᖏᑦ ᑳᓐᑐᕌᒃᑕᐅᓯᒪᓚᐅᕐᒪᑕ ᓄᓇᕗᑦ ᒐᕙᒪᒃᑯᖏᓐᓄᑦ. 
 
ᑕᐃᒪᐃᒻᒪᑦ, ᑭᓯᐊᓂ ᑭᑭᑕᐅᓯᒪᔾᔪᑎᖃᖅᐸᑦ ᐱᖁᔭᕐᔪᐊᑎᒍᑦ, ᒥᔅᑕ ᓯᒪᐃᓚᑦ ᓴᒃᑯᐃᔭᕆᐊᖃᕐᒪᑦ ᐃᓗᓐᓇᖏᓐᓂᒃ ᓇᖕᒥᓂᖅ 
ᐱᓕᕆᕕᖕᒥᓄᑦ ᐊᒃᑐᓂᐊᓂᐅᔪᓂᑦ.  ᑖᓐᓇ ᑐᑭᖃᖅᑐᖅ ᓂᐅᕐᕈᑎᒋᓗᓂᒋᑦ ᐃᓚᒋᔭᐅᔾᔪᑎᖏᑦ ᐃᓗᓐᓇᖏᓐᓂ ᓇᖕᒥᓂᖅ 
ᐱᓕᕆᕝᕕᖕᒥᓄᑦ ᐊᒃᑐᐊᓂᕆᔭᖏᑦ ᐊᒻᒪ ᐃᓚᐅᖃᑕᐅᖏᑦᓯᐊᕐᓗᓂ ᖃᓄᑐᐃᓐᓇᖅ ᐱᓕᕆᔭᐅᑎᓪᓗᒋᑦ. 
 
ᐱᔾᔪᑎᖓ ᑕᐃᒪᓐᓇ ᒪᓕᒐᖃᖅᑎᑕᐅᑎᓪᓗᒋᑦ ᒪᓕᒐᓕᐅᖅᑎᓄᑦ ᑲᑎᒪᔨᐅᔪᑦ ᐅᕝᕙᓗ ᒥᓂᔅᑕᐃᑦ ᑲᑎᒪᔨᖏᑦ 
ᐱᓕᕆᐊᖃᕆᐊᖃᖏᒻᒪᑦ ᑮᓇᐅᔭᑎᒍᑦ, ᓇᓗᓇᖏᑦᑐᑎᒍᑦ, ᐅᕝᕙᓗ ᐊᒃᑐᐃᓂᖃᑐᐃᓐᓇᕆᖃᕐᓂᖏᓐᓂᒃ ᐃᒻᒥᒧᑦ 
ᐊᒡᕕᐊᕈᑎᐅᔪᓂᒃ ᐱᓕᕆᐊᒃᓴᖏᑦ ᐱᓪᓗᒋᑦ ᐊᒻᒪ ᑲᒪᒋᔭᒃᓴᕆᔭᖏᑦ ᓂᕈᐊᖅᑕᐅᓯᒪᔪᑦ. 
 
ᑭᓯᐊᓂᓕ, ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖓᑦ ᓄᓇᕗᒥ - ᑕᐃᒪᐃᒻᒥᖕᒪᑕ ᐱᖁᔭᐃᑦ ᐊᓯᖏᓐᓂ ᑲᓇᑕᐅᑉ 
ᐊᒡᒍᖅᑐᕐᓯᒪᓂᖏᓐᓂ ᒐᕙᒪᐅᔪᓂ - ᑐᑭᖃᕐᒪᑕ ᑖᓐᓇ ᒥᔅᑕ ᓯᒪᐃᓚᑦ ᓂᐅᕐᕈᑎᖃᖏᑦᑐᓐᓇᕐᓗᓂ ᓇᖕᒥᓂᖅ 
ᐱᓕᕆᕝᕕᖓᓐᓄᑦ ᐊᒃᑐᐊᔪᓂᒃ.  ᐊᑎᓕᐅᕈᓐᓇᖅᑎᑕᐅᓪᓗᓂ “ᓇᖕᒥᓂᖅ ᐱᓕᕆᕝᕕᖕᒥᓂᒃ ᑐᓂᓯᓯᒪᑲᐃᓐᓇᕐᓂᕐᒧᑦ 
ᐸᐸᑦᓯᔨᒧᑦ ᐊᖏᕈᑎᓂᒃ” (ᑖᓐᓇ ᑕᐃᔭᐅᕙᒃᑐᖅ ᐃᒪᓐᓇ “ᓇᖕᒥᓂᖅ ᐱᓕᕆᕝᕕᖕᒥᓂᒃ ᑐᓂᓯᓯᒪᑲᐃᓐᓇᕐᓂᒧᑦ ᐸᐸᑦᓯᔨᒧᑦ 
ᐊᐅᓚᑦᓯᔾᔪᑎᓄᑦ ᐊᖏᕈᑎᐅᔪᑦ”). 
 
ᑭᓲᕙ ᑐᓂᓯᓯᒪᑲᐃᓐᓇᕐᓂᖅ ᐸᐸᑦᓯᔨᒧᑦ?  ᑖᓐᓇ ᐸᐸᑦᓯᑎᑦᓯᔪᖅ ᐊᒃᑐᖅᑕᐅᖃᑦᑕᕐᓂᐊᖏᒻᒪᑦ ᐃᒻᒥᒧᑦ 
ᐊᒡᕕᐊᕈᑎᖃᕐᓂᕐᒧᑦ ᓄᒃᑎᕆᓪᓗᓂ ᐱᖁᑎᒥᓂᒃ ᐸᐸᑦᓯᔨᐅᓂᐊᖅᑐᒧᑦ.  ᑕᐃᒪᓐᓇ, ᑖᓐᓇ ᑐᓂᓯᔪᖅ ᓴᒃᑯᐃᕗᖅ 
ᐱᔪᓐᓇᐅᑎᒥᓂᒃ ᑐᓴᒐᒃᓴᓂᒃ ᐱᓂᕐᒥᒃ ᑖᒃᑯᓄᖓ ᓇᖕᒥᓂᕆᔭᖓᑕ ᒥᒃᓴᓄᖓᔪᒧᑦ. 
 
ᑭᓱᒧᓪᓕ ᐱᔾᔪᑎᖃᕐᖢᓂ ᑐᓂᓯᓯᒪᑲᐃᓐᓇᕐᓂᕐᒧᑦ ᐸᐸᑦᓯᔨᒧᑦ ᓴᖅᑭᑕᐅᓯᒪᕙ?  ᓇᓕᐊᑐᐃᓐᓇᖅ ᒪᓕᒐᓕᐅᖅᑎᓄᑦ 
ᑲᑎᒪᔨᐅᖃᑕᐅᔪᖅ ᓇᖕᒥᓂᖅ ᐱᓕᕆᕝᕕᖕᒥᓂᒃ ᐱᖃᖃᑕᐅᖏᓐᓇᖁᓪᓗᒍ ᑕᐃᒪᓐᓇ ᐱᓕᕆᔪᓐᓇᐃᓐᓇᕐᓂᐊᕐᒪᑦ 
ᓂᕈᐊᖅᑕᐅᓯᒪᓗᓂ ᐱᓕᕆᐊᒃᓴᖏᓐᓂᒃ ᑲᔪᖏᖅᓴᐃᓗᓂ ᑕᖅᑲᒃᑯᓄᖓ ᑕᑎᒋᔭᐅᔪᓐᓇᕐᓂᕆᔭᖓᓂᒃ ᓂᕈᐊᖅᑕᐅᓯᒪᓗᓂ 
ᐱᑦᓯᐊᕐᓂᐊᕐᒪᑦ ᓱᓕᑦᓯᐊᖅᑐᒃᑯᑦ. 
 
ᖃᐅᔨᓴᓚᐅᖅᑎᓪᓗᖓ ᖃᐅᔨᓯᒪᓕᖅᑐᖓ ᐱᓂᕐᓗᑐᓂᒃ ᑐᓴᒐᒃᓴᓂᒃ ᑐᓂᓯᔪᖃᓚᐅᖏᒻᒪᑦ ᐊᑯᕐᖓᓐᓂ ᒥᔅᑕ ᓯᒪᐃᓚᐅᑉ 
ᐊᒻᒪ ᐸᐸᑦᓯᔨᖓᑕ. 
 
ᑭᓯᐊᓂᓕ ᒥᔅᑕ ᓯᒪᐃᓚᑦ ᑐᓂᔭᐅᔭᕆᐊᖃᓚᐅᖅᐹ ᑐᓴᒐᒃᓴᓂᒃ ᑭᓇᑐᐃᓐᓇᕐᒥᑦ ᐱᔾᔪᑎᖃᖅᑐᓂᒃ ᓇᖕᒥᓂᖅ ᐱᔅᓇᓯᖓᓄᑦ 
ᐊᒃᑐᐊᔪᓂᒃ ᒥᓂᔅᑕᐅᖃᑕᐅᑎᓪᓗᒍ ᐊᒻᒪ ᑐᓂᓯᓯᒪᑲᐃᓐᓇᕐᓂᕐᒧᑦ ᐸᐸᑦᓯᔨᒧᑦ ᐊᖏᕈᑎᖃᖅᑎᓪᓗᒋᑦ? 
 
ᒪᑐᐃᕆᐊᕈᑎᖓ ᒥᔅᑕ ᓯᒪᐃᓚᐅᑉ ᑐᓂᓯᓯᒪᑲᐃᓐᓇᕐᓂᕐᒧᑦ ᐸᐸᑦᓯᔨᒧᑦ ᐊᖏᕈᑎᖓ ᐅᖃᕐᓯᒪᔪᖅ 
ᐋᖅᑭᒡᓯᔭᕆᐊᖃᓚᐅᕐᓂᖓᓂᒃ “ᐊᒃᑐᖅᑕᐅᖁᓇᒍ ᐃᒻᒥᒧᑦ ᐊᒡᕕᐊᕈᑎᐅᔪᓂᒃ ᓇᖕᒥᓂᖁᑎᖓᓐᓄᑦ ᐊᒻᒪ ᐊᒃᑐᐃᖁᓇᒍ 
ᓂᕈᐊᖅᑕᐅᓯᒪᓪᓗᓂ ᐱᓕᕆᐊᒃᓴᕆᔭᖏᓐᓄᑦ.” 
 
ᐃᓚᖏᑦ ᑐᓂᓯᓯᒪᑲᐃᓐᓇᕐᓂᕐᒧᑦ ᐸᐸᑦᓯᔨᒧᑦ ᐊᖏᕈᑎᐅᔪᑦ - ᑭᓯᐊᓂᓕ ᑕᐃᒪᐃᖏᑦᑑᒐᓗᐊᖅ ᒥᔅᑕ ᓯᒪᐃᓚᐅᑉ 
ᐊᑎᓕᐅᓚᐅᖅᑕᖓ - ᒪᓕᒐᖃᕐᒪᑕ ᐃᒪᓇ 
 

“ᓂᕈᐊᖅᑕᐅᓯᒪᔪᖅ ᐊᐅᓚᔾᔭᐃᒋᐊᖃᓐᖏᓚᖅ ᑎᒍᓯᒐᓱᐊᕐᓗᓂ, ᐊᒻᒪ ᐱᓕᕆᐊᖃᕆᐊᖃᖅᐳᖅ 
ᐊᑐᕆᐊᖃᖅᑕᖏᓐᓂᒃ ᐱᖃᑦᑕᕐᓂᐊᖏᒻᒪᑦ, ᑐᓴᒐᒃᓴᓂᒃ ᐊᒃᑐᓂᐊᖃᖅᑐᓂᒃ ᓇᖕᒥᓂᖅ ᐱᓕᕆᕝᕕᖁᑎᖓᓐᓄᑦ.” 
 
“ᓂᕈᐊᖅᑕᐅᓯᒪᔪᖅ ᐃᒪᐃᓕᐅᕆᐊᖃᓐᖏᓚᖅ ᖃᐅᔨᒪᖏᓪᓗᓂ ᐊᒻᒪ ᐱᔮᕆᓗᓂ, ᐅᕝᕙᓗ ᐃᒃᓯᓐᓇᐃᓯᒪᓂᒃᑯᑦ, 
ᐱᓇᓱᐊᕆᐊᖃᓐᖏᓚᖅ ᐅᕝᕙᓗ ᑐᓂᔭᐅᔭᕆᐊᖃᓐᖏᓚᖅ ᑐᓴᒐᒃᓴᓂᒃ ᐱᔮᖅᑯᒻᒥᐅᖏᑦᑐᖅ 
ᓴᖅᑭᑕᐅᑐᐃᓐᓇᕆᐊᖃᖅᑐᓂᒃ ᓂᕈᐊᖅᑕᐅᓯᒪᔪᒧᑦ ᒪᓕᒃᓗᒍ ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖓᒍᑦ.” 



 
(ᓱᓕᑦᑎᐊᓂᕐᒧᑦ ᐱᖁᔭᕐᔪᐊᖅ ᐃᒪᐃᑦᑕᕆᐊᖃᖅᑎᑦᓯᕗᖅ ᓱᓕᑦᑎᐊᕐᓂᕐᒧᑦ ᑲᒥᓴᓇᒥᑦ ᐊᖏᕐᓯᓗᓂ ᒪᓕᒐᖏᓐᓂᒃ 
ᐃᓗᓐᓇᖏᑕ ᐸᐸᑦᓯᓂᕐᒧᑦ ᐊᖏᕈᑎᐅᔪᑦ ᐋᖅᑭᒡᑕᐅᓯᒪᔪᑦ ᐱᖁᔭᕐᔪᐊᑦ ᐊᑖᒍᑦ.  ᐊᑐᓕᖁᔭᓕᐅᖅᐳᖓ ᐃᓗᓐᓇᖏᑦ 
ᐸᐸᑦᓯᓂᕐᒧᑦ ᐊᖏᕈᑎᐅᔪᑦ ᐊᖏᖅᑕᐅᖃᑦᑕᖁᓪᓗᒋᑦ ᓱᓕᑦᓯᐊᕐᓂᕐᒧᑦ ᑲᒥᓴᓇᐅᔪᒧᑦ ᐱᖃᓯᐅᑎᓗᒋᑦ ᒪᓕᒐᖏᑦ ᑕᐃᒃᑯᐊ 
ᑕᐃᖅᑲᐅᔭᒃᑲ ᖁᓪᓕᕐᓂ ᑎᑎᖅᑲᓂ.) 
 
ᐃᓱᒪᒋᔭᒃᑯᓪᓕ, ᐱᔾᔪᑎᖓ ᐸᐸᑦᓯᓂᕐᒧᑦ ᒪᓕᒐᖏᑦ ᐱᖁᔭᕐᔪᐊᓂ ᒪᓕᒐᓕᐅᖅᑎᓄᑦ ᑲᑎᒪᔨᐅᖃᑕᐅᔪᖅ ᐅᕝᕙᓗ 
ᒥᓂᔅᑕᐅᖃᑕᐅᔪᖅ ᐊᑎᓕᐅᖅᑐᕕᓂᐅᒃᐊᑦ ᓇᖕᒥᓂᖁᑎᒥᓂᒃ ᑐᓂᓯᓯᒪᑲᐃᓐᓇᕐᓂᕐᒧᑦ ᐸᐸᑦᓯᔨᒧᑦ ᐊᖏᕈᑎᓂᒃ 
ᑐᓂᔭᐅᔭᕆᐊᖃᖏᑦᑐᖅ ᑐᓴᒐᒃᓴᓂᒃ ᓇᑭᑐᐃᓐᓇᖅ ᐱᔾᔪᑎᖃᖅᑐᓂᒃ ᓇᖕᒥᓂᖅ ᐱᓕᕆᕝᕕᖓᓄᑦ, ᑭᓯᐊᓂᓕ 
ᓇᓗᓇᐃᖅᑕᐅᓯᒪᒃᐸᑦ ᐱᖁᔭᕐᔪᐊᑉ ᐃᓗᐊᒍᑦ. 
 
ᑎᑎᖅᑲᑎᒍᑦ ᑭᒡᒍᓯᖓᓂ ᒥᔅᑕ ᑐᑑᑉ ᑲᖐᓱᒡᖢᓂ ᐸᓯᒃᓯᕈᑎᖏᓐᓄᑦ, ᒥᔅᑕ ᓯᒪᐃᓚᑦ ᐅᖃᓚᐅᖅᑐᖅ 
ᑐᒃᓯᕋᓚᐅᕐᓯᒪᖏᓐᓂᖓᓂᒃ ᖃᕆᑕᐅᔭᒃᑯᑦ ᑎᑎᖅᑲᓂᒃ.  ᐅᖃᓚᐅᕐᒥᔪᖅ ᓱᒋᐊᓚᐅᕐᓯᒪᖏᓐᓂᖏᓐᓂᒃ ᖃᕆᑕᐅᔭᒃᑯᑦ 
ᑎᑎᕋᐅᓯᐊᕆᖃᑦᑕᓚᐅᖅᑕᖏᑦ. 
 
ᑭᓯᐊᓂᓕ ᑕᐃᒃᑯᐊ ᓇᓗᓇᐃᕐᓯᔾᔪᑎᓄᑦ ᓴᖅᑭᔮᕈᑎᐅᔪᑦ ᒥᔅᑕ ᓯᒪᐃᓚᑦ ᐱᓕᕆᐊᖃᕐᓂᕕᓂᖓᓂᒃ ᖄᒃᑲᓐᓂᐊᒍᑦ 
ᑐᓂᔭᐅᖃᑦᑕᕐᓂᕐᒥᑦ ᐱᓇᓱᐊᕐᓗᒋᑦ ᐱᓐᖏᑕᖏᓐᓂᒃ ᖃᕆᑕᐅᔭᒃᑯᑦ ᑎᑎᖅᑲᓂᒃ. 
 
 
ᑕᐃᑦᓱᒪᓂ ᑲᑎᒪᖃᑎᒋᒐᒃᑯ ᑕᐃᕕᑦ ᓯᒪᐃᓚᑦ, ᐃᒪᓐᓇ ᐅᕙᓐᓄᑦ ᐅᖃᓚᐅᕐᓯᒪᔪᖅ: 
 
 1. ᓇᖕᒥᓂᖅ ᐱᖁᑎᖏᑦ ᐊᐅᓚᑕᐅᔭᕆᐊᖃᓚᐅᖅᑐᑦ ᐸᐸᑦᓯᔨᖓᓐᓄᑦ, ᒥᔅᑕ ᐊᐃᕗᕆᒧᑦ, ᒥᓂᔅᑕᓄᑦ  

ᑲᑎᒪᔨᐅᖃᑕᐅᑎᓪᓗᒍ ᐱᔾᔪᑎᒋᓪᓗᒍ ᐊᐅᓚᑦᑐᓐᓇᖏᒻᒪᒋᑦ ᑲᒻᐸᓂᐅᔪᑦ ᒥᓂᔅᑕᓄᑦ 
ᑲᑎᒪᔨᐅᖃᑕᐅᑎᓪᓗᒍ. 

 
 2. ᑭᖑᕐᒐᒍᑦ ᒥᓂᔅᑕᓄᑦ ᑲᑎᒪᔨᐅᖃᑕᐅᓕᖅᑎᓪᓗᒍ ᐊᒻᒪ ᑭᖑᕐᖓᒍᑦ ᑐᓂᓯᓯᒪᑲᐃᓐᓇᕐᓂᕐᒧᑦ ᐸᐸᑦᓯᔨᒧᑦ  

ᐊᖏᕈᑎᐅᔪᖅ ᐊᑎᓕᐅᖅᑕᐅᓚᐅᖅᑕᐅᓚᐅᖅᑎᓪᓗᒍ, ᓄᑖᑦ ᐊᖓᔪᖅᑳᑦ ᑎᒃᑯᐊᖅᑕᐅᓚᐅᖅᑐᑦ ᑕᐱᕇᑦ 
ᐱᕙᓪᓕᐊᔪᓕᕆᓂᕐᒧᑦ ᓕᒥᑎᒧᑦ, ᖃᒪᓂᑦᑐᐊᖅ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕆᓴᖓᓐᓄᑦ ᐊᒻᒪ 
ᐃᓚᒌᒃᑯᑦ ᓕᒥᑎᒃᑯᖏᓐᓄᑦ. 

 
 3. ᓄᑖᑦ ᐊᖓᔪᖅᑳᑦ ᑎᒃᑯᐊᖅᑕᐅᓯᒪᓕᕋᓗᐊᖅᑎᓪᓗᒋᑦ, ᒥᔅᑕ Wilkinson ᓱᓕ ᑐᓂᓯᖃᑦᑕᓚᐅᖅᑐᖅ ᒥᔅᑕ  

ᓯᒪᐃᓚᑦᒧᑦ ᑐᓴᒐᒃᓴᓂᒃ “ᑐᓴᐅᒪᑎᑦᑐᒪᓪᓗᒍ”. 
 
 4. ᐅᖃᐅᔾᔨᓚᐅᕐᓯᒪᖏᑦᑐᖅ ᒥᔅᑕ Wilkinson-ᒥᒃ ᒥᔅᑕ Wilkinson ᖃᓄᐃᓕᐅᕆᐊᖃᕐᒪᖔᑦ ᐊᒻᒪ  

ᖃᓄᐃᓕᐅᕆᖃᖏᒻᒪᖔᑦ ᐱᔾᔪᑎᖃᖅᑐᑦ ᒥᔅᑕ ᓯᒪᐃᓚᐅᑉ ᓇᖕᒥᓂᖅ ᐱᓕᕆᕝᕕᖁᑎᖓᓄᑦ. 
 
ᐊᐱᕆᓚᐅᖅᑕᕋ ᒥᔅᑕ ᓯᒪᐃᓚᑦ ᖃᕆᑕᐅᔭᒃᑯᑦ ᑎᑎᖅᑲᐅᓯᐊᓂᒃ ᒥᔅᑕ ᓚᓛᓐ ᐊᐅᓪᓚᖅᑎᓚᐅᕐᓯᒪᔭᖏᓐᓂᒃ ᔮᓐᓄᐊᕆ 4, 
2005-ᖑᑎᓪᓗᒍ ᑕᐃᒃᑯᓄᖓ ᑮᓇᐅᔭᓕᕆᔨᐅᓪᓗᑎᒃ ᐱᓕᕆᕕᖃᖅᑐᓄᑦ ᐱᓕᕆᐊᖃᓚᐅᖅᑐᓄᑦ ᐃᓚᖏᓐᓄᑦ 
ᐱᔅᓇᓯᖁᑎᖓᓐᓂᒃ ᒥᔅᑕ ᓯᒪᐃᓚᐅᑉ ᐊᒃᑐᐊᓂᖃᕐᕕᖓᓄᑦ.  ᑭᓱᒥᒃ ᑎᑎᕋᕐᓯᒪᖕᒪᖔᑕ ᓇᓗᓇᐃᕐᓯᔾᔪᑎᖓᑦ 
ᑕᐃᔭᐅᓚᐅᖅᑐᖅ ᐃᒪᓐᓇ “ᑕᐃᕕᑦ ᓯᒪᐃᓚᑦ ᑐᓂᓯᓯᒪᑲᐃᓐᓇᕐᓂᖓ ᐸᐸᑦᓯᔨᒧᑦ” ᐊᒻᒪ ᖃᕆᑕᐅᔭᒃᑯᑦ ᑎᑎᕋᐃᑦ ᐃᓚᖓ 
ᐃᒪᓐᓇ ᐅᖃᕐᓯᒪᓪᓗᑎᒃ: 
 

“ᐅᖃᖃᑎᒋᓚᐅᖅᑕᕋ ᒥᓂᔅᑕ (ᑕᐃᕕᑦ ᓯᒪᐃᓚᑦ) ᐊᒻᒪ ᐅᖃᐅᔾᔨᓚᐅᖅᑐᖅ ᐅᕙᓐᓂᒃ ᐱᓕᕆᖃᑎᖃᕆᐊᖃᕐᓂᕐᓂᒃ 
ᔨᐅᕆ ᐊᐃᕗᕆᒥᒃ (ᑖᓐᓇ ᐸᐸᑦᓯᔨᐅᔪᖅ ᒥᔅᑕ ᓯᒪᐃᓚᐅᑉ ᑐᓂᓯᓯᒪᑲᐃᓐᓇᕐᓂᕐᒧᑦ ᐸᐸᑦᓯᔨᒧᑦ ᐊᖏᕈᑎᑎᒍᑦ) 
ᐊᐃᕗᕆ ᑰᐳᒃᑯᓐᓂᓐᖔᖅᑐᖅ ᐱᔾᔪᑎᖃᖅᑐᑦ ᐊᒃᑐᐊᔪᓂᒃ ᓇᖕᒥᓂᖅ ᐱᓕᕆᕝᕕᖓᓐᓄᑦ.” 

 
ᒥᔅᑕ ᓯᒪᐃᓚᑦ ᓇᓗᓇᐃᖅᓯᓚᐅᖅᑐᖅ ᑕᐃᒪᓐᓇ ᑎᓕᓯᓂᕋᕐᖢᓂ ᒥᔅᑕ ᓚᓛᓐᒧᑦ. 



 
ᒥᔅᑕ ᓯᒪᐃᓚᑦ ᐅᖃᐅᔾᔨᓚᐅᖅᑐᖅ ᐅᕙᓐᓂᒃ ᖃᕆᑕᐅᔭᒃᑯᑦ ᑎᑎᕋᖅ ᐊᒃᑐᐊᓂᖃᕐᓂᖓᓂᒃ ᑭᓯᐊᓂ The Land Store 
(1991) Ltd. ᓂᐅᕕᕐᕕᖕᒧᑦ ᑕᐃᑦᓱᒪᓂ ᓂᐅᕐᕈᑕᐅᓂᐊᔭᓕᖅᑎᓪᓗᒍ ᑖᓐᓇ.  ᐅᖃᓚᐅᖅᑐᖅ ᔮᓐᓄᐊᕆ 4, 2005-
ᖑᑎᓪᓗᒍ ᖃᕆᑕᐅᔭᒃᑯᑦ ᑎᑎᖅᑲᖅ ᑐᑭᖃᓚᐅᖅᑐᖅ ᑐᓴᖅᑎᑕᐅᖃᑦᑕᕆᐊᖃᖏᓐᓂᖓᓂᒃ ᐊᒃᑐᐊᓂᖃᖅᑐᓂᒃ The Land 
Store (1991) Ltd. ᓂᐅᕕᕐᕕᖕᒧᑦ.  
 
ᑭᓯᐊᓂᓕ ᐅᔾᔨᕈᓱᒃᐳᖓ ᑎᑎᕋᖅᑕᐅᓚᐅᖅᑐᑦ ᔮᓐᓄᐊᕆ 4, 2005-ᖑᑎᓪᓗᒍ ᖃᕆᑕᐅᔭᒃᑯᑦ ᑐᓂᔭᐅᓚᐅᕐᒪᑕ ᒥᔅᑕ 
ᓯᒪᐃᓚᐅᑉ ᑐᓂᓯᒪᑲᐃᓐᓇᖅᑕᖓᓄᑦ ᐸᐸᑦᓯᔨᒧᑦ ᐊᒻᒪ ᑭᖑᓪᓕᖅᐹᒥ ᑎᑎᖃᖅᑕᐅᓯᒪᔪᑦ ᖃᕆᑕᐅᔭᒃᑯᑦ ᐃᒪᓐᓇ 
ᐅᖃᕐᓯᒪᓚᐅᖅᑐᑦ “ᐱᔾᔪᑎᒋᓪᓗᒋᑦ ᓇᖕᒥᓂᖅ ᐱᓕᕆᕝᕕᖕᒥᓄᑦ ᐊᒃᑐᓂᐅᔪᑦ.” ᑭᓯᐊᓂᓕ ᑕᐃᓯᓯᒪᔪᖃᓚᐅᖏᑦᑐᖅ The 
Land Store (1991) Ltd. ᓂᐅᕕᕐᕕᖕᒥᒃ. 
 
ᑕᐃᒪᐃᒃᑲᓗᐊᖅᑎᓪᓗᒍ, ᒥᔅᑕ ᓯᒪᐃᓚᑦ ᐅᕙᓐᓄᑦ ᐅᖃᓚᐅᖅᑐᖅ ᒥᔅᑕ Wilkinson ᑐᓂᓰᓐᓇᖃᑦᑕᓚᐅᕐᒪᑦ ᖃᕆᑕᐅᔭᒃᑯᑦ 
ᑎᑎᖅᑲᓂᒃ ᓯᒪᐃᓚᑦᒧᑦ ᐱᔾᔪᑎᖃᖅᑐᓂᒃ The Land Store (1991) Ltd. ᓂᐅᕕᕐᕕᖕᒥᒃ, ᑎᑭᓪᓗᒍ ᔪᓚᐃ 2005.  ᒥᔅᑕ 
ᓯᒪᐃᓚᑦ ᐅᖃᓚᐅᖅᑐᖅ ᐅᖃᐅᔾᔨᓚᐅᕐᓯᒪᖏᓐᓂᕋᕐᖢᓂ ᑐᓂᔭᐅᔪᒪᖏᓪᓗᓂ ᑐᓴᒐᒃᓴᓂᒃ ᐊᒃᑐᐊᓂᖃᖅᑐᓂᒃ The Land 
Store (1991) Ltd. ᓂᐅᕕᕐᕕᖕᒥᒃ. 
 
ᑎᓯᐱᕆ 22, 2005-ᖑᑎᓪᓗᒍ, ᒥᔅᑕ ᓯᒪᐃᓚᑦ ᐊᔾᔨᖏᓐᓂᒃ ᖃᕆᑕᐅᔭᒃᑯᑦ ᑎᑎᖅᑲᓂᒃ ᐱᑎᑕᐅᓚᐅᖅᑐᖅ ᑕᐃᑦᓱᒪᓂ 
ᓱᓕᑦᓯᐊᕐᓂᕐᒧᑦ ᑲᒥᓴᓇ ᓄᓇᕗᒥ ᐊᐅᓪᓚᖅᑎᓚᐅᖅᑕᖏᓐᓂᒃ ᒥᔅᑕ ᐊᐃᕗᕆᒧᑦ, ᐸᐸᑦᓯᔨᐅᔪᖅ ᒥᔅᑕ ᓯᒪᐃᓚᐅᑉ ᓇᖕᒥᓂᖅ 
ᐱᓕᕆᕝᕕᖏᓐᓄᑦ. ᑕᐃᑲᓂ ᖃᕆᑕᐅᔭᒃᑯᑦ ᑎᑎᖅᑲᓂᒃ, ᓱᓕᑦᓯᐊᓂᕐᒧᑦ ᑲᒥᓴᓇᐅᔪᖅ ᐱᔪᒪᓚᐅᖅᑐᖅ ᐊᔾᔨᖏᓐᓂᒃ 
ᑐᓴᒐᒃᓴᓕᒫᓂ ᒥᔅᑕ  ᐊᐃᕗᕆᐅᑉ ᑐᓂᓚᐅᖅᑕᖏᓐᓂᒃ ᒥᔅᑕ ᓯᒪᐃᓚᑦᒧᑦ. 
 
ᐊᐱᕆᒐᒃᑯᑦ ᒥᔅᑕ ᓯᒪᐃᓚᑦ ᖃᓄᐃᒻᒪᑦ ᒥᔅᑕ ᐊᐃᕗᕆ ᑐᓂᓯᒪᐅᕐᒪᖔᑦ ᐊᔾᔨᖏᓐᓂᒃ ᓱᓕᑦᓯᐊᓂᕐᒧᑦ ᑲᒥᓴᓇᒧᑦ 
ᑐᓴᐸᒃᓴᖃᖅᑐᓂᒃ ᐃᓗᓐᓇᖏᓐᓂᒃ ᑐᓂᔭᐅᓚᐅᖅᑐᓂᒃ ᒥᔅᑕ ᓯᒪᐃᓚᑦᒧᑦ.  ᒥᔅᑕ ᓯᒪᐃᓚᑦ ᐅᖃᐅᔾᔨᓚᐅᖅᑐᖅ ᐅᕙᓐᓂᒃ 
ᖃᐅᔨᒪᓚᐅᖏᓐᓂᕋᕐᖢᓂ. 
 
ᑲᑎᒪᖃᑎᒋᒐᒃᑯ ᒥᔅᑕ ᓯᒪᐃᓚᑦ, ᓯᕗᓪᓕᕐᒥ ᓇᓗᓇᓚᐅᖏᑦᑐᖅ ᓇᓗᓚᐅᕐᓂᖓᓂᒃ ᖃᓄᖅ ᑐᑭᖃᓪᓚᕆᖕᒪᖔᑦ ᓇᖕᒥᓂᖅ 
ᐱᓕᕆᕝᕕᖓᑕ ᑲᒪᒋᔭᐅᓂᖓ ᑐᓂᓯᒪᑲᐃᓐᓇᕐᓂᕐᒧᑦ ᐸᐸᑦᓯᔨᒧᑦ ᖃᓄᖅ ᑐᑭᖃᓪᓚᕆᖏᖕᒪᖔᑦ. 
 
ᑭᖑᕐᖓᒍᑦ ᐊᐱᕐᓱᓕᕐᒪᒐᒃᑯ, ᒥᔅᑕ ᓯᒪᐃᓚᑦ ᐅᕙᓐᓄᑦ ᐅᖃᓚᐅᖅᑐᖅ ᐃᒪᓐᓇ: 
 
 1. ᐋᖅᑭᒡᓯᑎᓪᓗᒍ ᓇᖕᒥᓂᖅ ᐱᓕᕆᕝᕕᖓ ᑐᓂᓯᒪᑲᐃᓐᓇᕐᓂᕐᒧᑦ ᐸᐸᑦᓯᔨᒧᑦ, ᐅᖃᐅᔾᔭᐅᓚᐅᕐᓂᖓᓂᒃ  

ᑐᓴᒐᒃᓴᓂᒃ ᐱᑎᑕᐅᖃᑦᑕᕐᓂᐊᖏᓐᓂᖓᓂᒃ ᓇᖕᒥᓂᖅ ᐱᓕᕆᕝᕕᖏᑕ ᒥᒃᓵᓄᖓᔪᓂᒃ. 
 
 2. ᖃᕆᑕᐅᔭᒃᑯᑦ ᑎᑎᕋᐅᓯᐊᑦ ᐱᖃᑦᑕᓚᐅᖅᑕᖏᑦ ᒥᔅᑕ Wilkinson-ᒥᒃ ᐊᒻᒪᐊ ᓯᖏᓐᓂᑦ ᑐᓴᒐᒃᓴᓂᒃ  

ᐱᔾᔪᑎᖃᓚᐅᖅᑐᖅ ᓇᖕᒥᓂᖅ ᐱᓕᕆᕝᕕᖁᑎᖓᓄᓐᖓᔪᓂᒃ. 
 

3. ᖃᐅᔨᒪᓚᐅᕐᓂᖓᓂᒡᓗ ᑐᓂᔭᐅᔭᕆᐊᖃᖏᓐᓂᖓᓂᒃ ᑐᓴᒐᒃᓴᓂᒃ ᓇᑭᑐᐃᓐᓇᖅ. 
 
 
 4. ᑯᕆᔅ ᓚᓛᓐ ᖃᐅᔨᒪᓚᐅᖅᑐᖅ ᑕᐃᕕᑦ ᓯᒪᐃᓚᑦ ᑐᓴᐅᒪᑎᑕᐅᔭᕆᐊᖃᓚᐅᓐᖏᓐᓂᖓᓂᒃ   
  ᖃᓄᐃᑦᑐᑐᐃᓐᓇᕐᓂᒃ ᐱᓯᓂᓯᖓᑕ ᒥᒃᓵᓅᖓᔪᓂᒃ. 
 
 5. ᖃᐅᔨᒪᓚᐅᓐᖏᑦᑐᖅ ᒥᔅᑐ ᕕᐅᓪᓴᓐ ᖃᐅᔨᒪᓚᐅᕐᒪᖔᖓ ᒥᔅᑐ ᓯᒪᐃᓚᑦ ᐱᓯᓂᓯᖓᑕ ᒥᒃᓵᓅᖓᔪᓂᒃ 
   ᑐᓴᐅᒪᔾᔪᑎᓂᒃ ᐱᖃᑦᑕᕆᐊᖃᓐᖏᒻᒪᖔᖓᓂᒃ. 
 
 6. ᖃᐅᔨᒪᓐᖏᑦᑐᖅ ᓱᖕᒪᑦ ᒥᔅᑐ ᕕᐅᓪᓴᓐ ᐅᖃᐅᔾᔭᐅᓚᐅᓐᖏᒻᒪᖔᖓ ᑕᐃᒪᐃᑦᑐᓂᒃ ᑐᓴᐅᒪᔾᔪᑎᓂᒃ  
  ᐱᑎᑕᐅᖃᑦᑕᕈᒪᓐᖏᒻᒪᖔᖓᓂᒃ. 



 
 7. ᐱᓯᓂᓯᖓᑕ ᒥᒃᓵᓅᖓᔪᓂᒃ ᑐᓴᐅᒪᔾᔪᑎᓂᒃ ᑐᓂᔭᐅᔭᕌᖓᒥ ᐱᑐᐃᓐᓇᖃᑦᑕᓚᐅᖅᓯᒪᔭᖏᑦ.  ᐃᒪᓐᓇ 
  ᐅᖃᐅᑎᓚᐅᖅᑖᖓ, "ᖃᕆᓴᐅᔭᒃᑯᑦ ᑎᑎᖅᑲᑦ ᐅᕙᓐᓄᐊᖅᑕᐅᕙᓪᓕᐊᖏᓐᓇᓚᐅᖅᑐᑦ." 
 
 8. ᖃᓄᐃᓕᒋᐊᓚᐅᖅᓯᒪᓐᖏᑦᑐᖅ, ᐊᒻᒪᓗ ᖃᐅᔨᒪᓐᖏᖢᓂ ᓱᖕᒪᑦ     
  ᖃᓄᐃᓕᒋᐊᖃᑦᑕᓚᐅᖅᓯᒪᓐᖏᒻᒪᖔᖓᓂᒃ, ᑕᒪᒃᑯᐊ ᖃᕆᓴᐅᔭᒃᑯᑦ ᑎᑎᖅᑲᑦ    
  ᖃᐃᑕᐅᖃᑦᑕᕈᓐᓃᕐᓂᐊᕐᒪᑕ. 
 
 
ᐱᔭᕐᓂᖅᑐᓪᓚᕆᐊᓘᓇᔭᓚᐅᖅᑐᖅ ᒥᔅᑐ ᓯᒪᐃᓚᑦ ᑭᒃᑯᓕᒫᓂᒃ ᐅᖃᐅᔾᔨᓚᐅᕈᓂ ᐱᓯᓂᓯᖓᑕ ᒥᒃᓵᓅᖓᔪᓂᒃ 
ᖃᓄᐃᑦᑐᑐᐃᓐᓇᕐᓂᒃ ᑐᓴᐅᒪᔾᔪᑎᓂᒃ ᐱᑎᑕᐅᖃᑦᑕᕈᒪᓐᖏᓪᓗᓂ.  ᐊᓯᐊᒍᖔᖅ ᐃᓱᒪᒋᓗᒍ, ᖃᕆᓴᐅᔭᒃᑯᑦ ᐱᓯᓂᓯᖓᑕ 
ᒥᒃᓵᓅᖓᔪᓂᒃ ᑎᑎᖅᑲᖅᑖᖅᑎᑕᐅᔭᕌᖓᒥ, ᑐᓐᓂᖅᑯᑎᒋᖃᑦᑕᕈᓐᓇᓚᐅᖅᑕᖏᑦ ᐃᓗᐃᑦᑑᑦᑎᐊᕐᓂᕐᒧᑦ ᑲᒥᓴᓇᒧᑦ, ᐊᒻᒪᓗ 
ᑲᒥᓴᓇ ᐅᖃᐅᑎᓗᓂᐅᒃ ᐱᓯᓂᓯᖓᑕ ᒥᒃᓵᓅᖓᔪᓂᒃ ᑐᓴᐅᒪᔾᔪᑎᓂᒃ ᐱᑎᑕᐅᖃᑦᑕᕈᒪᔪᓐᓃᕐᓗᓂ ᑕᐃᔅᓱᒪᓐᖓᑦ 
ᑎᑎᖅᑲᖅᑖᕐᕕᒋᓚᐅᖅᑕᖓᓂᑦ. 
 
ᖃᕆᓴᐅᔭᒃᑯᑦ ᑎᑎᕋᖅᑕᐅᖃᑦᑕᖅᑐᕕᓂᖏᑦᑕ ᐃᓚᖏᑦ ᕿᒥᕐᕈᓇᒃᖢᒋᑦ, ᓇᓗᓇᕈᓐᓃᓚᐅᖅᑐᖅ 
ᐅᖃᖃᑎᖃᖃᑦᑕᓚᐅᕐᓂᖓᓂᒃ ᐱᓯᓂᓯᖓᑕ ᒥᒃᓵᓅᖓᔪᓂᒃ ᐅᖄᓚᐅᑎᒃᑯᑦ.  ᑕᐃᒪᐃᓕᐅᕆᐊᖃᖃᑦᑕᓚᐅᓐᖏᑦᑑᒐᓗᐊᖅ. 
 
ᓱᓕᓂᕋᐅᑎᓂᒃ ᐱᓯᒪᓐᖏᑦᑐᖓ ᑭᒃᑯᑐᐃᓐᓇᕐᓂᒃ ᑐᓂᓯᖃᑦᑕᕈᓐᓇᕐᓂᕐᒥᒃ ᐊᔪᓐᖏᓐᓂᖅᑖᖅᑎᑕᐅᓯᒪᔪᒥᒃ, ᐸᐸᑦᑎᔨᐅᑉ 
ᐊᓯᖏᓐᓂᑦ, ᐱᓯᓂᓯᖓᓄᑦ ᒥᒃᓵᓅᖓᔪᓂᒃ ᐊᐅᓪᓚᖅᑎᑦᑎᖃᑦᑕᕈᓐᓴᕐᓂᕐᒥᒃ ᒥᔅᑐ ᓯᒪᐃᓚᑦᒧᑦ.  ᒥᔅᑐ ᓯᒪᐃᓚᑦ 
ᖃᐅᔨᒪᓚᐅᓐᖏᒻᒥᔪᖅ ᐱᔪᓐᓇᕐᓂᖅᑖᖅᑎᑕᐅᓯᒪᔪᖅᑕᖃᕐᒪᖔᖓᓂᒃ. 
 
ᑕᐃᓚᐅᕐᒥᔭᕋ ᓯᕗᓪᓕᖅᐹᖅ ᓄᓇᕗᒻᒧᑦ ᐃᓗᐃᑦᑑᑦᑎᐊᕐᓂᕐᒧᑦ ᑲᒥᓴᓇ, ᕌᐳᑦ ᔅᑖᓐᐱᐅᕆ, ᕿᒥᕐᕈᓇᓚᐅᖅᑐᖅ ᒥᔅᑐ 
ᓯᒪᐃᓚᐅᑉ ᒥᒃᓵᓅᖓᔪᓂᒃ.  ᐅᓂᒃᑳᓕᐊᒥᓂ, ᒥᔅᑐ ᓯᒪᐃᓚᑦ ᐃᒪᓐᓇ ᐅᖃᓚᐅᖅᑐᖅ (ᐅᖃᐅᓯᖃᖅᖢᓂ ᒥᔅᑐ ᓯᒪᐃᓚᑦᒥᒃ): 
 

“ᒥᓂᔅᑕᐃᑦ ᑲᑎᒪᔨᖏᓐᓄᑦ ᑎᒃᑯᐊᖅᑕᐅᒐᒥ, ᓇᖕᒥᓂᖁᑎᓕᒫᓂ ᐸᐸᑕᐅᔪᒃᓴᓐᖑᖅᑎᓚᐅᖅᓯᒪᔭᖏᑦ ᒪᓕᒃᖢᒍ 
ᐱᖁᔭᕐᔪᐊᖅᑎᒍᑦ ᑎᑎᕋᖅᓯᒪᔪᖅ, ᐊᒻᒪᓗ ᒥᓂᔅᑕᐅᓂᖕᒥᓂᒃ ᑕᒪᒃᑯᐊᓕᒫᖅ ᐱᓯᓂᓯᖏᓐᓄᑦ ᑐᕌᖓᔪᑦ 
ᐃᖕᒥᓄᐊᖃᑦᑕᖁᓐᖏᖢᓂᒋᑦ." 

 
ᒥᔅᑐ ᓯᒪᐃᓚᑦ ᐅᕙᓐᓄᑦ ᐅᖃᓚᐅᖅᓯᒪᔪᖅ ᒥᔅᑐ ᔅᑖᓐᐱᐅᕆᒥᒃ ᐅᖃᐅᔾᔨᔭᕆᐊᖃᖅᖢᓂ ᑕᒪᑐᒥᖓ 
ᕿᕐᓂᖅᓯᓕᖅᓯᒪᔭᓐᓅᖓᔪᓂᒃ.  ᒥᔅᑐ ᓯᒪᐃᓚᑦ ᑕᒪᑐᒥᖓ ᐋᖅᑭᒃᓯᔪᓐᓇᓚᐅᖅᓯᒪᓐᖏᑦᑐᖅ ᑲᑉᐸᓂᖏᓐᓅᖓᔪᓂᒃ 
ᑐᓴᐅᒪᔾᔪᑎᑖᖃᑦᑕᓚᐅᕋᒥ ᒥᔅᑐ ᕕᐅᓪᑭᓐᓴᓐᒥᑦ ᐊᒻᒪᓗ ᐊᓯᖏᓐᓂᑦ. 
 
ᒐᕙᒪᒃᑯᑦ ᐊᐅᓚᓂᖏᓐᓄᑦ ᓵᑕᒃᓴᐅᓂᖏᓐᓄᓪᓗ ᑲᑎᒪᔨᕋᓛᑦ ᐃᓄᓕᒫᖅᑎᑦᑎᔾᔪᑎᖃᖃᑦᑕᓚᐅᖅᓯᒪᔪᑦ 2007-ᒥ 
ᑕᒻᒪᖅᓯᒪᔪᖅᓯᐅᖅᑎᑉᔪᐊᑉ ᐅᓂᒃᑳᓕᐊᕆᓚᐅᖅᑕᖏᓐᓂᒃ ᒪᓕᒐᓕᐅᕐᕕᖕᒧᑦ, ᐱᔾᔪᑎᓕᖕᓂᒃ ᓄᓇᕗᒻᒥ ᐱᓯᓂᓯᓄᑦ 
ᐊᑐᖅᑐᐊᕐᕖᑦ ᑕᒻᒪᖅᓯᒪᔪᖅᓯᐅᖅᑕᐅᓚᐅᕐᓂᖏᓐᓂᒃ.  ᓄᕕᐱᕆ 29, 2007-ᖑᑎᓪᓗᒍ, ᑕᐃᕕᑦ ᓯᒪᐃᓚᑦ ᑲᑎᒪᔨᕋᓛᑦ 
ᓵᖓᓐᓃᓚᐅᖅᓯᒪᔪᖅ. 
 
ᑮᑦ ᐲᑐᓴᓐ, ᐃᖃᓗᒃᑑᑦᑎᐊᕐᒧᑦ ᒪᓕᒐᓕᐅᖅᑎ ᐊᒻᒪᓗ ᑲᑎᒪᔨᕋᓛᓄᑦ ᐃᒃᓯᕙᐅᑕᐅᖃᑕᐅᔪᖅ ᐆᒥᖓ 
ᐊᐱᖅᑯᑎᖃᓚᐅᖅᓯᒪᔪᖅ: 
 

“ᖃᓄᖅ ᐋᖅᑭᒃᑕᐅᓯᒪᖃᑦᑕᖅᐸ?  ᓇᖕᒥᓂᖁᑎᒋᔭᑎᑦ ᐱᔾᔪᑎᒋᓪᓗᒋᑦ ᖃᓄᖅ ᐃᓚᐅᓐᖏᓐᓂᖃᖃᑦᑕᖅᐱᑦ?" 
 
ᒥᔅᑐ ᓯᒪᐃᓚᐅᑉ ᑭᐅᓚᐅᖅᑕᖓᑕ ᐃᓚᖓ ᐃᒪᐃᓕᖓᓚᐅᖅᑐᖅ: 
 

“ᒥᓂᔅᑕᓐᖓᕋᕕᑦ, ᒥᓂᔅᑕ ᓇᓗᓇᐃᖅᓯᔭᕆᐊᓕᒃ ᐊᒻᒪᓗ ᐸᐸᑦᑎᔨᒋᓂᐊᖅᑕᖓ ᑭᓇᐅᖕᒪᖔᖓ 
ᓇᓗᓇᐃᕐᓗᓂᐅᒃ....” 



 
“ᑕᑯᖃᑦᑕᓐᖏᑦᑐᖓ ᖃᓄᐃᑦᑐᑐᐃᓐᓇᕐᓂᒃ ᑎᑎᖅᑲᓂᒃ ᑕᒪᒃᑯᓄᖓᓕᕆᔪᓂᒃ, ᐊᓯᖏᓐᓂᒡᓘᓐᓃᑦ 
ᑮᓇᐅᔭᖁᑎᓐᓅᖓᔪᓂᒃ.  ᐸᐸᑦᑎᔨᓐᓅᖅᑕᐅᖃᑦᑕᖅᑐᑦ.” 

 
ᐊᐱᖅᓱᖅᑕᐅᒃᑲᓐᓂᓕᕋᒥ, ᒥᔅᑐ ᐲᑐᓴᓐ ᓯᒪᐃᓚᖕᒥᒃ ᐊᐱᕆᓚᐅᖅᓯᒪᔪᖅ ᐃᒪᐃᓕᖓᔪᒥᒃ: 
 

“ᒥᓂᔅᑕᐅᓪᓗᑎᑦ..., ᓇᐅᒃᑯᑐᐃᓐᓇᖅ ᖃᐅᔨᔪᓐᓇᕋᔭᓐᖏᓚᑏᑦ ᖃᓄᐃᓕᐅᓕᕋᓗᐊᕐᒪᖔᖏᑦ 
ᑮᓇᐅᔭᓕᐅᖅᑎᓯᒪᔭᖏᑦ.  ᑕᐃᒪᓐᓇ ᐊᐅᓚᐅᓯᖃᖅᐹᑦ ᓇᖕᒥᓂᖅ ᐱᖁᑎᑎᑦ ᐸᐸᑕᐅᓂᖏᑦ?” 

 
ᓯᒪᐃᓚᑦ ᐃᒪᓐᓇ ᑭᐅᓚᐅᖅᑐᖅ: 
 

“ᐃᒪᓐᓇ ᐅᖃᕈᓐᓇᑐᐃᓐᓇᖅᑐᖓ ᐊᒻᒪᓗ ᐊᑐᖅᓯᒪᔭᒃᑲ ᐅᖃᐅᓯᕆᓗᒋᑦ, ᐸᐸᑦᑎᔨᒐ ᐅᖃᖃᑎᒋᓚᐅᖅᓯᒪᓐᖏᑕᕋ 
ᒪᓕᒍᒪᒐᒃᑭᑦ ᒪᓕᒐᐃᑦ ᑕᒪᒃᑯᓄᖓ ᑐᕌᖓᔪᑦ.  ᐅᖃᖃᑎᒋᓚᐅᖅᓯᒪᓐᖏᑕᕋ ᐸᐸᑦᑎᔨᒐ ᑕᐃᒪᓐᖓᓂᑦ 
ᒥᓂᔅᑕᓐᖑᓚᐅᖅᓯᒪᒐᒪ.” 

 
ᓯᒪᐃᓚᐅᑉ ᑭᐅᔾᔪᑖ ᒥᔅᑐ ᐲᑐᓴᓐᒧᑦ ᑭᐅᓪᓚᕆᖕᓂᐅᓚᐅᓐᖏᑦᑐᖅ.  ᓯᒪᐃᓚᒃ ᐅᖃᓪᓗᐊᓚᐅᖅᓯᒪᒐᓗᐊᕐᒪᑦ, 
ᐅᖃᖃᑎᒋᓚᐅᖅᓯᒪᓐᖏᓐᓇᒥᐅᒃ ᐸᐸᑦᑎᔨᓂ, ᑭᓯᐊᓂ ᑐᓴᐅᒪᔾᔪᑎᑖᖅᑎᑕᐅᖃᑦᑕᖅᑐᖅ ᒥᔅᑐ ᕕᐅᓪᑭᓐᓴᓐᒥᑦ ᐊᒻᒪᓗ 
ᐊᓯᖏᓐᓂᑦ ᐱᓯᓂᓯᖓᓄᑦ ᑐᕌᖓᔪᓂᒃ. 
 
 
ᓇᖕᒥᓂᖁᑎᒋᔭᒥᓂᒃ ᑐᓐᓂᖅᑯᑎᖃᕐᓂᖅ ᐊᓯᒧᑦ - ᐃᓱᓕᔾᔪᑖ: 
 
ᓯᒪᐃᓚᑦ ᖃᐅᔨᒪᓐᖏᑦᑑᓇᓱᒋᓐᖏᑕᕋ ᓇᖕᒥᓂᖁᑎᖏᑦ ᐊᓯᒧᑦ ᐸᐸᑕᐅᔾᔪᓯᕆᖃᑦᑕᖅᑕᖏᑦ, ᑕᐃᒫᒃ ᐅᕙᑦᑎᓐᓂᒃ 
ᐅᒃᐱᕈᓱᓕᖅᑎᑦᑎᓇᓱᖕᒪᑦ. 
 
ᒥᔅᑐ ᐋᕗᕆ, ᐸᐸᑦᑎᔨᒋᔭᐅᔪᖅ, ᐸᐸᑦᑎᔨᐅᓂᕐᒧᑦ ᐊᖏᕈᑎᓂᒃ ᓯᖁᒥᑦᑎᓚᐅᖅᓯᒪᓐᖏᑦᑐᖅ.  ᑐᑭᓯᖕᒥᔪᖓ ᓯᒪᐃᓚᑦ 
ᐅᖃᖃᑎᖃᓚᐅᖅᓯᒪᓐᖏᓐᓂᖓᓂᒃ ᑐᑭᓯᓇᓱᖕᓂᖃᖃᑦᑕᓚᐅᖅᓯᒪᓐᖏᓐᓂᖓᓂᒡᓗ ᐸᐸᑦᑎᔨᒥᓂᒃ ᖃᖓᑐᐃᓐᓇᖅ. 
 
ᑭᓯᐊᓂᓕ ᑕᐃᒪᐃᒃᑲᓗᐊᖅᑎᓪᓗᒍ, ᓯᒪᐃᓚᑦ ᓯᖁᒥᑦᑎᓚᐅᖅᑐᖅ ᐸᐸᑦᑎᔨᖃᕐᓂᕐᒧᑦ ᒪᓕᒐᖏᓐᓂᒃ ᐃᓗᐃᑦᑑᑦᑎᐊᕐᓂᕐᒧᑦ 
ᐱᖁᔭᕐᔪᐊᑉ ᐃᓗᐊᓃᑦᑐᓂᒃ, ᐊᓯᖏᓐᓂᒃ ᐃᓄᖕᓂᒃ ᐅᖃᖃᑎᖃᖃᑦᑕᓚᐅᕐᒪᑦ ᐱᓯᓂᓯᖓᑕ ᒥᒃᓵᓅᖓᔪᓂᒃ. 
 
ᓯᒪᐃᓚᑦ ᐅᕙᓐᓄᑦ ᐅᖃᓚᐅᖅᑐᖅ ᖃᐅᔨᔭᐅᓂᐊᕋᓱᒋᓚᐅᓐᖏᓐᓂᕐᒥᓂᒃ ᖃᕆᓴᐅᔭᒃᑯᑦ ᑎᑎᖅᑲᖅᑖᖃᑦᑕᓚᐅᕐᓂᕐᒥᓂᒃ 
ᑕᖅᑳᓐᖓᑦ ᐊᒻᒪᓗ ᒥᔅᑐ ᕕᐅᓪᑭᓐᓴᒥᑦ.  ᓯᒪᐃᓚᑦ ᐊᖑᔭᐅᓚᐅᖅᑐᖅ ᐱᓯᓂᓯᖓᑕ ᒥᒃᓵᓅᖓᔪᓂᒃ 
ᑐᓴᐅᒪᔾᔪᑎᑖᖃᑦᑕᓚᐅᕐᓂᖓᓂᒃ ᐱᔭᕆᐊᖃᓐᖏᑕᒥᓐᓂᒃ.  
 
 
ᐊᐅᓚᑕᐅᔾᔪᑎᖏᓐᓄᑦ ᑐᕌᖓᔪᑦ: 
 
ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ 10 ᐃᒪᓐᓇ ᐅᖃᖅᓯᒪᔪᖅ: 
 

“ᒪᓕᒐᓕᐅᖅᑎ ᑎᑎᕋᕐᕕᖕᒥᓂᒃ ᐊᑐᕆᐊᖃᓐᖏᓚᖅ ᓴᖑᑎᑦᑎᓇᓱᖕᓂᐊᕐᓗᓂ ᐃᓱᒪᓕᐅᕈᑕᐅᔪᒥᒃ 
ᐃᓱᒪᓕᐅᕈᑕᐅᓂᐊᖅᑐᒥᒡᓘᓐᓃᑦ ᐊᓯᒧᑦ, ᐊᑐᕐᓂᕐᓗᖕᓂᐊᓐᖏᒻᒪᑦ ᐊᓯᖓᓄᑦ ᑐᕌᖓᔪᓂᒃ 
ᐃᓚᒋᔭᐅᕝᕕᖃᕐᕕᒋᔭᖓᓐᓂᒃ ᐱᕚᓪᓕᐅᑕᐅᓂᕐᓗᖕᓂᐊᓐᖏᒻᒪᓪᓗ." 

 
ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ 12 ᐃᒪᓐᓇ ᐅᖃᖅᓯᒪᔪᖅ: 
 



“ᑖᓐᓇ ᐱᖁᔭᕐᔪᐊᖅ ᓄᖅᑲᖓᑎᑦᑎᔾᔪᑕᐅᓐᖏᓚᖅ ᖃᓄᐃᓕᐅᕐᓂᕆᔭᐅᔪᓂᒃ ᒪᓕᒐᓕᐅᖅᑎᓄᑦ 
ᑭᒡᒐᖅᑐᐃᑎᓪᓗᒋᑦ ᓂᕈᐊᖅᑎᒥᖕᓂᒃ ᒪᓕᒡᓗᒋᑦ ᒪᓕᒐᓕᐅᕐᕕᖕᓂ ᐊᐅᓚᑦᑎᔾᔪᑏᑦ ᑐᓐᖓᕕᖏᓐᓂᒃ.” 

 
 
ᐊᐅᓚᑕᐅᔾᔪᑎᖏᓐᓄᑦ ᑐᕌᖓᔪᑦ – ᓱᓕᔪᑦ ᑭᓱᑐᐃᓐᓇᕐᓄᑦ ᑐᕌᖓᔪᑦ: 
 
ᓯᒪᐃᓚᑦ ᒥᓂᔅᑕᐃᑦ ᑲᑎᒪᔨᖏᓐᓄᑦ ᐃᓚᒋᔭᐅᑎᓪᓗᒍ, ᐅᖃᓚᐅᖅᓯᒪᔪᖅ ᐃᑲᔪᓚᐅᕐᓂᕋᖅᖢᓂ ᑲᑎᒪᖃᑎᒌᒍᓐᓇᕐᓂᐊᕐᒪᑕ 
ᒐᕙᒪᒃᑯᑦ ᐊᖓᔪᖅᑲᐅᑎᖏᑦ (ᐃᓚᓕᐅᖢᒋᑦ ᒥᓂᔅᑕᐃᑦ ᑲᑎᒪᔨᖏᓐᓃᖃᑕᐅᔪᑦ) ᐊᒻᒪᓗ 
ᑲᑉᐸᓂᖁᑎᖃᕐᕕᒋᔭᖏᓐᓂᓐᖔᖅᑐᑦ ᑭᒡᒐᖅᑐᖅᑎᖏᑦ.  ᑕᒪᓐᓇ ᐊᑲᐅᓐᖏᓕᐅᕈᑎᖃᕐᓂᐊᕋᓱᒋᓚᐅᖅᓯᒪᓐᖏᑕᖓ 
ᐋᖅᑭᒃᓱᐃᑐᐃᓐᓇᓚᐅᖅᓯᒪᒐᒥ ᑲᑎᒪᓂᕆᔭᐅᔪᒪᔪᓂᒃ. 
 
ᒪᓕᒐᓕᐅᖅᑎᒧᑦ ᐅᕝᕙᓘᓐᓃᑦ ᒥᓂᔅᑕᐃᑦ ᑲᑎᒪᔨᖏᓐᓃᖃᑕᐅᔪᑦ ᑲᑎᒪᖃᑎᖃᕈᒪᑎᓪᓗᒋᑦ ᐋᖅᑭᒃᓱᐃᔨᐅᓗᓂ 
ᖃᓄᐃᓐᖏᑦᑐᖅ, ᑲᑎᒪᖃᑎᒌᒍᓐᓇᕐᓂᐊᕐᒪᑕ ᓂᕈᐊᖅᑎᖏᑦ ᐊᒻᒪᓗ ᒐᕙᒪᒃᑯᑦ ᐊᖓᔪᖅᑲᐅᑎᖏᑦ (ᐃᓚᓕᐅᖢᒋᑦ 
ᒥᓂᔅᑕᐃᑦ ᑲᑎᒪᔨᖏᓐᓃᖃᑕᐅᔪᑦ.  ᑭᓯᐊᓂᑦᑕᐅᖅ ᑕᐃᒪᐃᒃᑲᓗᐊᖅᑎᓪᓗᒍ ᐃᓚᖏᑦ ᑖᒃᑯᑎᒎᖅᑎᑕᐅᓯᒪᔪᓐᓇᓐᖏᑦᑐᑦ. 
 
ᑖᒃᑯᑎᒎᖅᑎᑕᐅᔪᓐᓇᓐᖏᖃᓯᐅᑎᔭᖅ ᑲᑎᒪᖃᑎᒌᖕᓂᐊᖅᑎᓪᓗᒋᑦ ᒪᓕᒐᓕᐅᖅᑎᒧᑦ ᐅᕝᕙᓘᓐᓃᑦ ᒥᓂᔅᑕᐃᑦ 
ᑲᑎᒪᔨᖏᓐᓃᖃᑕᐅᔪᒧᑦ ᓇᖕᒥᓂᖃᕐᕕᒋᔭᖏᑦ ᐱᔾᔪᑕᐅᑎᓪᓗᒋᑦ,  ᒪᓕᒐᓕᐅᖅᑎᒧᑦ ᐅᕝᕙᓘᓐᓃᑦ ᒥᓂᔅᑕᐃᑦ 
ᑲᑎᒪᔨᖏᓐᓄᑦ ᓇᖕᒥᓂᖃᕐᕕᒋᔭᖏᑦ "ᐃᒻᒥᒧᑦ ᑐᕌᖓᓂᕐᒧᑦ" ᐃᓕᓯᒪᓂᖓ ᓇᓗᓇᕈᓐᓃᑲᐅᑎᒋᕗᖅ. 
 
ᑕᒪᓐᓇ ᐊᑐᓐᖏᑎᑦᑎᔪᓐᓇᕐᓂᖅ ᓴᖅᑭᔮᖅᐳᖅ ᐱᔾᔪᑎᖃᖅᖢᓂ ᖃᓄᑐᐃᓐᓇᖅ ᐊᒃᑐᐃᓂᖃᓪᓚᒃᑐᖃᓐᖏᑎᓪᓗᒍ 
ᒪᓕᒐᓕᐅᖅᑎᒧᑦ ᒥᓂᔅᑕᐃᓪᓘᓐᓃᑦ ᑲᑎᒪᔨᖏᓐᓄᑦ, ᐃᓱᒪᔪᖅᑕᖃᓲᖅ ᐃᒻᒥᒧᑦ ᐊᒡᕕᐊᕈᑎᖃᓕᕐᒪᖔᖓ ᐊᒻᒪᓗ ᐃᒻᒥᒧᑦ 
ᐱᕚᓪᓕᐅᑎᒃᓴᖃᕐᒪᖔᖓᓂ.  ᑕᐃᒪ ᓂᕈᐊᖅᑕᐅᓯᒪᔪᑦ ᒪᓕᒐᓕᐅᖅᑏᑦ ᐃᖅᑲᓇᐃᔮᒥᓂᒃ ᐱᓕᕆᐊᖃᖃᑦᑕᕆᐊᓖᑦ 
ᑕᖅᑲᒃᑯᓄᖓ ᓇᓗᖅᑯᑎᔭᐅᓕᕐᓂᐊᓐᖏᒻᒪᑕ, ᓱᓕᑦᑎᐊᖅᑐᒥᒡᓗ ᐊᑐᕐᓗᑎᒃ ᒪᓕᒐᓕᐅᖅᑏᑦ. 
 
ᐊᐃᕐᕆᓕ 26, 2004-ᖑᑎᓪᓗᒍ, ᑯᕆᔅ ᓚᓛᓐ, ᓯᒪᐃᓚᐅᑉ ᐃᑲᔪᖅᑎᖓ (ᓯᒪᐃᓚᑦ ᒥᓂᔅᑕᐅᑎᓪᓗᒍ 
ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔾᔪᑎᓕᕆᔨᒃᑯᓐᓄᓪᓗ ᐊᒻᒪᓗ ᒥᓂᔅᑕᐅᓪᓗᓂ ᐆᒻᒪᖅᑯᑎᓕᕆᓂᕐᒧᑦ) ᖃᕆᓴᐅᔭᒃᑯᑦ 
ᑎᑎᖅᑲᓂᒃ ᐊᐅᓪᓚᖅᑎᑦᑎᓚᐅᖅᓯᒪᔪᖅ ᕚᕕᒃ ᕕᐅᓪᑭᓐᓴᒧᑦ.  ᑕᐃᒫᒃ ᐅᐊᑦᑎᐊᒃᑲᓐᓂᖅ ᐅᖃᖅᑲᐅᒐᒪ, ᒥᔅᑐ ᕕᐅᓪᑭᓐᓴᓐ 
ᐱᕈᖅᓴᐃᔨᒃᑯᓐᓄᑦ ᐊᖓᔪᖅᑳᖑᓚᐅᖅᓯᒪᔪᖅ, ᐊᒻᒪᓗ ᑖᒃᑯᐊ ᐱᕈᖅᓴᐃᔩᑦ ᐊᐅᓚᑦᓯᔨᐅᓪᓗᑎᒃ ᐊᑕᐅᓯᐅᓐᖏᑦᑐᓂᒃ 
ᐱᓯᓂᓯᓂᒃ ᓯᒪᐃᓚᐅᑉ ᓇᖕᒥᓂᖃᕐᕕᒋᖃᑕᐅᔭᖏᓐᓂᒃ, ᐊᒻᒪᓗ ᑎᑎᕋᖅᑎ-ᑮᓇᐅᔭᓕᕆᔨᐅᓪᓗᓂ ᐃᓚᖏᓐᓂ 
ᐱᓯᓂᓯᖃᕐᕕᒋᔭᖏᓐᓂᒃ ᓯᒪᐃᓚᐅᑉ. 
 
ᖃᕆᓴᐅᔭᒃᑯᑦ ᑎᑎᕋᖅᑕᐅᓚᐅᖅᑑᑉ ᐃᓚᖓ ᐃᒪᐃᓕᖓᓚᐅᖅᑐᖅ: 
 

“ᕚᕖᖓᐃ,... ᒥᓂᔅᑕ ᐅᖃᖃᑎᒋᓚᐅᖅᑕᕋ (ᑕᐃᕕᑦ ᓯᒪᐃᓚᓕᕆᔪᖅ) ᐅᓪᓗᒥ ᖃᓄᐃᓕᐅᖃᑕᐅᓂᐊᕐᒪᖔᑦᑕ 
ᐊᒻᒪᓗ ᓂᕆᖃᑎᒋᔭᐅᓂᐊᕐᓃᑦ.  ᑕᒪᒃᑮᒃ ᒥᓂᔅᑕ ᐊᒻᒪᓗ ᐅᕙᖓ ᐃᓱᒫᓘᑎᖃᖅᑐᒍᒃ ᖃᓄᖅ ᑕᒪᓐᓇ 
ᐋᖅᑭᒃᓱᖅᑕᐅᓂᐊᕐᒪᖔᖓ ᐃᒻᒥᒧᑦ ᐊᒡᕕᐊᕈᑎᖃᕐᓂᖅᑕᖃᑐᐃᓐᓇᕆᐊᖃᕐᒪᑦ.  ᒥᓂᔅᑕ ᐅᖃᓚᐅᖅᑐᖅ ᐃᒻᒪᖄ 
ᐅᖃᖃᑎᒋᒍᕕᐅᑉ ᑲᖏᖅᖠᓂᕐᒥᐅᑦ ᒪᓕᒐᓕᐅᖅᑎᖏᒃ ᑕᒪᑐᒨᓇ ᐃᑲᔪᖅᑕᐅᔪᓐᓇᕐᒪᖔᖅᐱᑦ. ᐃᓱᒫᓘᑎᒋᔭᕗᑦ 
ᑐᑭᓯᔭᒃᓴᕆᕙᐃᑦ..."  

 
ᓯᒪᐃᓚᑦ ᐅᕙᓐᓄᑦ ᐅᖃᓚᐅᖅᓯᒪᔪᖅ ᐃᓱᒫᓘᑎᖃᕐᓂᕋᖅᖢᓂ ᐊᒻᒪᓗ ᒥᔅᑐ ᓚᓈᓐ ᐃᓱᒫᓗᖕᓂᕋᖅᖢᓂᐅᒃ 
ᐋᖅᑭᒃᓱᐃᕙᓪᓕᐊᓇᓱᒃᑎᓪᓗᒋᑦ ᑲᑎᒪᓂᐅᓂᐊᖅᑐᒥᒃ.  ᒥᔅᑐ ᓯᒪᐃᓚᑦ ᐅᖃᓚᐅᕐᒥᔪᖅ ᒥᔅᑐ ᓚᓛᓐ ᐃᓱᒫᓘᑎᖃᕐᓂᕐᒥᒃ 
ᓯᕗᓪᓕᐅᓪᓗᓂ ᐅᖃᓚᐅᕐᓂᖓᓂᒃ, ᐊᒻᒪᓗ ᓯᒪᐃᓚᑦ ᑖᔅᓱᒥᖓ ᐊᖏᖃᑎᖃᖅᖢᓂ. 
 
ᓯᒪᐃᓚᑦ ᐊᐱᕆᒐᒃᑯ ᑭᓱᒥᒃ ᐃᓱᒫᓘᑎᖃᓚᐅᕐᒪᖔᖓ, ᑭᐅᓚᐅᖅᓯᒪᔪᖅ ᒪᕐᕉᖕᓄᑦ ᑲᑉᐸᓂᒋᔭᐅᔪᓄᑦ 
ᐃᓚᒋᔭᐅᔾᔪᑎᖃᕐᓂᕋᖅᖢᓂ.  ᐅᖃᓚᐅᖅᑐᖅ ᑕᐃᒪᐃᑎᓪᓗᒍ ᐃᒻᒥᒧᑦ ᐊᒡᕕᐊᕈᑎᖃᕐᓂᐊᕋᓱᒋᓪᓗᓂ ᐋᖅᑭᒃᓱᐃᒍᓂ 
ᑲᑎᒪᓂᐅᓂᐊᖅᑐᒥᒃ. 
 



ᓯᒪᐃᓚᐅᑉ ᐃᓱᒫᓘᑖ ᐱᔾᔪᑎᖃᑦᑎᐊᓚᐅᖅᑐᖅ ᐊᒻᒪᓗ ᐊᐃᕐᕆᓕ 26, 2004-ᒥ ᖃᕆᓴᐅᔭᒃᑯᑦ ᑎᑎᕋᖅᑕᐅᓚᐅᖅᑐᑦ 
ᓇᓗᓇᐃᔭᐃᑦᑎᐊᖅᓯᒪᓚᐅᖅᖢᑎᒃ ᑕᐃᒪᐃᑦᑐᖅᑕᖃᖅᑎᓪᓗᒍ ᖃᓄᐃᑦᑐᓂᒃ ᐊᑐᕆᐊᖃᕐᒪᖔᖓ. 
 
ᒪᒥᐊᓇᖅᑑᒐᓗᐊᖅ ᑕᒪᒃᑮᒃ ᓯᒪᐃᓚᑦ ᐊᒻᒪᓗ ᒥᔅᑐ ᓚᓛᓐ ᐅᖃᖅᓯᒪᔪᓂᒃ ᒪᓖᓐᓇᓚᐅᓐᖏᒻᒪᑎᒃ ᐊᐃᕐᕆᓕ 26, 2004-ᒥ 
ᖃᕆᓴᐅᔭᒃᑯᑦ ᑎᑎᕋᖅᑕᐅᓯᒪᓚᐅᖅᑑᒐᓗᐊᓂᒃ. 
 
 
ᓯᒪᐃᓚᖕᒧᑦ ᑐᕌᖓᓪᓚᕆᒃᑐᑦ – ᖃᕆᓴᐅᔭᒃᑯᑦ ᑎᑎᖅᑲᑦ: 
 
ᓯᑎᐱᕿ 2005-ᖑᑎᓪᓗᒍ, ᒥᔅᑐ ᓚᓛᓐ ᐋᖅᑭᒃᓱᐃᓚᐅᖅᓯᒪᔪᖅ ᐱᓯᓂᓯᖃᖅᑏᑦ ᑭᒡᒐᖅᑐᐃᔨᖏᑦ, ᓯᒪᐃᓚᐅᑉ 
ᐃᓚᒋᔭᐅᔾᔪᑎᖃᕐᕕᒋᔭᖏᑦ ᐊᒻᒪᓗ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᑦᑕ ᑲᑎᒪᓂᕆᓂᐊᖅᑕᖓᓐᓂᒃ.  ᐅᓂᒃᑳᒪ 
ᐃᓗᐊᓃᑦᑐᖅ "ᐊᓯᒥᒃ ᐸᐸᑦᑎᔨᖃᕐᓂᖅ - ᓱᓕᔪᑦ - ᖃᕆᓴᐅᔭᒃᑯᑦ ᑎᑎᕋᖅᑕᑦ, "ᐅᖃᐅᓯᕆᒌᓚᐅᖅᖢᒋᓪᓗ ᓯᑎᐱᕆ 16, 
2005-ᒥ ᖃᕆᓴᐅᔭᒃᑯᑦ ᑎᑎᕋᖅᑕᕕᓃᑦ ᒥᔅᑐ ᓚᓛᓐ ᐱᓚᐅᑕᖏᑦ ᐊᒻᒪᓗ ᓯᒪᐃᓚᒻᒧᑦ ᐊᐅᓪᓚᖅᑎᑕᕕᓂᖏᑦ. 
 
ᑕᐃᒫᑐᐃᓐᓇᖅ, ᐅᖃᐅᓯᕆᒌᓚᐅᕐᒥᔭᒃᑲ ᖃᕆᓴᐅᔭᒃᑯᑦ ᑎᑎᕋᖅᑕᐅᓚᐅᖅᑐᑦ ᒥᔅᑐ ᕕᐅᑭᓐᓴᐅᑉ ᐊᐅᓪᓚᖅᑎᓚᐅᖅᑕᖏᑦ 
ᑕᐃᕕᑦ ᓯᒪᐃᓚᒻᒧᑦ ᓄᕕᐱᕆ 15, 2005-ᒥ. 
 
ᑖᕝᕙᓂᔅᓴᐃᓐᓇᖅ ᐅᓪᓗᕐᒥ, ᓯᒪᐃᓚᑦ ᑭᐅᓚᐅᖅᑐᖅ ᒥᔅᑐ ᕕᐅᓪᓴᓐᒧᑦ ᐃᒫᒃ: 
 

“ᑯᕆᔅ ᑎᓕᓂᐊᖅᐸᕋ ᐋᖅᑭᒃᓱᐃᖁᓗᒍ.... ᑕᒪᑦᑕ ᐊᖏᖅᓯᒪᔪᒍᑦ ᓂᕆᖃᑎᒌᖕᓂᐊᕐᓂᕐᒧᑦ... ᓇᒡᒐᔾᔭᒥ... 
ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓ ᑲᑎᒪᖃᑎᒋᒍᑦᑎᒍᑦ ᐊᑲᐅᓂᖅᓴᐅᓂᐊᖅᑰᖅᑐᖅ, ᐋᖅᑭᒃᓱᕆᐊᓖᑦ ᑖᔅᓱᒥᖓ 
ᑐᓐᖓᕕᖃᕐᓗᑎᒃ ᐋᖅᒃᑭᓱᕐᓂᐊᓕᖅᐸᕗᑦ.  ᐃᕝᕕᑦ ᐊᒻᒪᓗ ᑕᐃᕕᑦ (ᐅᓗᔪᒃ, ᐊᖓᔪᖅᑳᕆᔭᐅᔪᖅ ᐃᓚᒌᒃᑐᒃᑯᓐᓄᑦ 
- ᓇᖕᒥᓂᖃᕐᕕᒋᖃᑕᐅᔮ ᓯᒪᐃᓚᐅᑉ ᑕᐃᔅᓱᒪᓂᐅᑎᓪᓗᒍ) ᐃᓱᒪᓕᐅᑦᑎᐊᖅᑰᓚᐅᖅᑐᖅ...." 

 
ᓄᕕᐱᕆ 15, 2005-ᒥ ᖃᕆᓴᐅᔭᒃᑯᑦ ᑎᑎᕋᖃᑦᑕᐅᑎᓂᖏᑦᑎᒍᑦ ᓇᓗᓇᕈᓐᓃᓚᐅᖅᑐᖅ ᓯᒪᐃᓚᑦ 
ᐋᖅᑭᒃᓱᐃᑐᐃᓐᓇᓚᐅᓐᖏᒻᒪᑦ ᑲᑎᒪᓂᕐᓂᒃ (ᑕᐃᒪᐃᓕᐅᑐᐃᓐᓇᕐᓂᕋᓚᐅᕐᒪᑦ ᐅᕙᓐᓄᑦ).  ᓯᒪᐃᓚᑦ ᑲᑎᒪᓂᐅᓂᐊᖅᑐᒧᑦ 
ᐅᐸᖃᑕᐅᓂᐊᕐᕙᓗᓚᐅᖅᑐᖅ. 
 
ᐅᐊᑦᑎᐊᒃᑲᓐᓂᖅ ᑯᕆᔅ ᓚᓛᓐᒥᑦ ᖃᕆᓴᐅᔭᒃᑯᑦ ᑎᑎᕋᓚᐅᖅᑕᖏᓐᓂᒃ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᑦᑕ 
ᐃᑲᔪᖅᑎᖓᓐᓄᑦ ᑕᐃᓯᖅᑲᐅᔪᖓ ᓄᕕᐱᕆ 15, 2005-ᒥ (ᐊᔾᔨᖏᓐᓂᒃ ᐊᐅᓪᓚᖅᑎᑦᑎᓯᒪᓪᓗᓂ ᓯᒪᐃᓚᑦᒧᑦ) 
ᐃᒪᐃᓕᖓᔪᓂᒃ, ᑭᒡᒐᖅᑐᖅᖢᒋᑦ ᓇᖕᒥᓂᖃᖃᑕᐅᕝᕕᖏᑦ ᓯᒪᐃᓚᑦᒧᑦ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᒥᒃ 
ᑲᑎᒪᖃᑎᖃᕐᓂᐅᓂᐊᖅᑐᒥᒃ ᐋᖅᑭᒃᓱᐃᕌᓂᒃᓯᒪᓂᕋᖅᖢᓂ.   
 
ᒥᓂᔅᑕᐃᑦ ᑲᑎᒪᔨᖏᑦ ᐱᔭᒃᓴᖅᑖᖅᑎᑕᐅᓯᒪᕗᑦ ᐅᓂᒃᑲᐅᓯᖃᕆᐊᖃᖅᖢᑎᒡᓗ ᐃᑲᔪᖅᑎᖏᑦᑕ 
ᖃᓄᐃᓕᐅᕐᓂᕆᖃᑦᑕᖅᑕᖏᓐᓂᒃ. 
 
ᓄᕕᐱᕆ 17, 2005-ᒥ, ᒥᔅᑐ ᕕᐅᓪᑭᓐᓴᓐ ᖃᕆᓴᐅᔭᒃᑯᑦ ᑎᑎᕋᓚᐅᖅᑐᖅ ᒥᔅᑐ ᓚᓛᓐᒧᑦ ᐊᒻᒪᓗ ᓯᒪᐃᓚᒻᒧᑦ, ᐃᓚᖓᓂᒃ 
ᐃᒪᐃᓕᖓᓪᓗᓂ: 
 

ᑯᕆᔅᖓᐃ... ᓂᕆᐅᒃᐳᒍᑦ ᒥᓂᔅᑕᓂᒃ ᑲᑎᒪᖃᑎᖃᕐᓂᐊᕐᓂᑦᑎᓐᓂᒃ, ᑕᐃᕕᓪᓗ ᐊᒻᒪᓗ ᐃᕝᕕᑦ ᐃᓚᐅᓗᓯ 
ᐱᓇᓱᐊᕈᓯᐅᓂᐊᖅᑐᒥᒃ.  ᖁᔭᓐᓇᒦᕕᒡᔪᐊᕌᓗᒃ ᑕᒪᑐᒥᖓ ᐋᖅᑭᒃᓱᐃᔪᓐᓇᓚᐅᕋᕕᑦ ᐊᒻᒪᓗ ᖁᔭᓕᓂᕗᑦ 
ᐅᖃᐅᓯᕆᓂᐊᕆᕙᐃᑦ ᑕᐃᕕᒻᒧᑦ." 

 
ᑕᐃᓯᖅᑲᐅᒐᒪ ᐅᐊᑦᑎᐊᖅ, ᕕᕗᐊᕆ 16, 2006-ᒥ, ᒥᔅᑐ ᕕᐅᓪᑭᓐᓴᓐ ᖃᕆᓴᐅᔭᒃᑯᑦ ᑎᑎᕋᓚᐅᖅᑐᖅ ᓯᒪᐃᓚᒻᒧᑦ ᐊᒻᒪᓗ 
ᒥᔅᑐ ᓚᓛᓐᒧᑦ, ᐅᖃᖅᖢᓂ ᑲᑎᒪᖃᑎᖃᕐᓂᐊᕐᓂᕐᒥᓂᒃ ᒥᔅᑐ ᐅᓗᔪᕐᒥᒃ ᐊᒻᒪᓗ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᖏᑦᑕ 
ᐃᖅᑲᓇᐃᔭᖅᑎᖏᓐᓂᒃ ᐋᖅᑭᒃᓱᐃᓂᕋᖅᖢᓂ.  ᓇᓕᐊᑐᐃᓐᓇᖅ ᓯᒪᐃᓚᒃ ᐅᕝᕙᓘᓐᓃᑦ ᒥᔅᑐ ᓚᓛᓐᒥᒃ 
ᐋᖅᑭᒃᓱᐃᖁᔨᓚᐅᖅᑐᖅ ᑲᑎᒪᖃᑎᖃᕐᓂᐊᕐᓂᕐᒥᒃ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐᓂᒃ ᐃᖃᓗᖕᓃᓐᓂᖏᓐᓂ. 



 
 
ᐊᐅᓚᑕᐅᔾᔪᑎᖏᓐᓄᑦ ᑐᕌᖓᔪᑦ –– ᓯᒪᐃᓚᐅᑉ ᓄᖅᑲᖅᑎᑕᐅᓂᖓ ᒥᓂᔅᑕᐃᑦ ᑲᑎᒪᔨᖏᓐᓂᑦ: 
 
ᓯᕗᓕᖅᑎ ᐸᓪ ᐅᑲᓕᖅ ᖃᐅᔨᓕᓚᐅᖅᑐᖅ ᐱᖓᓱᓂᒃ ᖃᕆᓴᐅᔭᒃᑯᑦ ᑎᑎᕋᐅᓯᕆᔭᐅᖃᑦᑕᓚᐅᖅᓯᒪᔪᕕᓂᕐᓂᒃ ᑎᓯᐱᕆ 
2007-ᒥ, ᑲᑎᒪᔨᕋᓛᑦ ᖃᕆᓴᐅᔭᒃᑯᑦ ᑎᑎᕋᖅᑕᐅᖃᑦᑕᖅᑐᕕᓂᕐᓂᒃ ᐱᓚᐅᓐᖏᑎᓪᓗᒋᑦ, ᓱᓕᔪᕐᓇᐅᑏᑦ A ᐊᒻᒪᓗ B-
ᒦᑦᑐᑦ ᑲᑎᓯᒪᓪᓗᑎᒃ ᑕᒪᕐᒥᒃ. 
 
ᐱᓗᐊᕐᓗᒋᑦ ᐅᑯᐊᖑᕗᑦ ᐱᖓᓱᑦ ᖃᕆᓴᐅᔭᒃᑯᑦ ᑎᑎᕋᖅᑕᐅᖃᑦᑕᖅᑐᕕᓃᑦ: 
 

1. ᓯᑎᐱᕆ 2005-ᒥ ᑎᑎᕋᖅᑕᐅᖃᑦᑕᖅᑐᕕᓃᑦ ᓯᒪᐃᓚᐅᑉ ᓇᖕᒥᓂᖃᖃᑕᐅᕝᕕᖏᑦᑕ ᑭᒡᒐᖅᑐᐃᔨᖏᑦᑕ 
 ᑲᑎᖃᑎᖃᕐᓂᐊᕐᓂᖏᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐᓂᒃ. 
 
2. ᓄᕕᐱᕆ 2005-ᒥ ᑲᑎᒪᓂᐅᓂᐊᖅᑐᓂᒃ ᓯᒪᐃᓚᐅᑉ ᓇᖕᒥᓂᖃᖃᑕᐅᕝᕕᖏᓐᓂ ᐊᒻᒪᓗ 
 ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᑦ ᐊᒻᒪᓗ ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ ᒥᓂᔅᑕᖓᑦᑕ 
 ᐋᖅᑭᒃᓱᖅᑕᐅᓂᖓ. 
 
3. ᕕᕗᐊᕆ 2006-ᒥ ᑎᑎᕋᖃᑦᑕᐅᑎᓂᖅ ᑲᑎᒪᖃᑎᒌᖕᓂᐊᕐᓗᑎᒃ ᓯᒪᐃᓚᐅᑉ ᓇᖕᒥᓂᖃᖃᑕᐅᕝᕕᖏᑦ 
 ᐊᒻᒪᓗ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᑦ. 

 
ᓯᕗᓕᖅᑎ ᖃᐅᔨᑐᐊᕋᒥ ᑕᒪᒃᑯᓂᖓ ᖃᕆᓴᐅᔭᒃᑯᑦ ᑎᑎᕋᖅᑕᐅᖃᑦᑕᓚᐅᖅᓯᒪᔪᓂᒃ, ᓯᒪᐃᓚᖕᒥᒃ ᓄᖅᑲᖁᔨᓕᓚᐅᖅᓯᒪᔪᖅ 
ᒥᓂᔅᑕᐃᑦ ᑲᑎᒪᔨᖏᓐᓂᑦ. 
 
ᓯᒪᐃᓚᑦ, ᑕᐃᔅᓱᒪᓂᐅᑎᓪᓗᒍ ᑮᓇᐅᔭᓕᕆᓂᕐᒧᑦ ᒥᓂᔅᑕᕆᔭᐅᓚᐅᖅᓯᒪᔪᖅ, ᐋᑐᕚᒧᑦ ᑮᓇᐅᔭᓕᕆᔨᑦ ᒥᓂᔅᑕᖏᑦᑕ 
ᑲᑎᒪᓂᕆᓂᐊᖅᑕᖓᓄᓐᖓᐅᓚᐅᖅᓯᒪᔪᖅ ᓯᕗᓕᖅᑎᒧᑦ ᓄᖅᑲᖁᔨᐅᓕᕐᓂᕐᒥᓂᒃ ᖃᐅᔨᒃᑲᖅᑕᐅᒐᒥ. 
 
ᓯᒪᐃᓚᑦ ᐅᖄᓚᓕᓚᐅᖅᓯᒪᔪᖅ ᐃᓗᐃᑦᑑᑦᑎᐊᕐᓂᕐᒧᑦ ᑲᒥᓴᓇᒋᔭᐅᔪᒧᑦ, ᓯᒪᐃᓚᒡᓗ ᐅᕙᓐᓄᑦ ᐅᖃᓚᐅᖅᓯᒪᓪᓗᓂ 
ᐃᓗᐃᑦᑑᑦᑎᐊᕐᓂᕐᒧᑦ ᑲᒥᓴᓇ ᐊᖏᖃᑎᖃᕐᓂᕋᖅᖢᓂᐅᒃ ᓯᕗᓕᖅᑎᒥᒃ, ᑖᓐᓇ ᓯᒪᐃᓚᑦ 
ᐋᖅᑭᒃᓱᐃᖃᑕᐅᔭᕆᐊᖃᓚᐅᓐᖏᒃᑲᓗᐊᕐᒪᑦ ᑲᑎᒪᓂᐅᓂᐊᖅᑐᓂᒃ ᐃᓚᒋᔭᐅᕝᕕᖃᕐᓂᓂ ᐱᔾᔪᑎᒋᓪᓗᒍ. 
 
ᓯᒪᐃᓚᑦ ᐅᕙᓐᓄᑦ ᐅᖃᓚᐅᖅᓯᒪᔪᖅ ᑕᒻᒪᓚᐅᓐᖏᓐᓇᓱᒋᓪᓗᓂ ᑲᑎᒪᓂᐅᓂᐊᖅᑐᓂᒃ ᐋᖅᑭᒃᓱᐃᖃᑕᐅᓂᕐᒥᒍᑦ.  
ᐃᓗᐃᑦᑑᑦᑎᐊᕐᓂᕐᒧᑦ ᑲᒥᓴᓇ ᓯᕗᓕᖅᑎᒥᒃ ᐊᖏᖃᑎᖃᓚᐅᕐᓂᖓ ᐱᔾᔪᑎᒋᓪᓗᒍ, ᓯᒪᐃᓚᑦ ᒥᓂᔅᑕᐃᑦ ᑲᑎᒪᔨᖏᓐᓂᑦ 
ᓄᖅᑲᓚᐅᖅᓯᒪᔪᖅ ᑎᓯᐱᕆ 11, 2007-ᒥ. 
 
ᓯᒪᐃᓚᑦ ᐋᑐᕚᒥ ᑮᓇᐅᔭᓕᕆᔨᑦ ᒥᓂᔅᑕᖓᑕ ᑲᑎᒪᓂᖓᓐᓄᑦ ᐅᐸᒍᑎᓐᖐᓐᓇᓕᓚᐅᖅᓯᒪᔪᖅ. 
 
ᓯᕗᓕᖅᑎ ᐅᕙᓐᓄᑦ ᐅᖃᓚᐅᖅᓯᒪᔪᖅ ᓄᖅᑲᖁᔪᒪᓪᓗᓂᐅᒃ ᓯᒪᐃᓚᑦ ᐃᒻᒥᒧᑦ ᑐᕌᖓᔪᓂᒃ ᐊᒡᕕᐊᕈᑎᖃᖁᔨᓐᖏᓐᓇᒥ 
ᒥᓂᔅᑕᐃᑦ ᐱᓕᕆᐊᒃᓴᖏᓐᓄᑦ. 
 
ᓯᕗᓕᖅᑎ ᐅᖃᓚᐅᖅᓯᒪᔪᖅ ᐊᔪᕐᓇᓐᖏᓐᓂᕋᖅᖢᓂᐅᒃ ᑕᒪᓐᓇ ᒪᓕᒐᓕᐅᖅᑎᒧᑦ - ᒥᓂᔅᑕᒧᓪᓘᓐᓃᑦ - ᐋᖅᑭᒃᓱᐃᓂᕐᒥᒃ 
ᑲᑎᒪᓂᕐᒥᒃ.  ᑕᐃᒪᐃᒃᑲᓗᐊᖅᑎᓪᓗᒍ, ᐃᕐᖐᓐᓇᖅ ᒪᓕᒐᓕᐅᖅᑎᒧᑦ ᑐᕌᖓᓪᓚᕆᒃᑐᑦ ᐃᓚᐅᓕᑐᐊᕌᖓᑕ ᑲᑎᒪᓂᕐᒥᒃ 
ᐋᖅᑭᒃᓱᐃᓂᖅ ᓈᒻᒪᒍᓐᓃᕋᔭᖅᑐᖅ ᐊᑐᖅᑕᐅᔭᕆᐊᖃᓐᖏᖢᓂᓗ. 
 
ᓯᕗᓕᖅᑎ ᐅᕙᓐᓂᑦ ᐅᖃᓚᐅᖅᓯᒪᔪᖅ ᖃᖓᑐᐃᓐᓇᖅ ᑲᑎᒪᓃᑦ ᐋᖅᑭᒃᓱᖅᑕᐅᓂᐊᖅᑎᓪᓗᒍ ᐊᖅᑯᑕᐅᓗᓂ ᓯᒪᐃᓚᑦ 
ᐊᒻᒪᓗ ᒥᔅᑐ ᓚᓈᓐ, ᑲᑎᒪᓂᖅ ᐱᔾᔪᑎᖃᖅᑎᓪᓗᒍ ᓯᒪᐃᓚᐅᑉ ᓇᖕᒥᓂᖃᕐᕕᖏᓐᓄᑦ, ᐊᓯᖔᖓᓄᑦ ᒪᓕᒐᓕᐅᖅᑎᒧᑦ 
ᐋᖅᑭᒃᓱᖅᑕᐅᖔᕆᐊᓖᑦ.  ᑕᐃᒫᑦᑎᐊᖅ ᒥᔅᑐ ᓚᓛᓐ ᐅᖃᐅᔾᔨᓚᐅᖅᓯᒪᔪᖅ ᕗᐊᕕᒃ ᕕᐅᓪᑭᓐᓴᒥᒃ ᖃᕆᓴᐅᔭᒃᑯᑦ ᐊᐃᕐᕆᓕ 
26, 2004-ᖑᑎᓪᓗᒍ. 



 
 
ᐊᐅᓚᑕᐅᔾᔪᑎᖏᓐᓄᑦ ᑐᕌᖓᔪᑦ – ᓯᒪᐃᓚᐅᑉ ᐃᒻᒥᒧᑦ ᑐᕌᖓᔾᔪᑎᖏᑦ - ᖃᐅᔨᓴᖅᑕᐅᓂᖓ: 
 
ᐊᐃᕐᕆᓕ 26, 2004-ᖑᑎᓪᓗᒍ ᑯᕆᔅ ᓚᓛᓐ ᖃᕆᓴᐅᔭᒃᑯᑦ ᑎᑎᕋᖅᑕᖏᑦ ᕚᕕᒃ ᕕᐅᓪᑭᓐᓴᒧᑦ ᓇᓗᓇᐃᔭᐃᓯᒪᓚᐅᖅᑐᖅ 
ᖃᓄᖅ ᐋᖅᑭᒃᓱᐃᔭᕆᐊᖃᕐᓂᖓᓂᒃ. 
 
ᓯᑎᐱᕆ 16, 2005-ᒧᑦ ᑎᑭᖢᒍ ᐊᒻᒪᓗ ᑕᖅᑭᓂ ᑭᖑᓂᐊᓂ, ᑕᒪᓐᓇ ᒪᓕᒃᑕᐅᔭᕆᐊᖃᕐᓂᖅ ᒪᓕᒃᑕᐅᔪᓐᓃᓚᐅᖅᓯᒪᔪᖅ.  
ᑕᐃᒪᐃᓐᖏᖔᖅᖢᑎᒃ ᒥᔅᑐ ᓚᓛᓐ ᐊᒻᒪᓗ ᓯᒪᐃᓚᑦ ᐋᖅᑭᒃᓱᐃᑲᑕᓕᓚᐅᖅᓯᒪᔪᑦ ᑲᑎᒪᓂᐅᓂᐊᖅᑐᓂᒃ ᓯᒪᐃᓚᐅᑉ 
ᐃᓚᒋᔭᐅᔾᔪᑎᖃᕐᕕᖏᑦᑕ ᑭᒡᒐᖅᑐᐃᔨᖏᓐᓂᒃ ᐊᒻᒪᓗ ᓄᓇᕗᑦ ᒐᕙᒪᒃᑯᓐᓂ ᐊᖓᔪᖅᑲᐅᑕᐅᔪᑦ. 
 
ᐊᐱᕆᒐᒃᑯ ᓯᒪᐃᓚᑦ ᖃᓄᖅ ᐊᔾᔨᒌᓐᖏᓐᓂᖃᕐᒪᖔᖏᑦ ᐊᐃᕐᕆᓕ 2004 ᐊᒻᒪᓗ ᓯᑎᐱᕆ 2005, ᐃᒪᓐᓇ ᐅᕙᓐᓄᑦ 
ᑭᐅᓚᐅᖅᓯᒪᔪᖅ: 
 
 1. "ᑲᑎᒪᓂᕐᓂᒃ ᐋᖅᑭᒃᓱᐃᖁᔭᐅᓂᖅ ᐃᒻᒥᒧᑦ ᐊᒡᕕᐊᕈᑎᖃᕋᓱᒋᓚᐅᓐᖏᓐᓇᒃᑯ." 
 
 2. “ᒥᓂᔅᑕᐃᑦ ᑲᑎᒪᔨᖏᓐᓄᑦ ᐃᓚᒋᔭᐅᖃᑕᐅᓪᓗᓂ, ᒥᔅᑐ ᓚᓛᓐ ᐊᐱᕆᓚᐅᖅᓯᒪᓐᖏᑕᕋ   
  ᑲᑎᒪᓂᐅᓂᐊᖅᑐᓂᒃ ᐋᖅᑭᒃᓱᐃᓂᖅ ᑕᒻᒪᖅᓯᒪᓐᖏᒃᑲᓗᐊᕐᒪᖔᖓᓂᒃ." 
 
ᓯᒪᐃᓚᐅᑉ ᐅᖃᐅᑎᓚᐅᖅᑖᖓ ᖃᐅᔨᒪᓐᖏᓐᓂᕋᖅᖢᓂ ᓱᖕᒪᑦ ᒥᔅᑐ ᕕᐅᓪᑭᓐᓴᓐ ᐊᑐᓚᐅᓐᖏᒻᒪᖔᖓ ᐊᓯᖔᖓᓂᒃ 
ᒪᓕᒐᓕᐅᖅᑎᒥᒃ, ᑕᐃᒪᐃᓕᐅᖁᔭᐅᓚᐅᖅᓯᒪᒐᓗᐊᕋᒥ ᑯᕆᔅ ᓚᓛᓐᒧᑦ ᐊᐃᕐᕆᓕ 26, 2004-ᖑᑎᓪᓗᒍ. 
 
ᑎᑎᖅᑲᑎᒍᑦ ᑭᐅᒐᒥ ᕼᐊᓐᑐ ᑐᑑᑉ ᓱᓕᓂᕋᕈᑎᖏᓐᓄᑦ ᐸᓯᑦᓯᓯᒪᔪᓂᒃ, ᓯᒪᐃᓚᑦ ᐃᒪᓐᓇ ᐅᖃᓚᐅᖅᑐᖅ: 
 

“ᒥᓂᔅᑕᐅᓂᓐᓂ ᓄᖅᑲᖓᔪᑐᖃᐅᓕᖅᑎᓪᓗᖓ ᑐᓴᖅᑎᑕᐅᓕᓚᐅᖅᓯᒪᔪᖓ (ᑎᓯᐱᕆ 2007-ᒥ) ᒥᔅᑐ ᓚᓛᓐᒧᑦ.... 
ᐅᖄᓚᐅᑎᒃᑯᑦ ᐅᖃᖃᑎᖃᓚᐅᕐᓂᕋᖅᖢᓂ ᐃᓗᐃᑦᑑᑦᑎᐊᕐᓂᕐᒧᑦ ᑲᒥᓴᓇᐅᓚᐅᖅᑐᒥᒃ ᐱᔾᔪᑎᓕᖕᓂᒃ 
ᖃᕆᓴᐅᔭᒃᑯᑦ ᑎᑎᕋᖅᑕᐅᖃᑦᑕᓚᐅᖅᓯᒪᔪᓂᒃ ᑲᑎᒪᓂᕐᓂᒃ ᐋᖅᑭᒃᓱᐃᓂᕐᒧᑦ ᐊᒻᒪᓗ ᐊᓯᖏᓐᓄᑦ ᑐᕌᖓᔪᓂᒃ.  
ᐃᓗᐃᑦᑑᑦᑎᐊᕐᓂᕐᒧᑦ ᑲᒥᓴᓇ ᑖᔅᓱᒥᖓ ᑎᓕᓯᓯᓚᐅᖅᓯᒪᔪᖅ ᖃᕆᓴᐅᔭᒃᑯᑦ ᑎᑎᕋᖅᑕᐅᔪᕕᓃᑦ ᒐᕙᒪᒃᑯᑦ 
ᐱᓕᕆᕝᕕᖏᓐᓄᑦ ᑐᕌᒐᕆᓪᓗᐊᖅᑕᖏᓐᓄᑦ ᐊᐅᓪᓚᖅᑎᑕᐅᖁᓪᓗᓂᒋᑦ.  ᒥᔅᑐ ᓚᓛᓐ ᑕᐃᒪᑦᑐᓴᐃᓐᓇᕐᓂᒃ 
ᐅᖃᐅᓯᖃᖃᑎᖃᖅᑐᕕᓂᖅ ᐃᓗᐃᑦᑑᑦᑎᐊᕐᓂᕐᒧᑦ ᑲᒥᓴᓇᐅᓚᐅᖅᑐᒧᑦ ᒐᕙᒪᐃᑦ ᓯᕗᓪᓖᑦ ᐃᒃᓯᕚᖅᑎᓪᓗᒋᑦ 
ᐊᒻᒪᓗ ᑕᐃᒫᔅᓴᐃᓐᓇᖅ ᑎᓕᐅᖅᑕᐅᓚᐅᖅᓯᒪᓪᓗᓂ." 

 
ᒥᔅᑐ ᓚᓛᓐ ᓯᒪᐃᓚᖕᒧᑦ ᐃᑲᔪᖅᑎᐅᓂᕐᒥᓂ ᓄᖅᑲᓚᐅᖅᓯᒪᔪᖅ ᓄᕕᐱᕆ 2007-ᐅᓕᖅᑎᓪᓗᒍ.  ᒥᔅᑐ ᓚᓈᓐ 
ᓇᓂᔪᓐᓇᓐᖏᓐᓇᒃᑯᑦ ᐊᐱᖅᓱᕈᓐᓇᓚᐅᓐᖏᑕᕋ. 
 
ᕌᐳᑦ ᔅᑖᓐᐱᐅᕆ ᐃᒻᒥᒧᑦ ᐊᒡᕕᐊᕈᑎᖃᕐᓂᕐᒧᑦ ᐃᓗᐃᑦᑑᑦᑎᐊᕐᓂᕐᒧᓪᓗ ᑲᒥᓴᓇᐅᓯᒪᓕᖅᑐᖅ ᑕᐃᒪᓐᖓᓂᑦ 2000-ᒥᑦ 
ᑎᑭᖢᒍ ᓄᖅᑲᕕᖕᓂᖓᓄᑦ ᒫᔾᔨ 31, 2008-ᒥ ᐋᓐᓂᐊᕋᔪᓕᕐᓂᓂ ᐱᔾᔪᑎᒋᓪᓗᒍ.  ᒥᔅᑐ ᔅᑖᓐᐱᐅᕆ 
ᐊᐱᖅᓱᒐᓛᑲᐃᓐᓇᕈᓐᓇᖅᓯᓚᐅᖅᑕᕋ.  ᐅᖃᐅᑎᓚᐅᖅᑕᕋ ᑎᑎᖅᑲᑎᒍᑦ ᖃᓄᖅ ᑭᐅᓚᐅᕐᒪᖔᖓ ᓯᒪᐃᓚᑦ.  
ᒪᒥᐊᓇᖅᑑᒐᓗᐊᖅ, ᒥᔅᑐ ᔅᑖᓐᐱᐅᕆ ᐃᖅᑲᐃᔪᓐᓇᓚᐅᓐᖏᒻᒪᑦ ᖃᓄᐃᑦᑐᑐᐃᓐᓇᕐᓂᒃ ᑭᓱᓂᒃ ᐅᖃᖃᑎᒋᓚᐅᕐᒪᖔᖓ 
ᒥᔅᑐ ᓚᓛᓐ ᑕᒪᓐᓇ ᐱᔾᔪᑎᒋᓪᓗᒍ. 
 
ᓯᒪᐃᓚᐅᑉ ᐅᖃᐅᓯᕆᓚᐅᖅᑕᖏᑦ ᐅᔾᔨᕆᔭᒃᑯᑦ ᐃᒪᐃᑦᑑᓚᐅᖅᑐᑦ: 
 
 1. ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ 35 ᐱᔪᓐᓇᖅᑎᑦᑎᔪᖅ ᒪᓕᒐᓕᐅᖅᑎᒥᒃ ᑎᑎᖅᑲᑎᒍᑦ  
  ᐊᐱᕆᔪᓐᓇᖅᑎᑕᐅᓪᓗᓂ ᐃᓗᐃᑦᑑᑦᑎᐊᕐᓂᕐᒧᑦ ᑲᒥᓴᓇᒥᑦ.  ᐃᓘᓐᓇᖏᑦ ᐅᖃᐅᓯᕆᔭᐅᑐᐊᖅᐸᑕ  
  ᐃᓗᐃᑦᑑᑦᑎᐊᕐᓂᕐᒧᑦ ᑲᒥᓴᓇᒧᑦ ᑎᑎᖅᑲᑎᒍᑦ, ᐊᒻᒪᓗ ᒪᓕᒐᓕᐅᖅᑎ ᐃᓗᐃᑦᑑᑦᑎᐊᕐᓂᕐᒧᑦ ᑲᒥᓴᓇᐅᑉ 
  ᐅᖃᐅᓯᕆᔭᖏᓐᓂᒃ ᒪᓖᓐᓇᑐᐊᖅᐸᑦ, ᒪᓕᒐᓕᐅᖅᑎ ᓇᐅᒃᑯᑐᐃᓐᓇᖅ ᐊᒃᑐᖅᑕᐅᔪᓐᓇᓐᖏᑦᑐᖅ. 



 
 2. ᒥᔅᑐ ᓚᓛᓐᒧᑦ ᐅᖃᐅᓯᕆᔭᐅᓚᐅᖅᑐᑦ ᐃᓗᐃᑦᑑᑦᑎᐊᕐᓂᕐᒧᑦ ᑲᒥᓴᓇᒥᑦ, ᒥᔅᑐ ᔅᑖᓐᐱᐅᕆᒥᑦ,  
  ᐅᖃᐅᓯᒃᑰᖅᑐᐃᓐᓇᐅᓚᐅᖅᑐᑦ.  ᑎᑎᕋᖅᓯᒪᔪᖅᑕᖃᓚᐅᓐᖏᑦᑐᖅ. 
 
ᑕᐃᒪᐃᒻᒪᑦ, ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ 35 ᒪᓕᒃᑕᐅᔪᓐᓇᓚᐅᓐᖏᑦᑐᖅ. 
 
 3. ᓯᒪᐃᓚᑦ ᐅᕙᓐᓄᑦ ᐅᖃᓚᐅᖅᓯᒪᔪᖅ ᒥᔅᑐ ᓚᓈᓐᒧᑦ ᐅᖃᐅᔾᔭᐅᓚᐅᕋᓗᐊᖅᑎᓪᓗᒍ   
  ᐅᖃᖃᑎᖃᓚᐅᕐᓂᕐᒥᓂᒃ ᐃᓗᐃᑦᑑᑦᑎᐊᕐᓂᕐᒧᑦ ᑲᒥᓴᓇᒥᒃ, ᒥᔅᑐ ᔅᑖᓐᐱᐅᕆᒎᖅ    
  ᐅᖃᖃᑎᒋᓚᐅᖅᓯᒪᓐᖏᑕᖓ, ᑕᐃᒪᐃᓕᐅᖁᔭᐅᓚᐅᕋᓗᐊᖅᖢᓂ ᒥᔅᑐ ᓚᓛᓐᒧᑦ.  ᑕᐸᐃᖅᑐᖓ  
  ᓯᒪᐃᓚᑦ ᖃᐅᔨᓇᓱᒐᓱᓚᐅᓐᖏᒻᒪᑦ ᐅᖃᐅᓯᕆᔭᐅᓪᓗᐊᑕᕋᓗᐊᕋᒥ ᐊᒻᒪᓗ    
  ᓄᖅᑲᕆᐊᖃᕈᑎᒋᓚᐅᖅᓯᒪᓪᓗᓂᐅᒃ ᒥᓂᔅᑕᐃᑦ ᑲᑎᒪᔨᖏᓐᓂᑦ.  ᐃᓗᐃᑦᑑᑦᑎᐊᕐᓂᕐᒧᑦ ᑲᒥᓴᓇ  
  ᐅᖄᓚᕕᒃᓴᑦᑎᐊᖑᑎᓪᓗᒍ. 
 
 4. ᐅᖃᐅᓯᒃᑯᑦ ᐅᖃᐅᔾᔪᖅᑕᐅᓚᐅᕐᓂᖓ ᓇᓗᓇᓐᖏᑦᑐᖅ ᓇᓗᓇᐃᖅᑕᐅᓯᒪᖃᑦᑕᓚᐅᕐᒪᑦ   
  ᑐᒃᓯᕌᕆᔭᐅᓐᖏᑦᑐᓂᑦ ᖃᕆᓴᐅᔭᒃᑯᑦ ᑎᑎᖅᑲᖏᑦᑎᒎᖅᑎᑕᐅᔪᓂᑦ.  ᖃᕆᓴᐅᔭᒃᑯᑦ ᑎᑎᖅᑲᑦ  
  ᑕᒪᕐᒥᐅᓚᐅᓐᖏᑦᑐᖅ "ᑐᒃᓯᕌᖑᓇᑎᒃ" ᑎᑎᕋᖅᑕᐅᖃᑦᑕᓚᐅᖅᑐᑦ." 
 
 5. ᐃᓗᐃᑦᑑᑦᑎᐊᕐᓂᕐᒧᑦ ᑲᒥᓴᓇᒧᐊᖅᑕᐅᖃᑦᑕᓚᐅᖅᑐᑦ ᓱᓕᔪᕐᓇᐅᑏᑦ ᒥᔅᑐ ᓚᓛᓐᒥᓐᖔᖅᑐᑦ  
  ᐃᓚᖃᓚᐅᖅᑐᑦ ᒥᓂᔅᑕᐅᑉ ᐃᓚᐅᓚᐅᕐᓂᖓᓂᒃ ᓇᖕᒥᓂᖃᕐᕕᒋᔭᒥᓄᑦ. 
 
 6. ᓯᒪᐃᓚᑦ ᐅᕙᓐᓄᑦ ᐅᖃᓚᐅᖅᓯᒪᔪᖅ ᐊᐃᕐᕆᓕ 2004-ᖑᑎᓪᓗᒍ, ᒥᔅᑐ ᓚᓛᓐ    
  ᐃᓱᒫᓘᑎᖃᓚᐅᕐᓂᕋᖅᖢᓂᐅᒃ ᑲᑎᒪᓂᐅᓂᐊᖅᑐᒥᒃ ᐋᖅᑭᒃᓱᐃᓂᐊᕐᓂᕐᒥᒃ ᒐᕙᒪᒃᑯᑦ   
  ᐊᖓᔪᖅᑲᐅᑎᖏᓐᓄᑦ.  ᓄᓇᕗᑦ ᒐᕙᒪᒋᓚᐅᖅᑕᖏᑦ ᑭᖑᓪᓖᑦ ᐃᓱᓕᓚᐅᖅᓯᒪᔪᑦ ᐊᐃᕐᕆᓕ 2004 
  ᑐᖔᓂ.  ᑕᐃᒪᐃᓐᓂᖓᓄᑦ, ᓯᒪᐃᓚᐅᑉ ᑎᑎᖅᑲᑎᒍᑦ ᐅᖃᐅᓯᕆᓚᐅᖅᑕᖏᑦ ᓱᓕᔪᑦ "ᒥᔅᑐ ᓚᓛᓐ  
  ᑕᐃᒪᐃᑦᑐᓴᐃᓐᓇᕐᓂᒃ ᐅᖃᐅᓯᖃᓚᐅᖅᓯᒪᔪᖅ ᐃᓗᐃᑦᑑᑦᑎᐊᕐᓂᕐᒧᑦ ᑲᒥᓴᓇᐅᓚᐅᖅᓯᒪᔪᒧᑦ ᑭᖑᓪᓕᕐᓂ 
  ᓄᓇᕗᑦ ᒐᕙᒪᒃᑯᑦ ᐃᒃᓯᕚᖅᑎᓪᓗᒋᑦ ᐊᒻᒪᓗ ᑕᐃᒫᑦᓴᐃᓐᓇᖅ ᐅᖃᐅᔾᔭᐅᓚᐅᖅᓯᒪᓪᓗᓂ," ᓱᖕᒪᑦ ᒥᔅᑐ 
  ᓚᓛᓐ ᐃᓱᒫᓘᑎᖃᓚᐅᖅᓯᒪᕙ ᐊᐃᕐᕆᓕ 2004-ᖑᑎᓪᓗᒍ - ᓯᕗᓪᓖᑦ ᓄᓇᕗᑦ ᒐᕙᒪᒋᔭᐅᓚᐅᖅᓯᒪᔪᑦ 
  ᑭᖑᕐᖓᓂ - ᐋᖅᑭᒃᓱᐃᓂᕐᒥᒃ ᑕᐃᒪᐃᑦᑐᓂᒃ ᑲᑎᒪᓂᐅᔪᓂᒃ? 
 
 7. ᑕᐃᒪᐃᓐᓂᖓᓄᑦ, ᐅᒃᐱᕆᔭᖃᓐᖏᑦᑐᖓ ᐃᓗᐃᑦᑑᑦᑎᐊᕐᓂᕐᒧᑦ ᑲᒥᓴᓇᐅᓚᐅᖅᓯᒪᔪᖅ   
  ᖃᓄᐃᓐᖏᓐᓂᕋᐃᓚᐅᕐᓂᕋᖅᑕᐅᓂᖓᓂᒃ ᓯᒪᐃᓚᑦ ᐊᒻᒪᓗ ᑯᕆᔅ ᓚᓛᓐ ᖃᓄᐃᓕᐅᖁᓪᓗᓂᒋᑦ  
  ᓯᑎᐱᕆᒥ ᐊᒻᒪᓗ ᓄᕕᐱᕆ 2005-ᒥ ᐊᒻᒪᓗ ᕕᕗᐊᕆ 2006-ᒥ ᑕᐃᒪᐃᑦᑐᓂᒃ ᑲᑎᒪᓂᐅᔪᓂᒃ  
  ᐋᖅᑭᒃᓱᐃᖁᔭᐅᓪᓗᑎᒃ. 
 
 8. ᓯᒪᐃᓚᑦ ᒥᓂᔅᑕᐃᑦ ᑲᑎᒪᔨᖏᓐᓄᑦ ᑭᓯᐊᓂ ᓄᖅᑲᕋᒥ ᑎᓯᐱᕆ 2007-ᒥ ᖃᐅᔨᓕᑕᐃᓐᓇᓚᐅᖅᓯᒪᔪᖅ 
  ᐅᖃᖃᑎᒌᓚᐅᕐᓂᖏᑦ ᒥᔅᑐ ᓚᓛᓐ ᐊᒻᒪᓗ ᐃᓗᐃᑦᑑᑦᑎᐊᕐᓂᕐᒧᑦ ᑲᒥᓴᓇᐅᓚᐅᖅᓯᒪᔪᖅ.  ᒥᔅᑐ ᓚᓛᓐ 
  ᐃᓱᒫᓘᑎᖃᕐᓂᕋᖅᑳᓚᐅᕋᓗᐊᖅᑎᓪᓗᒍ, ᓯᒪᐃᓚᑦ ᐃᓱᒫᓘᑕᐅᔪᒥᒃ ᐊᖏᕈᑎᖃᓕᓚᐅᖅᓯᒪᔪᖅ ᐊᐃᕐᕆᓕ 
  2004-ᖑᓕᖅᑎᓪᓗᒍ. 
 
 9. ᓯᒪᐃᓚᑦ ᐅᒃᐱᕐᓇᖅᑐᒥᒃ ᐱᔾᔪᑎᒃᓴᒥᒃ ᐅᕙᓐᓄᐊᖅᓯᓚᐅᖅᓯᒪᓐᖏᑦᑐᖅ ᓱᖕᒪᑦ ᐃᓱᒪᒋᔭᒥᓂᒃ  
  ᐊᓯᔾᔨᖅᓯᓚᐅᕐᒪᖔᕐᒥ ᐊᐃᕐᕆᓕ 2004 ᐊᒻᒪᓗ ᓯᑎᐱᕆ 2005 ᐊᑯᓐᓂᖓ ᐊᑐᖅᑎᓪᓗᒍ. 
 
ᐅᓂᒃᑳᓐᓂ ᐅᐊᑦᑎᐊᒃᑲᓐᓂᖅ ᐅᖃᖅᑲᐅᒐᒪ, ᒫᔾᔨ 6, 2006-ᖑᑎᓪᓗᒍ, ᒥᔅᑐ ᕕᐅᓪᑭᓐᓴᓐ ᖃᕆᓴᐅᔭᒃᑯᑦ 
ᑎᑎᕋᓕᓚᐅᖅᓯᒪᔪᖅ ᓯᒪᐃᓚᑦᒧᑦ ᐊᒻᒪᓗ ᑕᒑᖅ ᑰᓕᒧᑦ, ᑲᖏᖅᖠᓂᐅᑉ ᐅᐊᖕᓇᖓᓄᑦ ᒪᓕᒐᓕᐅᖅᑎᒧᑦ.  ᑕᐃᒃᑯᐊ 
ᐊᑐᖅᑐᑦ ᖃᕆᓴᐅᔭᒃᑯᑦ ᑎᑎᕋᖅᑕᐅᓚᐅᖅᑐᑦ ᐃᒪᓐᓇᐃᓕᖓᓚᐅᖅᑐᑦ: 
 



“ᐅᓪᓛᒃᑯᑦ ᑕᐃᕕᑦ ᐊᒻᒪᓗ ᑕᒑᖅ.  ᑐᓴᐅᒪᑎᑦᑐᒪᔭᔅᓯᒃ ᖃᓄᐃᓕᖓᓕᕐᒪᖔᑦ ᐅᖃᐅᓯᕆᔭᐅᓚᐅᖅᑐᑦ 
ᑲᑎᒪᖃᑎᒋᑎᓪᓗᑎᒃᑯᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᑦ ᒫᓐᓇᕈᓘᓚᐅᖅᑐᖅ ᐃᖃᓗᖕᓃᑲᐃᓐᓇᖅᑎᓪᓗᑕ.  
ᑕᐃᒫᑐᐃᓐᓇᖅ, ᑎᑎᕋᓚᐅᖅᑕᕐᒪ ᐊᔾᔨᖏᓐᓂᒃ ᐅᑯᓄᖓ ᐃᓚᓕᐅᔾᔨᓯᒪᔪᖓ, ᑕᐃᒃᑯᐊᓗ ᑎᑎᖅᑲᑦ 
ᒫᓐᓇᕈᓘᓂᐊᖅᑐᖅ ᐱᓂᐊᖅᖢᓂᐅᒃ ᐊᒻᒪᓗ ᑭᐅᔭᐅᓂᕆᓚᐅᖅᑕᕗᑦ ᐅᖅᓱᐊᓗᓕᕆᔨᒃᑯᓐᓄᑦ.  ᐊᑖᓄᑦ 
ᐃᓕᓯᓯᒪᖕᒥᔪᖓ ᖃᕆᓴᐅᔭᒃᑯᑦ ᑎᑎᕋᖅᑕᐅᓚᐅᖅᑐᓂᒃ ᓚᕖᓂᐊ ᐳᕋᐅᓐᒧᑦ, ᒥᓂᔅᑕᕆᔭᐅᑎᓪᓗᒍ 
ᐅᖅᓱᐊᓗᓕᕆᔨᒃᑯᓐᓄᑦ.  ᐊᒃᓱᐊᓗᒃ ᖁᕕᐊᓱᒐᔭᖅᑐᒍᑦ ᓇᐅᒃᑯᑦ ᐃᑲᔪᖅᑕᐅᔪᓐᓇᕈᑦᑕ 
ᐅᖃᐅᔾᔫᓯᐊᖅᑖᖅᑎᑕᐅᔪᓐᓇᕈᑦᑕᓗ ᑕᒪᑐᒪ ᒥᒃᓵᓅᖓᔪᓂᒃ." 

 
ᓱᓕᔪᕐᓇᐅᑏᑦ ᓵᓐᓃᑦᑐᑦ ᐊᑐᖅᖢᒋᑦ, ᐱᓂᕐᓗᒃᑐᖃᖅᑰᔨᓚᐅᓐᖏᑦᑐᖅ ᖁᓛᓂ ᖃᕆᓴᐅᔭᒃᑯᑦ ᑎᑎᕋᖅᑕᖅᑕᕕᓃᑦ ᑕᒑᕐᒧᑦ 
ᐱᔾᔪᑎᒋᓪᓗᒋᑦ, ᐃᑲᔪᖅᑎᒋᔭᐅᔪᒪᓚᐅᕐᒪᑦ ᐊᒻᒪᓗ ᖃᐅᔨᒪᔨᑕᕆᔭᐅᔪᒪᓪᓗᓂ.  ᑕᒑᖅ ᐃᓱᒪᖅᓱᕐᓗᓂ ᐃᑲᔪᕈᓐᓇᓚᐅᖅᑐᖅ 
ᖃᐅᔨᒪᔨᑕᕆᔭᐅᔪᓐᓇᓚᐅᖅᖢᓂᓗ. 
 
ᑕᐃᒪᐃᒃᑲᓗᐊᖅᑎᓪᓗᒍ ᖃᕆᓴᐅᔭᒃᑯᑦ ᑎᑎᕋᖅᑕᐅᓚᐅᖅᑐᑦ ᓯᒪᐃᓚᑦᒧᑦ ᐊᐅᓪᓚᖅᑎᑕᐅᓪᓗᐊᓚᐅᓐᖏᑦᑐᑦ.  
ᐃᑲᔪᕆᐊᖃᓐᖏᑦᑐᖅ ᖃᐅᔨᒪᔨᑕᕆᔭᐅᔪᓐᓇᓐᖏᖢᓂᓗ ᐃᓚᒋᔭᐅᔾᔪᑎᖃᕐᓂᖓ ᐱᔾᔪᑎᒋᓪᓗᒍ. 
 
ᓯᒪᐃᓚᑦ ᐅᕙᓐᓄᑦ ᓇᓗᓇᐃᖅᓯᓚᐅᖅᑐᖅ ᒥᔅᑐ ᕕᐅᓪᑭᓐᓴᓐ ᐊᐱᕆᓚᐅᕐᒪᑦ ᐃᑲᔪᖅᑕᐅᔪᒪᓪᓗᓂ.  ᐅᕙᓐᓄᑦ 
ᐅᖃᓚᐅᖅᑐᖅ ᒥᔅᑐ ᕕᐅᓪᑭᓐᓴᓐ ᐃᓱᒪᔪᒃᓴᐅᓚᐅᕐᒪᑦ ᓯᒪᐃᓚᑦ ᐃᑲᔪᕈᓐᓇᕋᓱᒋᓪᓗᓂᐅᒃ.  ᓯᒪᐃᓚᑦ ᐅᕙᓐᓄᑦ 
ᐅᖃᓚᐅᖅᑐᖅ ᑭᐅᔭᐅᓚᐅᖅᓯᒪᓐᖏᓐᓂᕋᖅᖢᓂ ᑖᔅᓱᒧᖓ. 
 
ᓯᒪᐃᓚᑦ ᐅᕙᓐᓄᑦ ᐅᖃᓚᐅᖅᑐᖅ ᓚᕖᓂᐊ ᐳᕋᐅᓐᒥᒃ ᐅᖃᓪᓚᖃᑎᖃᓚᐅᖅᓯᒪᓐᖏᓐᓂᕋᖅᖢᓂ.  ᐅᖃᓚᐅᕐᒥᔪᖅ ᐃᒻᒥᒧᑦ 
ᐊᒡᕕᐊᕈᑎᖃᕐᓂᐊᕐᓂᕋᖅᖢᓂ ᐃᓱᒪᓕᐅᖅᑎᓐᓇᓱᒃᑯᓂᐅᒃ ᐃᓚᒋᔭᐅᔾᔪᑎᖃᕐᓂᓂ ᐱᔾᔪᑎᒋᓪᓗᒍ ᐃᓚᖏᓐᓄᑦ 
ᑲᑉᐸᓂᐅᔪᓄᑦ. 
 
ᓱᓕᔪᕐᓇᐅᑎᖃᓐᖏᑦᑐᖓ ᓯᒪᐃᓚᑦ ᐃᑲᔪᕋᓱᓚᐅᕐᒪᖔᖓ ᒥᔅᑐ ᕕᐅᓪᑭᓐᓴᒥᒃ.  ᑭᓯᐊᓂᓕ ᑕᐃᒪᐃᑦᑑᑎᓪᓗᒍ 
ᐃᓱᒪᔮᕐᓇᖅᑐᖅ ᓱᖕᒪᑦ ᒥᔅᑐ ᕕᐅᓪᑭᓐᓴᓐ ᐊᐱᕆᖃᑦᑕᓚᐅᕐᒪᖔᖓ ᓯᒪᐃᓚᒻᒧᑦ ᐃᑲᔪᖅᑕᐅᔪᒪᓗᓂ 
ᐃᑲᔪᕈᓐᓇᕋᓱᒋᓐᖏᒃᑯᓂᐅᒃ.  ᓯᒪᐃᓚᑦ, ᒥᓂᔅᑕᐃᑦ ᑲᑎᒪᔨᖏᓐᓄᑦ ᐃᓚᒋᔭᐅᖃᑕᐅᓪᓗᓂ, 
ᐅᖃᖃᑎᒋᔭᐅᖃᑕᐅᖃᑦᑕᓚᐅᕐᓂᖓ ᐃᓱᒪᒋᑐᐃᓐᓇᖅᖢᒍ ᐃᓱᒪᓇᖅᑐᖅ ᐃᓱᒪᓕᐅᕈᑎᒋᔭᐅᓂᐊᖅᑐᓂᒃ 
ᓴᖑᑎᑦᑎᓇᓱᑐᐃᓐᓇᕆᐊᖃᕐᓂᖓᓂᒃ ᓇᖕᒥᓂᖃᕐᕕᕕᒋᔭᖏᓐᓂᒃ ᐱᔾᔪᑎᖃᓚᐅᕐᓂᖏᑦ ᐱᔾᔪᑕᐅᑎᓪᓗᒋᑦ. 
 
ᖃᕆᓴᐅᔭᒃᑯᑦ ᑎᑎᕋᖃᑦᑕᐅᑎᖃᑦᑕᓚᐅᕐᒥᔫᒃ ᓯᒪᐃᓚᑦ ᐊᒻᒪᓗ ᒥᔅᑐ ᕕᐅᓪᑭᓐᓴᓐ ᐊᒃᑑᐸ 23, 2006-ᒥ.  ᒥᔅᑐ ᕕᐅᓪᑭᓐᓴᓐ 
ᓯᒪᐃᓚᑦᒧᑦ ᐅᓂᒃᑲᐅᓯᖃᓚᐅᖅᑐᖅ ᖃᓄᐃᓕᐅᖅᐸᓪᓕᐊᓂᐅᔪᓂᒃ ᓯᒪᐃᓚᐅᑉ ᐃᓚᒋᔭᐅᔾᔪᑎᖃᕐᕕᖏᑦ.  ᓯᒪᐃᓚᐅᑉ 
ᑭᐅᔾᔪᑎᖏᑦᑕ ᐃᓚᖏᑦ ᐃᒪᐃᓕᖓᓚᐅᖅᑐᑦ: 
 

“ᑕᐃᒪᑐᖅ ᒪᑐᐃᖓᑦᑎᐊᕐᓗᖓ ᐃᑲᔪᕐᓚᒋᑦ.” 
 
ᓯᒪᐃᓚᑦ ᐊᐱᕆᒐᒃᑯ ᑕᐃᒪᐃᓕᖓᓂ ᖃᓄᖅ ᑐᑭᖃᕐᒪᖔᖓ, ᐅᖃᑐᐃᓐᓇᓚᐅᖅᑐᖅ ᑕᐃᒪᑐᖅ ᐃᑲᔪᕈᓐᓇᕐᓂ, 
ᐃᓱᒪᒋᑐᐃᓐᓇᖅᖢᓂᐅᒃ.  ᐅᖃᐅᑎᓚᐅᖅᑕᕋ ᐃᓱᒪᑐᐃᓐᓇᕋᓗᐊᕐᓗᓂ ᐅᖃᐅᓯᖅᑕᖅ "ᒪᑐᐃᖓᑦᑎᐊᕐᓗᖓ" 
ᐊᑐᓐᖏᑦᑐᓐᓇᓚᐅᖅᑕᕋᓗᐊᖓ, ᐊᒻᒪᓗ ᐊᐱᕆᓪᓗᒍ ᑖᓐᓇ ᐃᓚᐅᑎᓪᓗᒍ ᐅᖃᐅᓯᖅᑕᖅ ᖃᓄᖅ ᑐᑭᖃᖅᑎᑦᑎᖕᒪᖔᖓ, 
ᑭᐅᑐᐃᓐᓇᓚᐅᖅᑐᖅ ᖃᐅᔨᒪᓐᖏᓐᓂᕋᖅᖢᓂ. 
 
ᓯᒪᐃᓚᐅᑉ ᐅᖃᐅᓯᕐᖓᐅᑖ ᐃᓄᒃᑎᑑᕋᓗᐊᖅᑎᓪᓗᒍ, ᐅᖃᓕᒫᕈᓐᓇᑦᑎᐊᕐᓂᕋᓚᐅᖅᑐᖅ, ᑎᑎᕋᕈᓐᓇᑦᑎᐊᖅᖢᓂ ᐊᒻᒪᓗ 
ᑐᑭᓯᐊᑦᑎᐊᖅᖢᓂ ᖃᓪᓗᓈᑦ ᐅᖃᐅᓯᖓᓐᓂᒃ. 
 
ᐅᓕᕐᓂᓴᐃᕈᑏᑦ ᑐᑭᓕᐅᖅᓯᒪᔪᑦ "ᒪᑐᐃᖓᑦᑎᐊᕐᓂᖅ" ᑐᑭᖃᕐᓂᕋᖅᑕᐅᓪᓗᓂ "ᐃᔨᖅᓯᓯᒪᓐᖏᑦᑐᖅ, ᑕᖅᑲᐅᖓ 
ᒪᑐᐃᖓᔪᖅ."  ᓯᒪᐃᓚᐅᑉ ᑖᓐᓇ ᐅᖃᐅᓯᖅᑕᖅ ᐊᑐᖅᑎᓪᓗᓂᐅᒃ ᖃᕆᓴᐅᔭᒃᑯᑦ ᑎᑎᕋᕋᒥ ᒥᔅᑐ ᕕᐅᓪᑭᓐᓴᒧᑦ, ᒥᓂᔅᑕᓄᑦ 
ᑲᑎᒪᔨᐅᓯᒪᓕᓚᐅᖅᑐᖅ ᐊᕐᕌᒍᑦ 2.5-ᓄᑦ.  ᓯᒪᐃᓚᑦ ᐃᑲᔪᖃᑦᑕᓚᐅᕐᓂᖅᐹ ᐃᓚᒋᔭᐅᔾᔪᑎᖃᕐᕕᖕᒥᓂᒃ ᐃᔨᖅᓯᒪᓪᓗᓃ?  



ᐸᓴᒍᓱᒃᑲᓗᐊᖅᖢᖓ, ᓱᓕᔪᕐᓇᐅᑎᑕᖃᓐᖏᑦᑐᖅ, ᐊᓯᖏᑦᑎᒍᑦ ᓇᓗᓇᐃᖅᓯᖃᑦᑕᕋᓗᐊᖅᖢᓂ ᖃᕆᓴᐅᔭᒃᑯᑦ, ᑕᒪᒃᑯᐊᓗ 
ᑕᐃᓯᒪᓪᓗᒋᑦ ᐅᓂᒃᑳᓕᐊᓐᓂ. 
 
 
ᐊᐅᓚᑕᐅᔾᔪᑎᖏᓐᓄᑦ ᑐᕌᖓᔪᑦ – ᐊᓯᐊᑕ ᐃᒻᒥᒧᑦ ᑐᕌᖓᔾᔪᑎᖏᑦ  – ᖃᕆᓴᐅᔭᒃᑯᑦ ᑎᑎᕋᖅᑕᐅᖃᑦᑕᖅᑐᕕᓃᑦ:  
 
ᐊᐃᕐᕆᓕ 2, 2007-ᖑᑎᓪᓗᒍ, ᓯᒪᐃᓚᑦ ᖃᕆᓴᐅᔭᒃᑯᑦ ᑎᑎᕋᓚᐅᖅᑐᖅ ᐋᓕᒃ ᑳᒻᐳᓪᒧᑦ, ᑕᐃᔅᓱᒪᓂᐅᑎᓪᓗᒍ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕᐅᑉ ᑐᖏᓕᕆᓚᐅᖅᓯᒪᖕᒪᒍᑦ, ᐊᒻᒪᓗ ᑕᐃᒪᐃᓐᓂᖓᓄᑦ ᒥᔅᑐ 
ᑳᑉᐴᓪ ᐊᖓᔪᖅᑳᕆᓚᐅᖅᓯᒪᓪᓗᓂᐅᒃ. 
 
ᖃᕆᓴᐅᔭᒃᑯᑦ ᑎᑎᕋᖅᑕᐅᓚᐅᖅᑐᖅ ᐃᒪᐃᓕᖓᓚᐅᖅᑐᖅ: 
 

“ᔮᓐ ᑖᑦ ᐅᖄᓚᕕᒋᓂᐊᖅᐸᐃᑦ ᖃᐅᔨᒋᐊᕐᕕᒋᓗᒍ ᑳᓐᑐᕌᑎᒍᑦ ᐃᖅᑲᓇᐃᔭᑲᐃᓐᓇᕈᓐᓇᕐᒪᖔᖓ 
ᐱᓕᕆᕝᕕᑦᑎᓐᓄᑦ.  ᐃᖅᑲᓇᐃᔭᖁᔭᕋᐃᓐᓇ ᐱᖁᑎᕐᔪᐊᓕᕆᓂᕐᒧᑦ/ᐃᖏᕐᖃᔾᔪᑎᓕᕆᓂᕐᒧᑦ ᑐᕌᖓᔪᓂᒃ." 

 
ᔮᓐ ᑖᑦ ᒪᓕᒐᓕᐅᖅᑎᐅᖃᑦᑕᓚᐅᖅᓯᒪᔪᖅ ᐊᒻᒪᓗ ᓄᓇᑦᓯᐊᑉ ᒐᕙᒪᒃᑯᖏᓐᓄᑦ ᑮᓇᐅᔭᓕᕆᓂᕐᒧᑦ 
ᒥᓂᔅᑕᕆᔭᐅᓚᐅᖅᓯᒪᓪᓗᓂ ᓄᓇᕗᑕᖃᓚᐅᓐᖏᑎᓪᓗᒍ ᓱᓕ.  ᕼᐊᓐᑐ ᑐᑐ ᓱᓕᔪᕐᓇᐅᑎᒥᒍᑦ ᐃᓱᒪᖃᓚᐅᖅᑐᖅ ᔮᓐ ᑖᑦ 
ᐃᖅᑲᓇᐃᔭᖃᑎᖃᖃᑦᑕᕐᒪᖔᖓᓂ ᓯᒪᐃᓚᖕᒥᒃ.  ᓯᒪᐃᓚᑦ ᑕᒪᑐᒥᖓ ᓱᓕᓐᖏᓐᓂᕋᓚᐅᖅᑐᖅ.  ᑭᓯᐊᓂ 
ᑕᐃᒪᐃᒃᑲᓗᐊᖅᑎᓪᓗᒍ, ᓯᒪᐃᓚᑦ ᐅᕙᓐᓄᑦ ᐅᖃᓚᐅᖅᓯᒪᔪᖅ ᖃᐅᔨᒪᖃᑎᒌᒃᓯᒪᓕᕐᓂᕋᖅᖢᑎᒃ ᐊᕐᕌᒍᓄᑦ 30-ᓄᑦ.  
 
ᓯᒪᐃᓚᑦ ᐅᕙᓐᓄᑦ ᐅᖃᓚᐅᕐᒥᔪᖅ ᑐᖏᓕᕐᒥᓂᒃ ᐅᖃᐅᔾᔨᓇᓱᒃᓯᒪᓪᓗᓂ ᔮᓐ ᑖᑦᒥᒃ ᐃᖅᑲᓇᐃᔭᖅᑎᑦᑎᖁᔨᓪᓗᓂ, 
ᓯᒪᐃᓚᒡᓗ ᐅᕙᓐᓄᑦ ᐃᒪᐃᓕᓯᒪᓪᓗᓂ "ᑕᐃᒪᓐᓇ ᐋᖅᑭᒃᓯᒪᑎᓪᓗᒍ ᖃᓄᐃᒻᒪᑦ?" 
 
ᒥᓂᔅᑕᐅᑉ ᑐᖏᓕᖓ ᓯᒪᐃᓚᖕᒧᑦ ᐃᒪᓐᓇ ᑭᐅᓚᐅᖅᑐᖅ: 
 

“ᐄ, ᔮᓐ ᑖᑦ ᐅᖄᓚᕕᒋᓂᐊᖅᐸᕋ ᖃᐅᔨᒃᑲᕐᓗᒍᓗ ᐱᓕᕆᕝᕕᓯ ᓴᖅᑭᑦᑎᓂᐊᕐᒪᑕ ᑐᒃᓯᕋᐅᑎᓂᒃ 
ᑳᓐᑐᕌᒃᑖᕈᒪᔾᔪᑎᓂᒃ ᐃᓄᖕᓂᑦ ᐊᒻᒪᓗ ᖃᐅᔨᒪᔨᑕᕆᔭᐅᔪᓂᑦ ᐱᔨᑦᑎᕈᑎᓂᒃ ᓴᖅᑭᔮᖅᑎᑦᑎᔪᓐᓇᕐᓂᐊᕐᒪᑕ 
ᐱᓕᕆᕝᕕᑦᑎᓐᓄᑦ 2007/2008 ᐊᕐᕌᒍᖓᓂ.  ᑖᓐᓇᐅᓚᐅᖅᑳᖅᑎᓪᓗᒍ ᑕᐃᓐᓇ ᑳᓐᑐᕌᒃᑖᖅᑐᖅ 
ᐱᓕᕆᑎᑕᐅᓕᕋᔭᕐᒥᔪᖅ ᐱᖁᑎᕐᔪᐊᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ ᑐᕌᖓᔪᓂᒃ ᐱᔾᔪᑎᓕᖕᓂᒃ 
ᓇᓗᓇᐃᖅᑲᐅᔭᕐᓂᒃ." 

 
ᐊᐃᕐᕆᓕ 3, 2007-ᖑᑎᓪᓗᒍ, ᓯᒪᐃᓚᑦ ᑎᑎᖅᑲᑦ ᐊᔾᔨᖏᓐᓂᒃ ᐊᐅᓪᓚᖅᑎᑦᑎᓕᓚᐅᖅᑐᖅ ᒥᓂᔅᑕᐅᑉ 
ᑐᖏᓕᖓᓐᓂᓐᖔᖅᑐᓂᒃ ᔮᓐ ᑖᑦᒧᑦ ᐃᒪᓐᓇ ᑎᑎᕋᖅᓯᒪᖃᓯᐅᔾᔨᓪᓗᓂ: 
 

“ᐱᔭᕇᖅᐳᖅ.  ᑕᐃᒪᑐᖅ ᐋᓕᒃᓯᓗ ᓈᓴᐅᑎᖏᓐᓂᒃ ᐋᖅᑭᒃᓱᐃᔪᓐᓇᕐᓂᐊᖅᐳᓯᒃ.” 
 
ᔮᓐ ᑖᑦ ᑭᐅᓪᓗᓂ ᑕᕝᕙᓂᔅᓴᐃᓐᓇᖅ ᐅᓪᓗᕐᒥ ᐃᒪᐃᓕᓪᓗᓂ: 
 

“ᐃᓱᒫᓗᔾᔮᕈᓐᓃᖅᐳᒍᑦ.” 
 
 
ᐊᐅᓚᑕᐅᔾᔪᑎᖏᓐᓄᑦ ᑐᕌᖓᔪᑦ – ᐊᓯᐊᑕ ᐃᒻᒥᒧᑦ ᑐᕌᖓᔾᔪᑎᖏᑦ  – ᖃᐅᔨᓴᖅᑕᐅᓂᖓ 
 
ᐃᓗᐃᑦᑑᑦᑎᐊᕐᓂᕐᒧᑦ ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ 10 ᓄᖅᑲᖓᑎᑦᑎᑐᐃᓐᓇᓐᖏᓚᖅ ᑎᑎᕋᕐᕕᖕᒥᒃ 
ᐊᑐᕈᓐᓇᓐᖏᓐᓂᕐᒥᒃ ᐃᓱᒪᓕᐊᕆᔭᐅᔪᒃᓴᒥᒃ ᓴᖑᑎᑦᑎᓇᓱᒡᓗᓂ ᐃᒻᒥᒧᑦ ᐱᕚᓪᓕᐅᑎᒋᒃᑲᓐᓂᕈᓐᓇᕋᔭᖅᑕᒥᓂᒃ.  
ᑖᓐᓇᔅᓴᐃᓐᓇᖅ ᓈᓴᐅᑦ ᓄᖅᑲᖓᑎᑦᑎᒋᕗᖅ ᓂᕈᐊᖅᑕᐅᓯᒪᔪᒥᒃ ᐃᓱᒪᓕᐅᕈᑕᐅᔪᒃᓴᒥᒃ ᓴᖑᑎᑦᑎᓇᓱᖕᓂᕐᒥᒃ 
ᐱᓂᕐᓗᖕᓂᒃᑯᑦ ᐊᓯᒧᑦ ᐱᕚᓪᓕᐅᑕᐅᒃᑲᓐᓂᕈᑎᒃᓴᓂᒃ. 



 
ᒥᓂᔅᑕᐅᑉ ᑐᖏᓕᖓᑕ ᑭᐅᓂᖓ ᒪᓕᒃᖢᒍ, ᓇᓗᓇᕈᓐᓃᓚᐅᖅᑐᖅ ᒪᓕᒐᓂᒃ ᒪᓕᒋᐊᖃᕐᓂᖏᓐᓂᒃ ᑭᓇᑐᐃᓐᓇᖅ, ᓲᕐᓗ 
ᐆᒃᑑᑎᒋᓗᒍ ᔮᓐ ᑖᑦ, ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᑲᐃᓐᓇᕈᒪᓐᓂᖅᐸᑦ.  ᒪᓕᒐᐃᑦ ᐃᓚᓕᐅᔾᔨᓯᒪᔪᑦ ᖃᓄᖅ 
ᑭᐅᔭᕆᐊᖃᕐᒪᖔᖏᑦ ᑳᓐᑐᕌᒃᓴᓂᒃ ᑐᒃᓯᕋᖅᑐᖃᖅᑎᓪᓗᒍ.  ᔮᓐ ᑖᑦ ᒪᓕᒐᓕᐅᖅᑎᐅᓚᐅᖅᓯᒪᓂᖓ ᐱᔾᔪᑎᒋᓪᓗᒍ, 
ᖃᐅᔨᒪᔪᒃᓴᐅᓚᐅᖅᑐᖅ ᖃᓄᐃᑦᑐᓂᒃ ᒪᓕᒐᓂᒃ ᒪᓕᒋᐊᖃᕐᒪᖔᖏᓐᓂᒃ.  ᖃᐅᔨᒪᓐᓂᓐᖏᒃᑯᓂ, ᐊᐱᕆᓇᔭᖅᑐᖅ 
ᓯᒪᐃᓚᑦᒥᒃ ᑕᒪᒃᑯᐊ ᒪᓕᒐᐃᑦ ᒪᓕᒋᐊᓖᑦ ᖃᓄᐃᑦᑑᓇᔭᕐᒪᖔᖏᓐᓂᒃ.  ᑕᒪᓐᓇᐅᓚᐅᖅᑎᓪᓗᒍ, ᔮᓐ ᑖᑦ 
ᑐᑭᓯᒋᐊᓕᕋᔭᖅᑐᖅ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔾᔪᑎᓕᕆᔨᒃᑯᓐᓄᓪᓗ ᓇᖕᒥᓂᖅ.  ᓯᒪᐃᓚᑦ 
ᖃᓄᐃᓕᐅᕆᐊᖃᓚᐅᓐᖏᑦᑐᖅ ᐊᓯᐊᑕ ᐅᖃᐅᔾᔨᓂᐅᑉ ᖃᓄᐃᑦᑐᓂᒃ ᒪᓕᒋᐊᖃᕐᒪᖔᖓᓂᒃ.  
 
ᒥᓂᔅᑕᐃᑦ ᑲᑎᒪᔨᖏᓐᓃᖃᑕᐅᔪᖅ ᑐᖏᓕᓂ ᐅᖃᐅᑎᓗᓂᐅᒃ ᐃᖕᓇ ᐃᖅᑲᓇᐃᔭᕆᐊᓕᒃ ᐱᓕᕆᕝᕕᖕᒧᑦ ᑕᒻᒪᖅᑐᖅ.  
ᓯᖁᒥᑦᑎᔪᖅ ᐱᖁᔭᕐᔪᐊᑉ ᐃᓗᐊᓃᑦᑐᒥᒃ ᓈᓴᐅᑎᓕᖕᒥᒃ 10 ᐊᒻᒪᓗ ᐱᐅᓕᐊᕆᔭᐅᓐᖏᖢᓂ ᐱᖁᔭᕐᔪᐊᑉ ᐃᓗᐊᒎᖅᑐᒃᑯᑦ 
12-ᑯᑦ.  ᒥᓂᔅᑕᐃᑦ ᒥᓂᔅᑕᐅᓂᕐᒥᒍᑦ ᐱᔭᒃᓴᖅᑖᕆᓯᒪᔭᕐᒥᓂᒃ ᐊᑐᐃᓐᓇᐅᔭᕆᐊᓖᑦ.  ᖃᓄᐃᓕᐅᕐᓂᖏᑦ 
ᐃᓱᒪᒃᓴᖅᓯᐅᕈᑕᐅᔭᕆᐊᖃᓐᖏᓚᑦ ᒥᓂᔅᑕᐃᑦ ᑐᖏᓕᖏᓐᓄᑦ, ᒥᓂᔅᑕ ᑖᓐᓇᒃᓴᑐᐊᖑᖕᒪᑦ, ᐊᒻᒪᓗ ᑕᐃᒪᐃᓕᖓᓂᖓᓄᑦ 
ᒥᓂᔅᑕ ᐃᓱᒪᓕᐅᕈᑕᐅᓂᐊᖅᑐᒥᒃ ᓴᖑᑎᑦᑎᓇᓱᖕᓂᕐᒥᒃ ᐊᑐᕐᓂᕋᖅᑕᐅᔪᓐᓇᖅᖢᓂ. 
 
ᓯᒪᐃᓚᐅᑉ ᐅᖃᐅᑎᖃᓚᐅᖅᑖᖓ ᔮᓐ ᑖᑦ ᐃᖅᑲᓇᐃᔭᓯᒋᐊᓚᐅᖅᓯᒪᔪᖅ ᖃᐅᔨᒪᔨᑕᕆᔭᐅᓪᓗᓂ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔾᔪᑎᓕᕆᔨᒃᑯᓐᓄᓪᓗ.  ᑭᓯᐊᓂᓕ ᑕᐃᒪᐃᒃᑲᓗᐊᖅᑎᓪᓗᒍ ᑕᒪᑐᒧᖓ ᐅᖃᐅᓯᕆᔭᑦᑎᓐᓄᑦ ᐊᑐᓐᖏᑦᑐᖅ.  
ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ ᓯᖁᒥᑕᐅᓚᐅᖅᑐᖅ ᔮᓐ ᑖᑦ ᐃᖅᑲᓇᐃᔭᖅᑎᑕᐅᓚᐅᕋᓗᐊᕐᒪᖔᖓ 
ᐃᖅᑲᓇᐃᔭᖅᑎᑕᐅᓚᐅᓐᖏᒃᑲᓗᐊᕐᒪᖔᖓᓗ ᐱᓕᕆᕝᕕᖕᒧᑦ.  ᓯᒪᐃᓚᒃ ᑐᖏᓕᕐᒥᓂᒃ ᐃᓱᒪᓕᐅᖅᑎᑦᑎᓇᓱᓚᐅᕐᓂᖓ 
ᑕᒻᒪᖅᑐᖅ. 
 
 
ᐊᐅᓚᑕᐅᔾᔪᑎᖏᓐᓄᑦ ᑐᕌᖓᔪᑦ – ᓄᓐᖒᑖ: 
 
ᓇᓗᓇᐃᖅᓯᕗᖓ ᓯᒪᐃᓚᑦ ᐱᖁᔭᕐᔪᐊᑉ ᐃᓗᐊᓃᑦᑐᒥᒃ ᓈᓴᐅᒻᒥᒃ 10 ᓯᖁᒥᑦᑎᓚᐅᕐᓂᖓᓂᒃ ᒪᕐᕈᐃᓕᖓᔪᒃᑯᑦ: 
 
 1) ᒐᕙᒪᒃᑯᑦ ᐊᖓᔪᖅᑲᐅᑎᖏᓐᓂᒃ ᑲᑎᒪᖃᑎᖃᕐᓂᐊᕐᓂᕐᒥᒃ ᐋᖅᑭᒃᓱᐃᓚᐅᕐᒪᑦ ᑕᐃᒪᐃᑦᑕᕆᐊᖃᓐᖏᖢᓂ 
  - ᐃᒻᒥᓂᒃ ᐊᖅᑯᑎᖃᖅᖢᓂ ᐅᕝᕙᓘᓐᓃᑦ ᐃᑲᔪᖅᑎᒥᓂᒃ, ᐊᒻᒪᓗ 
 
 2) ᒥᓂᔅᑕᐅᑉ ᑐᖏᓕᖓᓂᒃ ᐊᔭᐅᖅᑐᐃᓪᓗᓂ ᐱᖃᓐᓂᕆᔭᖓ ᐃᖅᑲᓇᐃᔭᖅᑎᑖᕆᔭᐅᖁᓪᓗᒍ.  
 
ᒫᓐᓇ ᐱᓕᕆᐊᖃᑐᐃᓐᓇᖅᑐᖓ ᖃᕆᓴᐅᔭᒃᑯᑦ ᑎᑎᕋᖅᑕᐅᖃᑦᑕᓚᐅᖅᑐᓂᒃ.  ᖃᐅᔨᒪᓐᖏᑦᑐᖓ ᖃᓄᐃᑦᑐᓂᒃ 
ᐋᖅᑭᒃᓱᐃᖃᑦᑕᓚᐅᕐᒪᖔᖓ ᐅᖄᓚᐅᑎᒃᑯᑦ.  ᑭᓯᐊᓂᓕ ᖃᓄᐃᑦᑐᒃᑰᕋᓗᐊᖅᐸᑦ, ᑖᒃᑯᐊᓴᐃᓐᓇᐃᑦ ᑐᓐᖓᕖᑦ ᐊᑐᖅᑐᑦ. 
 
 
ᐃᒻᒥᒧᑦ ᐊᒡᕕᐊᕈᑎᖃᕐᓂᕐᒧᑦ ᑐᕌᖓᔪᑦ: 
 
ᐅᖃᐅᓯᕆᓯᒪᓕᕇᖅᑕᒃᑲ ᐊᔾᔨᒌᓐᖏᑦᑐᑦ ᖃᕆᓴᐅᔭᒃᑯᑦ ᑎᑎᕋᖅᑕᐅᖃᑦᑕᓚᐅᖅᑐᑦ ᐱᔾᔪᑎᓖᑦ ᓯᒪᐃᓚᐅᑉ 
ᓇᖕᒥᓂᖃᖃᑕᐅᕝᕕᖏᓐᓄᑦ ᑐᕌᖓᔪᑦ. 
 
ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ 8 ᐃᒪᓐᓇ ᐅᖃᖅᓯᒪᔪᖅ: 
 

“ᒪᓕᒐᓕᐅᖅᑎ ᐃᒪᐃᓕᐅᕆᐊᖃᓐᖏᓚᖅ ... ᐃᓚᒋᔭᐅᖃᑕᐅᔭᕆᐊᖃᓐᖏᓚᖅ ᐃᓱᒪᓕᐅᕈᑕᐅᓂᐊᖅᑎᓪᓗᒍ 
ᐱᓕᕆᓂᖓ ... ᐃᖅᑲᓇᐃᔮᒥᒍᑦ ᐱᓕᕆᐊᒃᓴᖅᑖᕆᔭᖏᑦ ᐊᓯᖏᓪᓘᓐᓃᑦ ᐃᖅᑲᓇᐃᔮᒥᒍᑦ ᓴᓐᖏᓂᖅᑖᕆᓯᒪᔭᖏᑦ 
ᐊᑐᕐᓗᓂᒋᑦ ᐅᕝᕙᓘᓐᓃᑦ ᐃᖅᑲᓇᐃᔮᒥᒍᑦ ᐊᐅᓚᑦᑎᔪᓐᓇᕐᓂᓂ ... ᒪᓕᒐᓕᐅᖅᑎ ᖃᐅᔨᒪᒍᓂ ... 
ᑕᐃᒪᐃᓕᐅᕈᓂ ᒪᓕᒐᓕᐅᖅᑎᐅᑉ ᐃᒻᒥᒨᖓᔪᖁᑎᖏᑦᑎᒍᑦ ᐱᕚᓪᓕᐅᑎᑖᕋᔭᕐᓂᖓ ᐅᕝᕙᓘᓐᓃᑦ ᐱᓂᕐᓗᖕᓂᒃᑯᑦ 
ᐊᓯᒥᑕ ᐃᒻᒥᒨᖓᔪᖁᑎᖏᑦ ᐱᕚᓪᓕᖅᑎᑕᐅᓂᐊᖅᐸᑕ." 



 
ᓯᒪᐃᓚᑦ, ᒥᓂᔅᑕᓄᑦ ᑲᑎᒪᔨᐅᖃᑕᐅᑎᓪᓗᒍ, ᑲᑎᒪᖃᑕᐅᖃᑦᑕᓚᐅᕐᓂᖓ ᒪᓕᒃᖢᒍ ᐃᓱᒪᓇᖅᑐᖅ 
ᐃᓱᓕᐅᕈᑕᐅᔭᕆᐊᖃᖅᑐᓂᒃ ᐊᓯᔾᔨᖅᓯᓇᓱᓚᐅᕐᓂᖓᓂᒃ.  ᐃᓚᖏᑦ ᑕᐃᒃᑯᐊ ᐃᓱᒪᓕᐅᕈᑕᐅᔪᒃᓴᑦ 
ᐊᒃᑐᐃᓂᖃᕐᓂᐊᓚᐅᖅᑐᑦ ᓇᖕᒥᓂᖃᖃᑕᐅᕝᕕᖏᓐᓂᒃ.  ᐊᑕᐅᓯᖅ ᐃᓱᒪᓕᐅᕈᑕᐅᔪᒃᓴᖅ ᐱᔾᔪᑎᖃᓚᐅᖅᑐᖅ 
ᐱᖃᑎᐊᓗᖓᓂᒃ ᐃᖅᑲᓇᐃᔭᖅᑎᑖᖁᔨᓂᖅ ᓇᖕᒥᓂᖅ ᒥᓂᔅᑕᖃᕐᕕᖓᑕ ᐃᓗᐊᓂ. 
 
ᑕᐃᒪᐃᓐᓂᖓᓄᑦ, ᓇᓗᓇᐃᖅᓯᕗᖓ ᓯᒪᐃᓚᑦ ᓯᖁᒥᑦᑎᓚᐅᕐᓂᖓᓂᒃ ᐱᖁᔭᕐᔪᐊᑉ ᐃᓗᐊᓃᑦᑐᒥᒃ ᓈᓴᐅᑎᓕᒃ 8. 
 
 
 
ᑯᐊᐳᕇᓴᒃᑯᓐᓄᑦ ᑲᑎᒪᔨᐅᖃᑕᐅᓂᖓᓄᑦ ᑐᕌᖓᔪᑦ: 
 
ᐅᖃᕇᖅᑲᐅᒐᒪ, ᕕᕗᐊᕆ 2005-ᒥ - 11 ᑕᖅᑮᑦ ᐊᓂᒍᖅᓯᒪᓕᖅᑎᓪᓗᒋᑦ ᒥᓂᔅᑕᐃᑦ ᑲᑎᒪᔨᖏᓐᓃᓐᓂᖓ, 
ᑐᑭᓯᓚᐅᖅᓯᒪᔪᒍᑦ ᑕᐃᕕᑦ ᓯᒪᐃᓚᑦ ᑯᐊᐳᕇᓴᖁᑎᖏᑦᑕ ᐃᓚᖓᓐᓂ ᓱᓕ ᑲᑎᒪᔨᐅᓂᖓᓂᒃ. 
 
ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ 16(1)(d) ᐊᑐᖅᖢᒍ, ᒥᓂᔅᑕᐃᑦ ᑲᑎᒪᔨᖏᓐᓄᑦ ᐃᓚᒋᔭᐅᖃᑕᐅᔪᖅ 
ᑲᑎᒪᔨᐅᖃᑕᐅᔭᕆᐊᖃᓐᖏᓚᖅ ᑯᐊᐳᕇᓴᓄᑦ, ᐊᑐᓐᖏᑎᑦᑎᑲᐃᓐᓇᕈᑏᑦ ᐊᑐᓐᖏᓪᓗᑎᒃ, ᐊᑐᓐᖏᑎᑕᐅᔾᔪᑎᓪᓗ 
ᐅᑯᓄᖓ ᐅᖃᐅᓯᕆᔭᑦᑎᓐᓄᑦ ᐊᑐᓐᖏᖢᑎᒃ. 
 
ᓯᒪᐃᓚᑦ ᖃᐅᔨᒪᓚᐅᖅᑐᖅ ᑯᐊᐳᕇᓴᓄᑦ ᑲᑎᒪᔨᐅᔪᓐᓇᓐᖏᓐᓂᕐᒥᓂᒃ ᒥᓂᔅᑕᐃᑦ ᑲᑎᒪᔨᖏᓐᓄᑦ ᐃᓚᒋᔭᐅᖃᑕᐅᓗᓂ. 
 
ᒪᓕᒐᓕᐅᕐᕕᖕᒧᑦ ᓂᕈᐊᖅᑕᐅᓂᖓᓄᑦ ᑎᑭᖢᒍ, ᓯᒪᐃᓚᑦ ᐊᖓᔪᖅᑳᕆᔭᐅᓚᐅᖅᑐᖅ ᐊᒻᒪᓗ ᑲᑎᒪᔨᑐᐊᖑᓪᓗᓂ 
ᓂᐅᕕᕐᕕᖕᒧᑦ (The Lands Store (1991).  ᑕᐃᔅᓱᒪᓂᐅᑎᓪᓗᒍ ᓂᐅᕐᕈᑎᒋᕙᓪᓕᐊᓕᓚᐅᖅᓯᒪᔭᖓ ᐊᓯᐊᓄᑦ 
ᑲᑉᐸᓂᐅᔪᒧᑦ ᐃᓚᒋᔭᐅᔪᖁᑎᖃᕐᕕᒋᔭᒥᓄᑦ. 
 
ᓯᒪᐃᓚᑦ ᒥᔅᑐ ᐋᕗᕆᒧᑦ ᐅᖃᓚᐅᖅᓯᒪᔪᖅ, ᐸᐸᑦᑎᔨᒥᓄᑦ, ᑭᓱᓄᑦ ᐃᓕᓯᒪᐅᕐᓂᕐᒥᓂᒃ ᓂᐅᕕᕐᕕᖕᒧᑦ.  ᓯᒪᐃᓚᑦ 
ᐃᓱᒪᓚᐅᖅᓯᒪᔪᖅ ᐸᐸᑦᑎᔨᖓ ᐊᓯᔾᔨᖅᑕᐅᔭᕆᐊᖃᖅᑐᓕᒫᓂᒃ ᐊᓯᔾᔨᖅᓯᓂᐊᕋᓱᒋᓪᓗᓂᐅᒃ. 
 
ᒥᔅᑐ ᐋᕗᕆ ᖃᐅᔨᒪᓚᐅᖅᑐᖅ ᓯᒪᐃᓚᑦ ᑲᑎᒪᔨᐅᓂᖓ ᓂᐅᕕᕐᕕᖕᒧᑦ.  ᒥᔅᑐ ᐋᕗᕆ ᐃᓱᒪᓚᐅᖅᓯᒪᔪᖅ ᑯᐊᐳᕇᓴᒃᑯᓐᓄᑦ 
ᒪᓕᒐᕐᓂᐊᖅᑎᒋᔭᐅᔪᖅ ᐊᓯᔾᔨᕆᐊᓕᖕᓂᒃ ᐊᓯᔾᔨᖅᓱᐃᓇᓱᒋᓪᓗᓂᐅᒃ. 
 
ᐃᓱᒪᓇᖅᑐᖅ ᓯᒪᐃᓚᑦ ᐲᖅᑕᐅᔪᕕᓂᐅᓪᓗᓂ ᓂᐅᕕᕐᕕᖕᒧᑦ ᐊᖓᔪᖅᑳᑉ ᐃᓂᖓᓂᑦ, ᑲᑎᒪᔨᐅᓂᖓ ᓱᕐᕋᒃᑕᐅᓐᖏᖢᓂ.  
ᑭᖑᓂᖓᒍᑦ ᑲᑎᒪᔨᐅᓂᖓᓂᑦ ᐲᖅᑕᐅᓕᓚᐅᖅᓯᒪᔪᖅ. 
 
ᓇᓗᓇᐃᖅᓯᕗᖓ ᓯᒪᐃᓚᐅᑉ ᑯᐊᐳᕇᓴᒃᑯᓐᓂᑦ ᑲᑎᒪᔨᐅᓂᖓᓂ ᐲᖅᑕᐅᓚᐅᓐᖏᓐᓂᖓ ᑭᑭᓐᓂᐅᓚᐅᖅᓯᒪᓂᖓᓂᒃ 
ᑭᓇᒧᒃᑭᐊᖅ.  ᑕᐃᒪᐃᓐᓂᖓᓄᑦ, ᓯᒪᐃᓚᑦ ᓯᖁᒥᑦᑎᓂᖓ 16(1)(d)-ᒥᒃ ᐱᔮᖅᑯᒨᓚᐅᓐᖏᑦᑐᖅ. 
 
 
ᓄᓐᖒᑏᑦ ᓇᐃᓈᖅᓯᒪᔪᑦ: 
 
ᓇᐃᓈᖅᓯᒪᓪᓗᒍ, ᓇᓗᓇᐃᖅᓯᕗᖓ ᑕᐃᕕᑦ ᓯᒪᐃᓚᑦ, ᒪᓕᒐᓕᐅᕐᕕᖕᒧᑦ ᒪᓕᒐᓕᐅᖅᑎ ᑭᒡᒐᖅᑐᐃᓪᓗᓂ ᖃᒪᓂᑦᑐᐊᕐᒥᒃ, 
ᐃᓗᐃᑦᑑᑦᑎᐊᕐᓂᕐᒧᑦ ᐱᖁᔭᕐᔪᐊᑉ ᐃᓗᓕᖏᓐᓃᑦᑐᓂᒃ ᐅᑯᓂᖓ ᓇᓗᓇᐃᖅᑕᓐᓂᒃ ᓯᖁᒥᑦᑎᓚᐅᕐᓂᖓᓂᒃ: 
 
 1. ᐱᖁᔭᕐᔪᐊᑉ ᐃᓗᐊᓃᑦᑐᑦ ᐸᐸᑦᑎᔨᖃᕆᐊᖃᕐᓂᕐᒨᖓᔪᑦ ᒪᓕᒐᖏᑦ; 
 
 2. ᐱᖁᔭᕐᔪᐊᑉ ᐃᓗᐊᓃᑦᑐᑦ ᐊᔭᐅᖅᑐᐃᓂᕐᒧᑦ ᒪᓕᒐᓂᒃ ᐱᔾᔪᑎᓖᑦ; 
 



 3. ᐱᖁᔭᕐᔪᐊᑉ ᐃᓗᐊᓃᑦᑐᑦ ᐃᒻᒥᒧᑦ ᐊᒡᕕᐊᕈᑎᖃᕐᓂᕐᒧᑦ ᑐᕌᖓᔪᑦ; ᐊᒻᒪᓗ 
 
 4. ᒥᓂᔅᑕᐃᑦ ᑯᐊᐳᕇᓴᒃᑯᓐᓄᑦ ᑲᑎᒪᔨᐅᔭᕆᐊᖃᓐᖏᓐᓂᖏᓐᓄᑦ ᑐᕌᖓᔪᑦ.. 
 
ᓯᒪᐃᓚᑦ ᐅᕙᓐᓄᑦ ᐅᖃᓚᐅᖅᑐᖅ ᖃᐅᔨᔭᐅᔪᐃᓐᓈᓘᓂᐊᕋᓱᒋᓐᖏᖢᓂᒋᑦ ᖃᕆᓴᐅᔭᒃᑯᑦ ᑎᑎᕋᖅᑕᖃᑦᑕᓚᐅᖅᑐᑦ 
ᓱᓕᔪᕐᓇᐅᑏᑦ A ᐊᒻᒪᓗ B-ᒦᑦᑐᑦ.  ᖁᕕᐊᓇᖅᑐᖅ, ᒐᕙᒪᒃᑯᑦ ᐊᐅᓚᓂᖏᓐᓄᑦ ᓵᑕᒃᓴᐅᓂᖏᓐᓄᓪᓗ ᑲᑎᒪᔨᕋᓛᑦ 
ᐊᒃᓱᕉᑎᖃᕐᓂᖏᓐᓄᑦ, ᑕᒪᒃᑯᐊ ᖃᕆᓴᐅᔭᒃᑯᑦ ᑎᑎᕋᖅᑕᐅᖃᑦᑕᓚᐅᖅᑐᑦ ᓴᖅᑭᑕᐅᔪᓐᓇᖅᓯᓚᐅᕐᓂᖏᓐᓂᒃ. 
 
ᓯᕗᓕᖅᑎ ᖁᔭᓐᓇᒦᕈᒪᖕᒥᔭᕋ ᖃᓄᐃᓕᒋᐊᕈᑎᒃᓴᓕᐅᑲᐅᑎᒋᓚᐅᖅᓯᒪᖕᒪᑦ ᖃᐅᔨᒐᒥ ᐱᖓᓱᓂᒃ ᓇᒻᒪᓐᖏᑦᑐᓂᒃ 
ᖃᕆᓴᐅᔭᒃᑯᑦ ᑎᑎᖅᑲᓂᒃ.  ᖃᓄᐃᓕᒋᐊᑲᐅᑎᒋᓚᐅᕐᓂᖓ ᐱᔾᔪᑕᐅᓪᓗᓂ ᒐᕙᒪᒃᑯᑦ ᒪᑭᒪᑦᑎᐊᕈᓐᓇᖅᑎᑕᐅᔪᑦ ᐊᒻᒪᓗ 
ᓇᓗᖅᑯᑎᒋᔭᐅᓕᖏᓐᖏᖢᑎᒃ. 
 
ᒪᓕᒐᓂᒃ ᓯᖁᒥᑦᑎᓂᕐᒧᑦ ᓱᒋᐊᕈᑏᑦ - ᑭᓱᑐᐃᓐᓇᕐᓄᑦ ᑐᕌᖓᔪᑦ: 
 
ᐃᓗᐃᑦᑑᑦᑎᐊᕐᓂᕐᒧᑦ ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ 46(1) ᐅᕙᓐᓂᒃ ᑎᓕᓯᕗᖅ ᐊᑐᓕᖁᔭᖅᑎᒍᑦ ᒪᓕᒐᓂᒃ 
ᓯᖁᒥᑦᑎᓂᕐᒧᑦ ᓱᒋᐊᕈᑎᓕᐅᖁᔨᓪᓗᓂ ᖃᐅᔨᓐᓂᕈᒪ ᒪᓕᒐᓕᐅᖅᑎᒥᒃ ᐱᖁᔭᕐᔪᐊᕐᒥᒃ ᓯᖁᒥᑦᑎᔪᖅᑕᖃᖅᑎᓪᓗᒍ.  
ᑕᐃᒃᑯᐊ ᒪᓕᒐᓂᒃ ᓯᖁᒥᑦᑎᓂᕐᒧᑦ ᓱᒋᐊᕈᑏᑦ ᐊᑐᕈᓐᓇᖅᑕᒃᑲ ᐊᑖᓂ ᑎᑎᕋᖅᓯᒪᔪᑦ ᐊᑕᐅᓯᐅᔪᓐᓇᖅᐳᖅ ᐅᕝᕙᓘᓐᓃᑦ 
ᐅᓄᕐᓂᖅᓴᐅᓗᑎᒃ: 
 
 a) ᓱᒋᐊᕈᑎᓕᐅᓐᖏᓪᓗᖓ; 
 
 b) ᒪᓕᒐᓕᐅᖅᑎ ᓯᖁᒥᑦᑎᔪᖅ ᐃᓂᖅᑎᖅᑕᐅᓗᓂ; 
 
 c) ᒪᓕᒐᓕᐅᖅᑎ ᑕᖅᑲᒃᑯᓄᖓ ᓇᓗᓇᐃᖅᓯᓗᓂ ᖃᓄᐃᓕᐅᕐᓂᕆᓚᐅᖅᑕᒥᓂᒃ; 
 
 d) ᒪᓕᒐᓕᐅᖅᑎ ᐊᐅᓚᔾᔭᐃᒋᐊᕈᑎᓂᒃ ᐊᑐᓕᖅᑎᑦᑎᓗᓂ ᑎᓕᐅᖁᑕᐅᓗᑎᒃ, ᐃᓚᓕᐅᓪᓗᒍ   
  ᐊᑭᓖᒋᐊᖃᕐᓂᖅ; 
 
 e) ᒪᓕᒐᓕᐅᖅᑎ ᓯᖁᒥᑦᑎᓂᕐᒥᓄ ᐊᑭᓕᖅᓯᓗᓂ $10,000.00 ᐅᖓᑖᓅᓐᖏᑦᑐᓂᒃ; 
 
 f) ᒪᓕᒐᓕᐅᖅᑎᐅᑉ ᒪᓕᒐᓕᐅᕐᕕᖕᒥ ᐃᒃᓯᕚᖃᑕᐅᔪᓐᓇᕐᓂᖓ ᓂᕈᐊᕈᓐᓇᕐᓂᖓᓗ    
  ᓄᖅᑲᖓᑎᑕᐅᑲᐃᓐᓇᕈᓐᓇᖅᑐᖅ ᓄᖅᑲᖓᒋᐊᖃᕐᓂᖓ ᓇᓗᓇᐃᖅᑕᐅᓯᒪᓗᓂ; 
 
 g) ᒪᓕᒐᓕᐅᖅᑎᐅᑉ ᐃᒃᓯᕚᕐᕕᖓ ᐃᓐᓄᒃᓯᒪᓐᖏᑦᑑᓂᕋᖅᑕᐅᓕᕐᓗᓂ; 
 
 h) ᖃᓄᐃᑦᑐᑐᐃᓐᓇᐃᑦ ᐊᓯᖏᑦ ᓯᖁᒥᑦᑎᓂᕐᒧᑦ ᓱᒋᐊᕈᑏᑦ ᓈᒻᒪᒐᓱᒋᔭᒃᑲ ᐊᑐᓕᖅᑎᑕᐅᓗᑎᒃ. 
 
ᓯᒪᐃᓚᐅᑉ ᖃᓄᐃᓕᐅᕐᓂᕆᓚᐅᖅᑕᖓ ᐅᓂᒃᑳᑦ ᐃᓗᐊᓂ ᐅᖃᐅᓯᕆᓯᒪᓪᓗᒋᑦ, ᑕᐃᒪᐃᑦᑕᕆᐊᖃᓐᖏᑦᑎᐊᖅᑐᖅ, ᑕᒪᒃᑮᒃ 
ᒪᓕᒐᓕᐅᖅᑎᐅᓪᓗᓂ ᐊᒻᒪᓗ ᒥᓂᔅᑕᓄᑦ ᑲᑎᒪᔨᐅᖃᑕᐅᓪᓗᓂ. 
 
ᑕᐃᒪ ᐊᐱᖅᑯᑎᒐ ᓱᒋᐊᖅᑕᐅᔾᔪᑎᒃᓴᓕᐅᕐᓂᐊᕐᒪᖔᒍ ᐊᑕᐅᓯᐅᓐᖏᑦᑐᒧᓪᓘᓐᓃᑦ 
ᓱᒋᐊᖅᑕᐅᔾᔪᑎᒃᓴᖅᑖᖅᑎᑕᐅᔭᕆᐊᖃᕐᒪᖔᖓ ᐊᑐᓕᖁᔭᖅᑎᒍᑦ ᒪᓕᒐᓕᐅᕐᕕᖕᒧᑦ ᐊᑐᓕᖅᑎᑕᐅᓇᔭᖅᑐᓂᒃ. 
 
 
ᒪᓕᒐᓂᒃ ᓯᖁᒥᑦᑎᓂᕐᒧᑦ ᓱᒋᐊᕈᑎᑖᖅᑎᑕᐅᓂᖓ ᑯᐊᐳᕇᓴᒃᑯᓐᓄᑦ ᑲᑎᒪᔨᐅᖏᓐᓇᕐᓂᖓ ᐱᔾᔪᑎᒋᓪᓗᒍ: 
 



ᓯᕗᓪᓕᕐᒥᒃ ᐱᓕᕆᐊᕆᖅᑳᕈᒪᔭᕋ ᓯᒪᐃᓚᑦ ᑯᐊᐳᕇᓴᒃᑯᓐᓄᑦ ᑲᑎᒪᔨᐅᖏᓐᓇᓚᐅᕐᓂᖓ ᒥᓂᔅᑕᓄᑦ 
ᑲᑎᒪᔨᐅᖃᑕᐅᑎᓪᓗᒍ.  ᐅᖃᖅᑲᐅᒐᒪ, ᑕᒪᓐᓇ ᓯᖁᒥᑦᑎᒐᓗᐊᖅᑎᓪᓗᒍ ᓈᓴᐅᑎᓕᒃ 16ᑐ1)(d)-ᒥᒃ, ᐱᔮᖅᑯᒨᓐᖏᑦᑐᖅ 
ᓯᖁᒥᑦᑎᓚᐅᕐᓂᖓᓂᒃ ᑐᑭᓕᐊᕆᕙᕋ ᐊᒻᒪᓗ ᓯᒪᐃᓚᑦ ᐱᔮᖅᑯᒨᓐᖏᑦᑐᖅ ᑕᐃᒪᐃᓚᐅᖅᖢᓂ. 
 
ᓈᓴᐅᑎᓕᒃ 47(1)(b) ᐃᒪᓐᓇ ᐅᖃᖅᓯᒪᔪᖅ: 
 

“ᐃᓗᐃᑦᑑᑦᑎᐊᕐᓂᕐᒧᑦ ᑲᒥᓴᓇ ᐊᑐᓕᖁᔭᓕᐅᕈᒪᕗᖅ ᒪᓕᒐᓂᒃ ᓯᖁᒥᑦᑎᓚᐅᕐᓂᖓᓄᑦ 
ᖃᓄᐃᓕᒋᐊᕈᑎᑖᖅᑎᑕᐅᓐᖏᓪᓗᓂ ᐃᓗᐃᑦᑑᑦᑎᐊᕐᓂᕐᒧᑦ ᑲᒥᓴᓇ ᖃᐅᔨᒃᐸᑦ ... ᓯᖁᒥᑦᑎᓐᓂᖅᐸᑦ 
ᐱᖁᔭᕐᔪᐊᕐᒥᒃ ᑭᓯᐊᓂ ᓯᖁᒥᑦᑎᓐᓂᖅᐸᑦ ᐃᒪᐃᓕᖓᓗᓂ ... ᓯᖁᒥᑦᑎᓚᐅᕐᓂᖅᐸᑦ ᐱᔮᖅᑯᒨᓐᖏᑦᑐᖅ...” 

 
ᑕᐃᒪᐃᑦᑑᓂᖓ ᐱᔾᔪᑎᒋᓪᓗᒍ, ᓯᖁᒥᑦᑎᓚᐅᕐᓂᖓᓗ ᓈᓴᐅᑎᓕᒃ 16(1)(d), ᐊᑐᓕᖁᔭᓕᐅᖅᐳᖓ 
ᖃᓄᐃᓕᒋᐊᕈᑎᑖᖅᑎᑕᐅᓐᖏᓪᓗᓂ ᓯᒪᐃᓚᑦ. 
 
 
 
ᒪᓕᒐᓂᒃ ᓯᖁᒥᑦᑎᓂᕐᒧᑦ ᓱᒋᐊᕈᑏᑦ ᐸᐸᑦᑎᔨᑖᕐᓂᕐᒧᑦ, ᐃᓱᒪᓕᐊᒥᒃ ᐊᓯᔾᔨᖅᓯᓇᓱᖕᓂᖓᓄᑦ ᐊᒻᒪᓗ ᐃᒻᒥᒧᑦ 
ᐊᒡᕕᐊᕈᑎᖃᕐᓂᕐᒨᖓᔪᑦ ᐱᖁᔭᕐᔪᐊᑉ ᐃᓗᐊᒍᑦ ᑎᑎᕋᖅᓯᒪᔪᑦ:  
 
ᒫᓐᓇ ᑲᒪᒋᓂᐊᓕᖅᐸᒃᑲ ᐊᒥᐊᒃᑯᑦ ᐃᓗᐃᑦᑑᑦᑎᐊᕐᓂᕐᒧᑦ ᐱᖁᔭᕐᔪᐊᕐᒥᒃ ᓯᖁᒥᑦᑎᓂᐅᓚᐅᖅᑐᑦ ᐊᑕᐅᓯᐅᑎᓪᓗᒋᑦ. 
 
ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ 2(a) ᐃᒪᐃᓕᖓᔪᖅ: 
 

“ᓂᕈᐊᖅᑕᐅᓯᒪᔪᓄᑦ ᓱᓕᓕᑦᑎᐊᕐᓂᖅ ᓯᕗᓪᓕᐅᔾᔭᐅᓯᒪᓪᓚᕆᒃᑐᖅ ᐊᒻᒪᓗ ᖁᑦᑎᖕᓂᖅᐹᖑᑎᑕᐅᓪᓗᓂ.” 
 
ᑰᓪᑐ ᐋᔅᐳᐊᓐ, ᐊᓐᑎᐅᕆᔪᒥ ᐃᓗᐃᑦᑑᑦᑎᐊᕐᓂᕐᒧᑦ ᑲᒥᓴᓇᒋᔭᐅᓚᐅᖅᓯᒪᔪᖅ, ᐊᓐᑎᐅᕆᔪᒥᐅᑦ ᒪᓕᒐᓕᐅᕐᕕᖓᓐᓄᑦ 
ᐅᓂᒃᑳᓕᐅᕋᒥ ᔪᓚᐃ 2007-ᖑᑎᓪᓗᒍ ᐃᒪᐃᓕᓚᐅᖅᓯᒪᔪᖅ: 
 
 “ᒐᕙᒪᒃᑯᑦ ᑕᖅᑲᒃᑯᓄᖓ ᓇᓗᖅᑯᑎᒋᔭᐅᓕᕈᒪᓐᖏᒃᑯᑎᒃ ᑐᓐᖓᕕᖃᑦᑎᐊᕐᓂᖅ ᓱᓕᑦᑎᐊᕐᓂᕐᓗ 
 ᑐᓐᖓᕕᒋᔭᐅᓪᓚᕆᒋᐊᖃᖅᑐᖅ.” 
 
ᐅᖃᐅᓯᖃᑐᐃᓐᓇᓐᖏᑦᑐᒍᑦ ᓯᒪᐃᓚᑦ ᐊᑕᐅᓯᐊᕐᓗᓂ ᑐᓴᖅᑎᑕᐅᓚᐅᕐᓂᖓᓂᒃ ᓇᖕᒥᓂᖃᕐᕕᒋᔭᖓᑕ ᒥᒃᓵᓅᖓᔪᓂᒃ 
ᐅᕝᕙᓘᓐᓃᑦ ᐊᑕᐅᓯᕐᒥᒃ ᖃᕆᓴᐅᔭᒃᑯᑦ ᑎᑎᖅᑲᖅᑖᕆᓚᐅᖅᑕᖏᓐᓂᒃ, ᐊᒻᒪᓗ ᐃᓱᒪᓕᐅᕈᑕᐅᔭᕆᐊᓕᖕᒥᒃ 
ᐊᓯᔾᔨᖅᓯᓇᓱᓚᐅᕐᓂᖓᓂᒃ ᐅᕝᕙᓘᓐᓃᑦ ᐊᑕᐅᓯᐊᕐᓗᓂ ᐃᒻᒥᒧᑦ ᐊᒡᕕᐊᕈᑎᖃᕐᓂᕐᒥᒃ ᐱᓕᕆᑎᓪᓗᒍ. 
 
ᐅᖃᐅᓯᖃᖅᑐᒍᑦ ᐅᓄᖅᑐᐃᖅᓱᖅᑐᒻᒪᕆᐊᓘᓪᓗᓂ ᑕᐃᒪᐃᓕᐅᖃᑦᑕᓚᐅᕐᓂᖓᓂᒃ ᕕᕗᐊᕆ 2005-ᒥ ᐱᒋᐊᖅᖢᒍ ᔫᓂ 
2007 ᐃᓱᐊᓄᑦ - ᐊᕐᕌᒎᒃ ᒪᕐᕉᒃ ᑕᐃᒪᐃᓕᐅᖃᑦᑕᓚᐅᖅᑐᖅ! 
 
ᓲᖑᓂᖅᐹᖅ ᖃᓄᐃᓕᒋᐊᕈᑕᐅᔪᓐᓇᖅᑐᖅ ᐊᑐᓕᖁᔭᓕᐊᕆᔪᓐᓇᖅᑕᕋ ᓯᒪᐃᓚᐅᑉ ᐃᓂᖓ ᐃᓄᖃᕈᓐᓃᕐᓂᕋᖅᑕᐅᖁᓪᓗᒍ.  
ᐃᓚᖏᑦ ᐃᓄᐃᑦ ᐃᓱᒪᓂᐊᖅᑐᒃᓴᐅᕗᑦ ᑕᐃᒪᐃᑉᐸᑦ ᐱᐅᓂᖅᐹᖑᓇᓱᒋᔭᐅᓗᓂ, ᐃᓱᒪᒋᒍᑦᑎᒃᑯᑦ ᐅᓄᖅᑐᐃᖅᓱᖅᖢᓂ 
ᓯᒪᐃᓚᑦ ᓯᖁᒥᑦᑎᖃᑦᑕᓚᐅᕐᓂᖓ ᐃᓗᐃᑦᑑᑦᑎᐊᕐᓂᕐᒧᑦ ᐱᖁᔭᕐᔪᐊᕐᒥᒃ. 
 
ᐃᒡᓗᖔᖓᒍᑦ ᑕᑯᓐᓇᕐᓗᒍ, ᐃᓚᖏᑦ ᐃᓱᒪᑐᐃᓐᓇᕆᐊᓖᑦ ᓯᒪᐃᓚᑦ ᐱᓕᕆᐊᕆᔭᐅᕌᓂᒃᓯᒪᓇᓱᒋᔭᐅᓗᓂ ᐅᑯᐊ 
ᐱᔾᔪᑎᒋᓪᓗᒋᑦ: 
 

1. ᐃᓂᒥᓃᑦᑐᓐᓃᕐᓂᖓᓄᑦ ᐊᒻᒪᓗ ᒥᓂᔅᑕᐃᑦ ᑲᑎᒪᔨᖏᓐᓂᑦ ᐲᖅᑕᐅᓯᒪᓕᕐᓂᖓᓄᑦ; ᐊᒻᒪᓗ 
 



2. ᐃᓚᒌᑦ ᑕᒪᒃᑭᖅᖢᑎᒃ ᑲᓐᖑᓵᖅᑕᐅᓯᒫᓂᓕᖅᑐᑦ ᐱᕙᓪᓕᐊᔪᒃᑰᖅᑎᑕᐅᖃᑦᑕᓚᐅᕐᓂᖓᓄᑦ 
 ᐊᓯᖏᑦᑎᒍᓪᓗ ᑕᖅᑲᐅᖓ ᐅᖃᐅᓯᕆᔭᐅᖃᑦᑕᓚᐅᕐᓂᖓᓄᑦ, ᖃᒪᓂᑦᑐᐊᕐᒥ ᐊᒻᒪᓗ ᓄᓇᕗᓕᒫᒥ. 

 
ᓄᓇᕗᒻᒥ ᓂᕈᐊᕐᓂᖅᑕᖃᕐᓂᐊᖅᑐᖅ ᐊᒃᑑᐸ 27, 2008-ᖑᓕᖅᐸᑦ.  ᑕᐃᒪᑐᖅ ᒪᓕᒐᓕᐅᕐᕕᒃ ᑖᒃᑯᓂᖓ ᐅᓂᒃᑳᓂᒃ 
ᐃᓱᒪᒋᔭᖃᕐᓂᐊᖅᐳᑦ ᑎᓴᒪᖓᓐᓂ ᑲᑎᒪᕐᔪᐊᓕᖅᑎᓪᓗᒋᑦ ᑐᒡᓕᐊᓂ ᒪᓕᒐᓕᐅᖅᑏᑦ, ᑲᑎᒪᕐᔪᐊᓯᒋᐊᓚᐅᕐᒪᑕ ᓯᑎᐱᕆ 9, 
2008-ᒥ. 
 
ᐅᖃᖅᑲᐅᒐᒪ, ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ 4(b) ᐅᖃᖅᓯᒪᔪᖅ ᐊᑐᓂ ᓂᕈᐊᖅᑕᐅᓯᒪᔪᑦ ᒪᓕᒐᓕᐅᖅᑏᑦ 
"ᐊᐅᓚᓂᖃᖁᓪᓗᒋᑦ ᑕᖅᑲᒃᑯᓄᖓ ᑕᑯᓐᓇᖅᑕᐅᒐᓗᐊᕐᓗᑎᒃ ᖃᓄᐃᓐᖏᑦᑑᔪᓐᓇᕐᓂᐊᕐᒪᑕ."  ᓯᒪᐃᓚᑦ 
ᓂᕈᐊᒐᒃᓴᓐᖑᒃᑲᓐᓂᕈᒪᒍᓂ ᐊᒃᑑᐸᒥ ᓂᕈᐊᓕᖅᐸᑕ, ᓂᕈᐊᖅᑎᖏᑦ ᖃᐅᔨᒪᑎᑕᐅᑦᑎᐊᕆᐊᓖᑦ ᐅᑯᓂᖓ ᐅᓂᒃᑳᓂᒃ, 
ᐃᒪᓕᐅᕈᓐᓇᕐᓂᐊᕐᒪᑕ ᑖᔅᓱᒥᖓ ᑭᒡᒐᖅᑐᖅᑎᖃᕈᒪᖕᒪᖔᕐᒥ ᐱᖓᔪᐊᓂ ᒪᓕᒐᓕᐅᖅᑎᐅᓂᐊᖅᑐᓂᑦ. 
 
ᐃᓱᒪᒋᔭᖃᕐᒥᔪᖓ ᓯᒪᐃᓚᐅᑉ ᐸᐸᑦᑎᔨᖃᕐᓂᐊᕐᓂᕐᒧᑦ ᐊᖏᕈᑎᖏᑦ ᐅᖃᖅᓯᒪᓪᓚᕆᓐᖏᒻᒪᑕ ᓯᒪᐃᓚᑦ ᑐᓴᐅᒪᔾᔪᑎᓂᒃ 
ᑐᓐᓂᖅᑯᑎᖃᕆᐊᖃᓐᖏᓐᓂᖏᓐᓂᒃ ᓇᖕᒥᓂᖃᕐᕕᒋᔭᖓᑕ ᒥᒃᓵᓄᑦ, ᓲᕐᓗ ᐆᒃᑑᑎᒋᓗᒍ ᒥᔅᑐ ᕕᐅᑭᓐᓴᓐ. 
 
ᓯᒪᐃᓚᐅᑉ ᐸᐸᑦᑎᔨᖃᕐᓂᐊᕐᓂᕐᒧᑦ ᐊᖏᕈᑎᖏᑦ ᐃᓗᓕᖃᕐᓂᖅᐸᑕ ᐅᖃᐅᓯᖅᑕᓂᒃ ᓇᓗᓇᐃᖅᓯᓯᒪᓪᓚᕆᒃᑐᓂᒃ 
ᑐᓴᐅᒪᔾᔪᑎᓂᒃ ᓇᖕᒥᓂᖃᕐᕕᒋᔭᖏᓐᓅᖓᔪᓂᒃ ᐱᔭᕆᐊᖃᓐᖏᓪᓚᕆᖕᓂᖓᓂᒃ, ᐊᑐᓕᖁᔭᓕᐅᕋᔭᖅᑐᖓ ᓴᓐᖏᓂᖅᓴᓂᒃ 
ᖃᓄᐃᓕᒋᐊᕈᑎᓂᒃ ᐅᑯᑎᒎᓈᖅᑎᓯᒪᓐᖏᑕᓐᓇᒃ. 
 
ᐅᓇ ᐱᖓᔪᐊᓂᑦ ᕿᒥᕐᕈᓂᐅᓕᖅᑐᖅ ᐊᑐᖅᖢᒍ ᐃᓗᐃᑦᑑᑦᑎᐊᕐᓂᕐᒧᑦ ᐱᖁᔭᕐᔪᐊᖅ ᓄᓇᕗᒻᒧᑦ ᐊᑐᖅᑐᖅ.  
ᑕᐃᒪᐃᒃᑲᓗᐊᖅᑎᓪᓗᒍ, ᓯᕗᓪᓕᖅᐹᒥᒃ ᑕᒪᓐᓇ ᕿᒥᕐᕈᓇᖕᓂᐅᔪᖅ ᐱᔾᔪᑎᓕᒃ ᐸᐸᑦᑎᔨᖃᖃᑦᑕᕐᓂᕐᒧᑦ, 
ᐃᓱᒪᓕᐊᖑᔭᕆᐊᓖᑦ ᐊᓯᔾᔨᖅᑕᐅᓇᓱᒃᑎᓪᓗᒋᑦ ᐊᒻᒪᓗ ᐃᒻᒥᒧᑦ ᐊᒃᑐᐊᓗᐊᖅᑐᓂᒃ ᐊᒡᕕᐊᕈᑎᖃᕐᓂᕐᒥᒃ. 
 
ᖁᓛᓂ ᑎᑎᕋᖅᓯᒪᔪᑦ ᑕᒪᕐᒥᒃ ᐃᓱᒪᒋᓪᓗᒋᑦ, ᐊᑐᓕᖁᔭᓕᐅᖅᐳᖓ ᒪᓕᒐᓕᐅᕐᕕᒃ ᐅᑯᓂᖓ ᓱᒋᐊᕈᑎᓂᒃ 
ᐊᑐᓕᖅᑎᑦᑎᖁᓪᓗᒋᑦ ᑕᐃᕕᑦ ᓯᒪᐃᓚᖕᒧᑦ: 
 
 1. ᑕᐃᕕᑦ ᓯᒪᐃᓚᑦ ᒪᓕᒐᓕᐅᕐᕕᖕᒧᑦ ᓱᑯᔭᐅᓂᐊᖅᐳᖅ.   
 
 2. ᑕᐃᕕᑦ ᓯᒪᐃᓚᑦ ᒪᓕᒐᓕᐅᕐᕕᐅᑉ ᐃᓗᐊᓂ ᐅᖃᓪᓚᖕᓂᐊᖅᐳᖅ ᑕᒻᒪᕐᓂᕆᓚᐅᖅᑕᒥᓂᒡᓗ   
  ᓇᓗᓇᐃᖅᓯᓗᓂ;  ᒪᒥᐊᓐᓂᐊᖅᐳᖅ ᒪᓕᒐᓕᐅᖅᑎᐅᖃᑎᒥᓄᑦ, ᓂᕈᐊᖅᑎᒥᓄᑦ ᐊᒻᒪᓗ   
  ᓄᓇᕗᒻᒥᐅᓕᒫᓄᑦ, ᐊᒻᒪᓗ ᓱᓕᓂᕋᕐᓗᓂ ᐅᖃᕐᓗᓂ ᓯᕗᓂᒃᓴᒥ ᐊᖏᖅᓯᒪᔭᒥᓂᒃ ᑲᒪᑦᑎᐊᕐᓗᓂ  
  ᐱᑦᑎᐊᕐᓗᓂ ᑲᒪᒋᔭᖃᖃᑦᑕᕐᓂᐊᕐᓂᕋᕐᓗᓂ ᐊᑐᕐᓗᒍ ᐃᓗᐃᑦᑑᑦᑎᐊᕐᓂᕐᒧᑦ ᐱᖁᔭᕐᔪᐊᖅ. 
 
 3. ᓯᒪᐃᓚᑦ ᓱᒋᐊᕈᒻᒥᒃ ᓈᓴᐅᑎᓕᒃ 2-ᒥᒃ ᐊᑐᕇᓐᖏᑉᐸᑦ ᒪᓕᒐᓕᐅᕐᕕᒃ ᑖᒃᑯᓂᖓ ᐊᑐᓕᖁᔭᓂᒃ  
  ᐊᖏᖅᓯᓚᐅᖅᑎᓪᓗᒍ ᐅᓪᓘᒡᓗ ᒪᕐᕉᒃ ᓈᓚᐅᖅᑎᓐᓇᒋᒃ, ᒪᓕᒐᓕᐅᕐᕕᖕᒥ ᐃᒃᓯᕚᖃᑕᐅᔪᓐᓇᕐᓂᖓ  
  ᓂᕈᐊᕈᓐᓇᕐᓂᖓᓗ ᓄᖅᑲᖓᑎᑕᐅᑲᐃᓐᓇᕐᓂᐊᖅᑐᖅ ᐊᑭᓕᖅᓱᖅᑕᐅᓐᖏᓪᓗᓂ    
  ᐃᑲᔫᓯᐊᖅᑖᖃᑦᑕᓐᖏᓪᓗᓂᓗ, ᑭᓯᐊᓂ ᑕᐃᒃᑯᐊ ᒪᓕᒋᐊᖃᖅᑎᑕᐅᓯᒪᔪᑦ ᑕᒪᕐᒥᒃ ᐱᔭᕇᖅᐸᖏᑦ. 
 
 4. ᑕᐃᕕᑦ ᓯᒪᐃᓚᑦ ᐊᒃᑑᐸ 2008-ᒥ ᓄᓇᕗᒻᒥ ᓂᕈᐊᕐᓂᖅᑕᖃᕐᓂᐊᓕᖅᐸᑦ ᓂᕈᐊᒐᒃᓴᓐᖑᒃᑲᓐᓂᕈᒪᒍᓂ, 
  ᐅᑯᐊ ᐊᑐᓕᖁᔭᐃᑦ ᒪᓕᒐᓕᐅᕐᕕᖕᒧᑦ ᐊᖏᖅᑕᐅᓚᐅᖅᑎᓪᓗᒋᑦ ᐅᓪᓗᑦ 20 ᑐᖔᓂ,   
  ᓂᕈᐊᖅᑕᐅᕝᕕᖓᓂ ᑎᑎᖅᑲᓂᒃ ᐃᒡᓗᓕᒫᓄᑦ ᓈᔭᕐᓗᓂᒋᑦ ᑎᑎᕋᕐᕕᒋᔭᕆᐊᖃᕐᓂᐊᖅᑕᖏᑦ  
  ᐃᒪᐃᓕᖓᔪᓂᒃ 
 
  (a) ᓇᓗᓇᐃᖅᓯᓯᒪᔪᓂᒃ ᑕᒻᒪᖅᖢᓂ ᐱᓕᕆᓂᕆᓚᐅᖅᑕᒥᓂᒃ, ᓂᕈᐊᖅᑎᒥᓄᑦ ᒪᒥᐊᓪᓗᓂ ᐊᒻᒪᓗ 
   ᓯᕗᓂᒃᓴᒥ ᐊᖏᖅᓯᒪᑦᑎᐊᕐᓗᓂ ᐱᓕᕆᐊᖃᖃᑦᑕᕐᓂᐊᕐᓂᕋᕐᓗᓂ ᐱᔭᒃᓴᖅᑖᕆᓯᒪᔭᒥᓂᒃ  
   ᐊᑐᕐᓗᒍ ᐃᓗᐃᑦᑑᑦᑎᐊᕐᓂᕐᒧᑦ ᐱᖁᔭᕐᔪᐊᖅ; ᐊᒻᒪᓗ  
 



  (b) ᓂᕈᐊᖅᑎᓂ ᑐᓴᖅᑎᓪᓗᓂᒋᑦ ᐅᑯᐊ ᐅᓂᒃᑳᑦ ᐃᓗᓕᖏᓐᓃᑦᑐᓂᒃ ᐊᒻᒪᓗ ᐱᔭᐅᔪᒪᒃᐸᑦ  
   ᑐᒃᓯᕌᕆᔭᐅᔪᓐᓇᕐᓂᖏᓐᓂᒃ ᒪᓕᒐᓕᐅᕐᕕᐅᑉ ᑎᑎᕋᕐᕕᖓᓐᓂᑦ ᐊᒻᒪᓗ ᐃᓗᐃᑦᑑᑦᑎᐊᕐᓂᕐᒧᑦ 
   ᑲᒥᓴᓇᐅᑉ ᖃᕆᓴᐅᔭᒃᑰᖅᑎᓯᒪᔭᖏᑎᒍᑦ, ᑎᑎᕋᖃᓯᐅᑎᓗᓂᐅᒡᓗ ᖃᕆᓴᐅᔭᒃᑯᑦ ᑐᕌᕈᑖ. 
 
  ᐊᒻᒪᓗ ᒪᓕᒐᓕᐅᕐᕕᐅᑉ ᑎᑎᕋᖅᑎᖓᓐᓄᑦ ᑎᑎᖅᑲᑎᒍᑦ ᓇᓗᓇᐃᖅᓯᓗᓂ, ᐅᓪᓗᑦ 25 ᑐᖔᓂ  
  ᒪᓕᒐᓕᐅᕐᕕᖕᒧᑦ ᐊᖏᖅᑕᐅᓚᐅᖅᑎᓪᓗᒋᑦ ᐅᑯᐊ ᐊᑐᓕᖁᔭᐃᑦ ᐊᒻᒪᓗ ᐱᓕᕆᐊᕆᔭᕆᐊᖃᖅᑎᑕᐅᔪᑦ 
  ᑕᒪᕐᒥᒃ ᐱᓕᕆᐊᕆᐊᓂᒃᓯᒪᓂᕋᕐᓗᓂᒋᑦ. 
 
 5. ᓯᒪᐃᓚᑦ ᓱᒋᐊᕈᒻᒥᒃ ᓈᓴᐅᑎᓕᖕᒥ ᐅᖃᖅᓯᒪᔪᓂᒃ ᐱᔭᕇᖅᓯᔪᓐᖏᑉᐸᑦ, ᐊᒻᒪᓗ ᐊᒃᑑᐸ 2008-ᒥ  
  ᓄᓇᕗᒻᒥᐅᑦ ᓂᕈᐊᕐᓂᖓᓂ ᓂᕈᐊᖅᑕᐅᒃᐸᑦ, ᐱᖓᔪᐊᓂ ᒪᓕᒐᓕᐅᕐᕕᖕᒥ ᐃᒃᓯᕙᐅᑕᖓ   
  ᐃᓄᖃᓐᖏᓐᓂᕋᖅᑕᐅᑲᐅᑎᒋᓂᐊᖅᐳᖅ. 
 
 6. ᑕᐃᕕᑦ ᓯᒪᐃᓚᑦ ᐊᑭᓖᓂᐊᖅᐳᖅ $5,000.00-ᓂᒃ (ᕙᐃᑕᐅᓴᓐ). 
 
 
ᐊᑐᓕᖁᔭᒃᑲᓐᓃᑦ: 
 
1. ᐊᑐᓕᖁᔨᕗᖓ ᐸᐸᑦᑎᔨᖃᕐᓂᕐᒧᑦ ᐊᖏᕈᑎᓕᒫᑦ ᐊᑎᓕᐅᖅᑕᐅᔪᑦ ᐊᑐᕐᓗᒍ ᓈᓴᐅᑏᑦ 14(8), 16(2) 

ᐅᕝᕙᓘᓐᓃᑦ 17(3) ᐃᒪᐃᑦᑐᓂᒃ ᐃᓗᓕᖃᖃᓯᐅᔾᔨᓯᒪᖁᓪᓗᒋᑦ: 
 

a) “ᓂᕈᐊᖅᑕᐅᓯᒪᔪᖅ ᒪᓕᒐᓕᐅᖅᑎ ᖃᓄᐃᓕᒋᐊᕈᑎᓂᒃ ᖃᓄᐃᑦᑐᑐᐃᓐᓇᕐᓂᒃ ᐱᒋᐊᖅᑎᑦᑎᓂᐊᓐᖏᓚᖅ 
 ᐱᔪᓐᓇᕈᑎᓂᒃ ᖃᓄᐃᑦᑐᑐᐃᓐᓇᕐᓂᒃ ᑐᓴᐅᒪᔾᔪᑎᓂᒃ ᓇᖕᒥᓂᖃᕐᕕᒋᔭᖓᓄᑦ ᑐᕌᖓᔪᓂᒃ.” 
 
b) “ᓂᕈᐊᖅᑕᐅᓯᒪᔪᖅ ᒪᓕᒐᓕᐅᖅᑎ ᖃᐅᔨᒪᓗᓂ ᐱᔮᕆᓗᓂᓗ, ᐅᕝᕙᓘᓐᓃᑦ ᐃᒃᐱᒍᓱᑦᑎᐊᓐᖏᓪᓗᓂ, 
ᖃᓄᐃᑦᑐᑐᐃᓐᓇᕐᓂᒃ ᑐᓴᐅᒪᔾᔪᑎᓂᒃ ᐱᓂᐊᓐᖏᓚᖅ ᐱᓇᓱᖕᓂᐊᓐᖏᓚᕐᓗ 
ᓴᖅᑭᑕᐅᑦᑎᐊᓐᖏᑦᑑᔪᓐᓇᓐᖏᑦᑐᓂᒃ ᓂᕈᐊᖅᑕᐅᓯᒪᔪᒧᑦ, ᒪᓕᒡᓗᒋᑦ ᐃᓗᐃᑦᑑᑦᑎᐊᕐᓂᕐᒧᑦ ᐱᖁᔭᕐᔪᐊᑉ 
ᐃᓗᐊᓃᑦᑐᑦ." 

 
2. ᐊᑐᓕᖁᔭᓕᐅᖅᐳᖓ ᑕᐃᒃᑯᐊ ᒪᓕᒐᓕᐅᖅᑎᓐᖑᓵᕐᓂᐊᖅᑐᑦ, ᐱᒋᐊᕐᕕᖃᕐᓗᒍ ᐱᖓᔪᐊᓂ 

ᒪᓕᒐᓕᐅᖅᑎᒋᔭᐅᓂᐊᖅᑐᓂᒃ, ᐅᓂᒃᑳᕐᕕᐅᑦᑎᐊᕐᓂᐊᖁᓪᓗᒋᑦ ᐃᓗᐃᑦᑑᑦᑎᐊᕐᓂᕐᒧᑦ ᑲᒥᓴᓇᒧᑦ ᖃᓄᐃᑦᑐᓂᒃ 
ᐃᓗᓕᖃᐅᕐᒪᖔᖓ ᐃᓗᐃᑦᑑᑦᑎᐊᕐᓂᕐᒧᑦ ᐱᖁᔭᕐᔪᐊᖅ. 

 
3. ᐊᑐᓕᖁᔭᓕᐅᖅᐳᖓ ᒐᕙᒪᒃᑯᓐᓂ ᐊᖓᔪᖅᑲᐅᑎᓕᒫᑦ ᐊᒻᒪᓗ ᒥᓂᔅᑕᓄᑦ ᐃᖅᑲᓇᐃᔭᖅᑎᒋᔭᐅᔪᑦ 

ᐅᓂᒃᑳᕐᕕᐅᖁᓪᓗᒋᑦ ᐃᓗᐃᑦᑑᑦᑎᐊᕐᓂᕐᒧᑦ ᑲᒥᓴᓇᒧᑦ ᖃᓄᐃᑦᑐᓂᒃ ᐃᓗᓕᖃᐅᕐᒪᖔᖓ ᐃᓗᐃᑦᑑᑦᑎᐊᕐᓂᕐᒧᑦ 
ᐱᖁᔭᕐᔪᐊᖅ. 

 
 
 
ᑎᑎᖅᑲᓂᒃ ᑐᓐᓂᖅᑯᑎᖃᖅᑐᖅ, 
 
 
 
 
ᓄᐊᒪᓐ ᐱᑭᐅᓪ 
ᐃᓗᐃᑦᑑᑦᑎᐊᕐᓂᕐᒧᑦ ᑲᒥᓴᓇᐅᑲᐃᓐᓇᖅᑐᖅ 
 
ᓯᑎᐱᕆ 8, 2008  


